
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᐊᒃᑑᕙ 23, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᐃᓄᖃᕈᓐᓃᖅᑐᖅ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 
 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ............................................................................................................................................... 1 

ᐊᖓᔪᖅᑳᑦ ᐅᖃᐅᓯᖏᑦ .......................................................................................................................................................... 1 

ᒪᓕᒐᓕᐅᖅᑏᑦ ᐅᖃᐅᓯᖏᑦ .................................................................................................................................................... 7 

ᐅᖃᐅᓯᒃᑯᑦ ᐊᐱᖅᑯᑎᑦ ......................................................................................................................................................... 11 

ᓴᖅᑭᑕᐅᓂᖏᑦ ᑎᑎᖅᑲᐃᑦ................................................................................................................................................... 30 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ................................................................................................................ 31 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ...................................................................................................................... 34 

ᑲᑎᒪᔾᔪᑎᒃᓴᐃᑦ ....................................................................................................................................................................... 35 

 



 

 

 

 

ᐃ. 

ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐊᒃᑑᕙ 23, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ 

ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᒥᔅᑕ ᔭᐃᓴᓐ ᐃᖃᓗᒃ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄ; ᒥᔅᑕ ᓴᐃᒻᒪ ᑯᓕᒃᑖᓇ, 

ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ 

ᑕᐃᕕᑦ ᐳᐊᑐ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 09:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ)(ᑐᓵᔨᖃᙱᑦᑐᖅ): ᑲᑎᒪᔾᔪᑎᑦᑕ ᓈᓴᐅᑎᖓ 1. ᑐᑭᓯᐊᓂᒃᑯᑦ 

ᒪᑐᐃᖅᓯᔪᓐᓇᕈᕕᑦ ᒥᔅᑕ ᓯᒪᐃᓚᒃ.  

 

>>ᑐᒃᓯᐊᖅᑐᑦ  

 

ᐅᖃᖅᑎ: ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᔾᔪᑎᑦᑕ ᓈᓴᐅᑎᖓ 2. ᒥᓂᔅᑕᐃᑦ 

ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 92 - 7(2): ᓄᓇᕘᑉ 2026ᒥ ᑲᑎᒪᔨᑦ ᐃᓚᒌᒃᑐᓄᑦ ᐅᖃᓕᒫᑦᑎᐊᕈᓐᓇᓛᑦ 

ᐃᓕᓴᖅᓯᔾᔪᑦ ᐅᓂᒃᑳᖓ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐱᕕᖃᕈᒪᕗᖓ ᐃᓕᓴᕆᔪᒪᓪᓗᒍ ᓄᓇᕘᒥ ᑐᓂᔭᐅᓂᐊᖅᑐᖅ 2026−ᒥ ᑲᓇᑕᒥ 

ᑲᑐᔾᔨᖃᑎᒌᑦ ᑲᑎᒪᔨᖏᓐᓂ ᐅᖃᓕᒫᕈᓐᓇᕐᓂᕐᒧᑦ ᑐᓐᓂᖅᑯᓯᐊᒥᒃ. ᐅᓪᓗᒥ, ᖁᕕᐊᓱᒃᐳᖓ ᐃᓕᓴᖅᓯᔪᓐᓇᕋᒪ 

ᐊᓂᒍᖅᑎᓯᒪᔭᖏᓐᓂᒃ ᑭᓇᒥᒃᑭᐊᖅ ᐅᖓᑖᓄᑦ ᐃᑲᔪᖅᑐᐃᓪᓗᓂ ᑎᓕᐅᕆᕙᒃᖢᓂᓗ ᐊᓯᒥᓂᒃ 

ᐅᖃᓕᒫᕆᐅᖅᓴᕙᓪᓕᐊᖁᓪᓗᒋᑦ ᓄᓇᕗᒻᒥ, ᑐᕇᓴ ᕿᐊᑦᓱᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᒥᔅ ᕿᐊᑦᓱᒃ ᑭᙵᕐᒥᐅᑕᒃᓴᔭᐅᓪᓗᓂ ᒫᓐᓇ ᐃᖃᓗᓐᓂ ᓄᓇᖃᓕᖅᕿᑐᖅ, ᐃᓄᑉᓗᓂᓪᓗ 

ᐱᕙᓪᓕᐊᔪᓕᕆᔨᐅᒻᒪᑦ. ᐱᓕᕆᕐᔪᐊᖅᓯᒪᔪᖅ ᖃᓄᖅ ᐃᓄᒃᑐᑦ ᐊᑐᖅᑕᐅᑲᓐᓂᕆᐊᖃᕐᓂᕆᔭᖓᑕ ᒥᒃᓵᓄᑦ ᐊᒻᒪ 

ᖃᐅᔨᒪᔭᐅᑐᐃᓐᓇᕆᐊᖃᕐᓂᖓᑕ ᒥᒃᓵᓄᑦ ᐱᕙᓪᓕᐊᔪᓕᕆᔨᐅᓂᖓᒍᑦ ᓰᐲᓰᒃᑯᑎᒍᑦ ᐱᕙᓪᓕᐊᔪᓕᕆᔨᐅᑦᑕᕐᒪᑦ 

ᐃᒐᓛᕐᒥᓪᓗ ᐅᖃᖅᑎᒋᔭᐅᑦᑕᖅᖢᓂ, ᐃᒐᓛᒃᑯᑦ.  

 

ᐅᑉᓗᑕᒫᑦ, ᒥᔅ ᕿᐅᑦᓱᒃ ᐃᓄᒃᑑᑕᖅᐳᖅ ᐊᒻᒪ ᖃᓄᖅ ᐊᑐᖅᑕᐅᒋᐊᖃᕐᓂᕆᔭᖓᑕ ᒥᒃᓵᓄᑦ ᐱᓕᕆᕐᔪᐊᑕᖅᖢᓂ 

ᐱᕙᓪᓕᐊᔪᓕᕆᓂᐅᑉ ᐃᓗᐊᓂ, ᑕᑯᒃᓴᐅᑕᖅᑐᓪᓗ ᐃᓗᐊᓂ. ᐱᓕᕆᓂᖓᒍᑦ ᓄᓇᕗᒻᒥᐅᑕᕐᓂᑦ ᐊᒥᓱᓂᑦ 

ᑕᑯᑎᑦᓯᑕᖅᐳᖅ ᖃᓄᖅ ᑕᒪᓐᓇ ᐃᓄᒃᑐᑦ ᐊᑐᖅᑕᐅᑐᐃᓐᓇᕆᐊᖃᕐᓂᕆᔭᖓᑕ ᐱᒻᒪᕆᐅᓂᖓᓂ 

ᐱᕙᓪᓕᐊᔪᓕᕆᓂᐅᑉ ᐃᓗᐊᓂ. ᑕᑯᑎᑦᑎᓪᓗᓂᓪᓗ ᑕᒪᓐᓇ ᐃᓄᒃᑐᑦ ᐅᖃᐅᓯᖅ ᑐᙵᕕᐅᔭᕆᐊᖃᕐᒪᑦ 

ᐱᕙᓪᓕᐊᔪᓕᕆᓂᐅᑉ ᐃᓗᐊᓂ ᐊᒻᒪ ᐅᖃᖃᑎᒌᓐᓂᐅᑉ ᐃᓗᐊᓂ ᓄᓇᕗᒻᒥ.  

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑖᒃᑯᐊ ᑲᓇᑕᒥ ᑲᑐᔾᔨᖃᑎᒌᑦ ᑲᑎᒪᔨᖏᑦ ᐅᖃᓕᒫᕐᓂᕐᒧᑦ 

ᐃᓕᓴᕆᔭᐅᔾᔪᑎᑖᖃᑦᑕᖅᑐᑦ ᓴᖅᑭᑕᐅᓚᐅᖅᓯᒪᕗᖅ 2004-ᒥ ᐃᓕᓴᕆᔪᒪᓪᓗᒋᑦ ᐃᓐᓇᐃᑦ ᑲᔪᓯᑦᑎᐊᖅᓯᒪᔪᑦ 

ᐅᖃᓕᒫᕆᐅᖅᓴᖃᑦᑕᖅᓯᒪᔪᑦ ᐊᒻᒪᓗ ᖁᕕᐊᓲᑕᐅᓪᓗᑎᒃ ᐃᑲᔪᖃᑦᑕᕐᓂᖏᓐᓄᑦ ᑲᓇᑕᒥᐅᑦ ᓇᓂᑐᐃᓐᓇᖅ 

ᐅᖃᓕᒫᕆᐅᖅᓴᕙᒃᑐᑦ. ᑭᖑᓂᑦᑎᓐᓂ ᐃᓕᑕᕆᔭᐅᔾᔪᑎᑖᖅᓯᒪᔪᑦ ᐅᑯᐊᖑᕗᑦ ᐃᓐᓇᐃᑦ ᐃᓕᓐᓂᐊᖅᑏᑦ, ᐃᓕᓴᐃᔩᑦ, 

ᐊᑭᓕᖅᓱᖅᑕᐅᙱᖦᖢᑎᒃ ᐃᑲᔪᖅᐸᒃᑐᑦ, ᓄᓇᓕᖕᓂ ᑲᑐᔾᔨᖃᑎᒌᑦ, ᐊᒻᒪ ᓇᖕᒥᓂᕆᔭᐅᔪᑦ.  

 

ᐅᖃᖅᑎᑦᑎᔩ, ᑐᓂᓯᓂᐊᕋᒪ ᐃᓕᑕᕆᔭᐅᔾᔪᑎᒥᒃ ᑐᕇᓴ ᕿᐊᑦᓱᖕᒧᑦ ᐅᓪᓗᒥ ᓄᖅᑲᖓᓚᐅᑲᓕᕈᑦᑕ ᐊᒻᒪ 

ᒪᓕᒐᓕᐅᖅᑎᓕᒫᑦ ᖁᕕᐊᓱᖃᑎᒋᔪᒪᕙᒃᑲ ᐱᓕᕆᐊᕆᖃᑦᑕᖅᓯᒪᔭᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᒃᑯᒍᓱᖃᑎᒋᑦᑎᐊᖅᐸᒋᑦ. ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕ ᕼᐄᓕ 

ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 93 - 7(2): ᑲᓇᑕᒥ ᑎᒍᐊᙳᐊᖃᓲᑦ ᖃᑕᙳᑎᒌᓄᑦ ᖁᔭᓕᓂᖅ ᐱᓇᓱᐊᕈᓯᐊ 

(ᕼᐄᓂ ᐊᕿᐊᕈᖅ) 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᑲᓇᑕᓕᒫᒥ ᑎᒍᐊᙳᐊᖃᖅᐸᒃᑐᓂᒃ ᖁᔭᓕᓂᕐᒧᑦ 

ᐱᓇᓱᐊᕈᓯᐅᓛᕐᒪᑦ, ᐅᑐᐱᕆ 19-ᒥᑦ 25-ᒧᑦ, 2026. ᑖᓐᓇ ᐱᓇᓱᐊᕈᓯᖅ ᖁᕕᐊᓲᑎᒋᓂᐊᕋᑦᑎᒍ 159-ᖑᒻᒪᑕ 

ᑎᒍᐊᙳᐊᖃᖃᑦᑕᖅᑐᑦ ᓄᓇᕗᒻᒥ ᐊᖏᕐᕋᒥᓂᒃ ᒪᑐᐃᖓᑎᑦᑎᔪᑦ ᐃᓅᓯᖏᓐᓂᓪᓗ ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᐃᑲᔪᖅᑕᐅᔭᕆᐊᓕᖕᓄᑦ.   

 

ᐱᑎᑦᑎᕙᒃᐳᑦ ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ, ᑐᙵᓂᖃᑦᑎᐊᕐᓂᕐᒥᒃ, ᐃᑲᔪᖅᑐᐃᓂᕐᒥᒡᓗ. 

ᑕᐃᒪᐃᓕᐅᖅᑎᓪᓗᒋᑦ, ᑎᒍᐊᙳᐊᖃᖅᐸᒃᑐᑦ ᐃᑲᔪᖅᐸᒃᐳᑦ ᓄᑕᖅᑲᓂᒃ ᑐᙵᕕᖃᑦᑎᐊᖏᓐᓇᖅᑎᑦᑎᓂᕐᒥᒃ 

ᐃᓚᒥᓄᑦ, ᐃᓕᖅᑯᓯᕐᒥᓄᑦ, ᓄᓇᖅᑲᑎᒌᓄᓪᓗ ᐊᔪᕐᓇᖅᑐᖅᓯᐅᕐᓇᕐᓂᖅᐹᒃᑯᑦ ᐃᓅᓯᖏᓐᓂ.  ᖁᔭᓕᑦᑎᐊᖅᐸᕗᓪᓗ. 

 

ᐅᖃᖅᑎᑦᑎᔩ, ᑕᖅᑭᐅᓵᖅᑐᒥ, ᐃᓄᓕᕆᔨᒃᑯᑦ ᑐᓴᖅᑎᑦᑎᓚᐅᖅᐳᑦ 45%-ᒥ ᐅᓄᖅᓯᒋᐊᕐᓂᖏᓐᓂᒃ ᖃᐅᑕᒫᑦ 

ᑎᒍᐊᙳᐊᖃᖅᐸᖕᓂᕐᒧᑦ ᖃᔅᓯᐅᓂᕆᔭᖏᓐᓂᒃ, ᐱᒋᐊᕐᕕᖃᖅᖢᓂ ᐄᐳᕈ 1, 2026−ᒥ. ᖃᐅᔨᒪᔪᒍᑦ ᓄᑕᖅᑲᒥᒃ 

ᑲᒪᒋᔭᖃᕐᓂᖅ ᐊᒃᓱᕉᑕᐅᕐᔪᐊᓲᖑᖕᒪᑦ ᐊᒻᒪᓗ ᐊᑭᑐᔪᐊᓘᓪᓗᓂ, ᓂᕿᓂᒃ ᐃᓕᓐᓂᐊᕐᕕᖕᒧᑦ ᐱᖁᑎᓂᒃ, ᑖᓐᓇᓗ 

ᐊᑭᑦᑐᕆᐊᕈᑎ ᑮᓇᐅᔭᑎᒍᑦ ᐃᑲᔫᑕᐅᔪᓐᓇᕐᒪᑦ ᖃᐅᑕᒫᑦ ᐊᒃᓱᕈᕐᓇᖅᑐᑦ ᖃᓱᕚᓪᓕᖁᓪᓗᒋᑦ. ᖃᐅᔨᒪᑦᑎᐊᕈᒪᕗᒍᑦ 

ᑎᒍᐊᙳᐊᖃᖅᐸᒃᑐᑦ ᐊᒃᓱᕈᕐᓇᖅᑐᒃᑰᒃᑲᓐᓂᖁᓇᒋᑦ ᐱᒻᒪᕆᐊᓗᖕᓂᒃ ᐱᔨᑦᑎᕋᖅᑎᓪᓗᒋᑦ.  

 

ᐅᖃᖅᑏ, ᑎᒍᐊᙳᐊᖃᕐᓂᖅ ᑭᖑᓪᓕᖅᐹᖑᓪᓗᓂ ᐊᑐᖅᑕᐅᓲᖑᖕᒪᑦ, ᑭᓯᐊᓂ ᐱᒻᒪᕆᐅᖕᒥᔪᖅ 

ᐊᑦᑕᕐᓇᐃᖅᓯᒪᔾᔪᑕᐅᓪᓗᓂ ᓄᑕᖅᑲᑦ ᐊᖏᕐᕋᖅᓯᒪᒍᓐᓇᐃᓕᒐᐃᒻᒪᑕ. ᓯᕗᓪᓕᖅᐸᐅᑎᓯᒪᓂᖅᐹᕗᑦ ᓴᐳᔾᔨᓯᒪᔪᒪᓂᖅ 

ᓄᑕᖅᑲᓕᒫᓂᒃ ᑎᒥᒃᑯᑦ, ᐃᓱᒪᒃᑯᑦ, ᐃᒃᐱᒋᔭᒥᒍᓪᓗ ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ, ᑕᐃᒪᐃᓕᐅᕐᓂᕐᒥᓂᓗ 

ᐊᓯᐅᑎᑦᑎᑦᑕᐃᓕᒪᓗᑎᒃ ᐃᓄᐃᑦ ᐱᐅᓯᑐᖃᖏᓐᓂᒃ, ᐃᓕᖅᑯᓯᖏᓐᓂᒃ, ᐅᖃᐅᓯᖏᓐᓂᒃ, ᐅᒃᐱᕐᓂᖏᓐᓂᒡᓗ 

ᐊᒃᑐᐊᓂᕆᔭᖏᓐᓂᒃ.  

 

ᓲᖃᐃᒻᒪ ᐃᓚᒌᖕᓂᒃᑯᑦ ᐸᖅᑭᔭᐅᓂᖅ ᓯᕗᓪᓕᖅᐸᐅᓪᓗᓂ ᓂᕈᐊᕆᔭᐅᕙᒃᐳᖅ ᓄᑕᖅᑲᑦᑎᓐᓄᑦ ᒪᒃᑯᒃᑐᑦᑎᓐᓄᓪᓗ, 

ᓂᕆᐅᒃᐳᒍᑦ ᑕᒪᓐᓇ ᐊᖏᒡᓕᒋᐊᖅᑕᐅᓂᖓ ᖃᐅᑕᒫᑦ ᑎᒍᐊᙳᐊᖃᖅᐸᖕᓂᕐᒧᑦ ᖃᔅᓯᐅᓂᕆᔭᖏᑦ 

ᑲᔪᖏᖅᓴᐃᓂᐊᕆᕗᖅ ᐅᓄᕐᓂᖅᓴᓂᒃ ᐃᓚᒌᓂᒃ ᓄᓇᓕᖕᒥᐅᓂᒡᓗ ᐃᓱᒪᒋᔭᖃᕐᓂᖅᓴᐅᓕᕐᓗᑎᒃ 

ᑎᒍᐊᙳᐊᖃᕈᒪᓂᕐᒥᒃ. 

  



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓄᓇᕗᒻᒥᐅᓕᒫᑦ ᐃᓱᒪᒃᓴᖅᓯᐅᖁᕙᒃᑲᑦ ᑎᒍᐊᙳᐊᖃᖃᑦᑕᖁᓂᕐᒥᒃ. ᐊᖏᕐᕋᕆᔭᓯ ᒪᑐᐃᕈᔅᓯᐅᒃ, 

ᑐᙵᓱᒃᑎᑦᑎᕗᑎᑦ, ᑲᒪᑦᑎᐊᕐᓂᕐᒥᒃ, ᐊᒃᑐᐊᓂᖃᖅᑎᑦᑎᓂᕐᒥᒡᓗ ᐃᓕᖅᑯᓯᑦᑎᓐᓄᑦ. ᖃᐅᔨᒋᐊᕈᓐᓇᖅᐳᑎᑦ 

ᓄᓇᔅᓯᓐᓂ ᐃᓄᓕᕆᔨᒃᑯᑦ ᑎᑎᕋᕐᕕᖓᓄᑦ ᑎᒍᐊᙳᐊᖃᕈᒪᒍᕕᑦ.  

 

ᐅᖃᖅᑏ, ᖁᔭᓕᖃᑕᐅᒋᑦ ᑎᒍᐊᙳᐊᖃᖃᑦᑕᖅᑐᓂᒃ ᐊᖏᖅᓯᒪᑦᑎᐊᕐᒪᑕ ᐸᖅᑭᓂᕐᒥᒃ ᓄᑕᖅᑲᓂᒃ ᒪᒃᑯᒃᑐᓂᓪᓗ 

ᑕᒫᓂ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᖏᑦ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓ, 

ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 94 - 7(2): ᑲᖏᖅᖠᓂᐅᑉ ᖃᖓᑕᓲᖃᕝᕕᖓ ᒥᑦᑕᕝᕕᒃ ᐊᒻᒪᓗ ᖃᖓᑕᓲᖃᕝᕕᐅᑉ 

ᓄᑖᕈᖅᑕᐅᕙᓪᓕᐊᓂᐊᑕ ᐱᓕᕆᐊᒃᓴᖓ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒍ ᒪᑐᐃᖅᑕᐅᓂᖓ ᓄᑖᖅ ᑲᖏᖅᖠᓂᕐᒥ ᒥᑦᑕᕐᕕᖕᒥ 

ᐅᑕᖅᑭᕕᒃ ᓇᓗᓇᐃᖅᓯᔪᒪᓪᓗᖓᓗ ᐱᒻᒪᕆᐊᓗᖕᓂᒃ ᐃᓕᐅᖅᑲᐃᕙᓪᓕᐊᓂᑦᑎᓐᓂᒃ ᐃᖏᕐᕋᔪᓕᕆᓂᕐᒧᑦ 

ᐊᐅᓚᔪᓐᓇᐅᑎᓄᑦ.  

 

ᐅᖃᖅᑎᑦᑎᔩ, ᐊᑦᑕᓇᓐᖏᑦᑐᒥᒃ ᐊᒻᒪᓗ ᑕᑎᒋᔭᐅᔪᓐᓇᖅᑐᒥᒃ ᖃᖓᑕᓲᒃᑯᕕᖃᕐᓂᖅ ᓄᓇᕗᒻᒥ ᐱᒻᒪᕆᐊᓘᒻᒪᑦ. 

ᐊᖅᑯᑎᖃᙱᓇᑦᑕ ᓄᓇᓕᑦᑎᓐᓄᑦ ᐊᒃᑐᐊᔪᓂᒃ, ᖃᖓᑕᓂᖅ ᐱᒻᒪᕆᐅᒻᒪᑦ ᐃᓄᐃᑦ ᐱᖁᑎᓪᓗ 

ᓇᒧᙵᐅᖃᑦᑕᕐᓂᖏᓐᓄᑦ. ᐃᓄᐃᑦ ᓄᓇᕘᒥ ᑐᕚᖃᕐᒪᑕ ᖃᖓᑕᓲᒃᑯᕕᑦᑎᓐᓂᒃ ᐳᓚᕋᕐᓂᐊᕐᓗᑎᒃ ᐊᓯᖏᓐᓄᑦ 

ᓄᓇᓕᓐᓄᑦ, ᐃᓅᓕᓴᖅᑕᐅᔭᖅᑐᕐᓗᑎᒃ ᐊᒻᒪᓗ ᐊᓯᖏᓐᓄᑦ ᐊᑐᖅᑕᐅᔭᕆᐊᖃᓪᓚᕆᑦᑐᓄᑦ ᐱᔨᑦᓯᖅᑕᐅᓂᕐᒧᑦ, 

ᐊᒻᒪᓗ ᐱᖃᑦᑕᕐᓗᑎᒃ ᓱᓇᒃᑯᑖᓂᒃ ᐱᔭᕆᐊᖃᖅᑕᑦᑎᓐᓂᒃ ᖃᐅᑕᒫᑦ. 

 

ᓯᑎᐱᕆ 28−ᖑᑎᓪᓗᒍ, ᖁᕕᐊᓱᒍᑎᖃᓚᐅᖅᐳᒍᑦ ᒪᑐᐃᖅᑕᐅᓂᖓᓂᒃ ᓄᑖᖅ ᑲᖏᖅᖠᓂᕐᒥ ᒥᑦᑕᕐᕕᖕᒥ 

ᐅᑕᖅᑭᕕᒃ ᐱᖃᑎᒋᓪᓗᒍ ᓯᕗᓕᖅᑎ, ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ ᐋᓂ ᑕᑦᑐᐃᓂ, ᐊᒻᒪ 

ᓄᓇᕗᒻᒥᐅᑦ.  

 

ᐋᖅᑭᒃᓯᒪᓂᖓᑕ ᑕᐅᑦᑐᒃᓴᖓ ᐱᓕᕆᐊᖑᕙᓪᓕᐊᓕᖅᑎᓪᓗᒍ ᖁᔭᓐᓇᒦᒃ ᑮᓇᐅᔭᖃᖅᑎᑕᐅᓂᖏᓐᓄᑦ 

ᐅᓇᑕᖅᑐᒃᓴᓕᕆᔨᒃᑯᓐᓂᑦ, ᒐᕙᒪᑐᖃᒃᑯᑦ ᒥᓂᔅᑕᖓᑦ ᐅᑭᐅᖅᑕᖅᑐᓕᕆᔨᓄᑦ, ᒥᓂᔅᑕ ᐅᓖᐱᑲ ᓵᑐᕌᓐ, 

ᑐᓴᖅᑎᑦᑎᓚᐅᖅᐳᖅ ᑐᓴᕈᒥᓇᑦᑎᐊᖅᑐᓂᒃ: ᐊᖅᑯᑎᒋᓪᓗᒋᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᑭᐅᖅᑕᖅᑐᒥ ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᑮᓇᐅᔭᖁᑎᖏᑦ. ᐱᕕᖃᕐᓂᓐᓂ ᐃᓕᓴᕆᔪᒪᔭᕋ ᒥᓂᔅᑕ ᓵᑐᕋᓐ 

ᐋᖅᑭᒋᐊᖅᓯᔪᖅ ᐅᓪᓗᖅᓯᐅᑎᒥᓂᒃ ᑭᖑᓪᓕᖅᐹᑦᑎᐊᑯᓗᒻᒥ ᐅᐸᒍᓐᓇᕐᓂᐊᕋᒥ.  

 

ᖁᔭᓐᓇᒦᒻᒪᕆᑉᐸᕋ ᐊᖏᖅᓯᒪᑦᑎᐊᕐᓂᖓᓄᑦ ᓄᓇᕗᒻᒧᑦ. ᐅᖃᖅᑎᑦᑎᔩ, ᒐᕙᒪᑐᖃᒃᑯᑦ ᑐᓂᓯᓯᒪᕗᑦ $85.6 

ᒥᓕᐊᓂᒃ ᓴᓇᔭᐅᓂᒃᓴᖓᓄᑦ ᑲᖏᖅᖠᓂᕐᒥ ᒥᕝᕕᐅᑉ ᐱᐅᓯᒋᐊᖅᑕᐅᓂᖓᓄᑦ ᐱᓕᕆᐊᖅ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᑮᓇᐅᔭᑦ ᐃᑲᔫᑕᐅᓂᐊᖅᐳᑦ ᑭᕙᓪᓕᕐᒥ ᐃᖏᕐᕋᔪᓕᕆᓂᕐᒧᑦ ᑐᖅᑲᖅᑕᕐᕕᒃ ᐱᔨᑦᑎᕋᐃᓐᓇᕈᓐᓇᖁᓪᓗᒍ 

ᑕᒪᐃᓐᓂᒃ ᐊᕕᒃᑐᖅᓯᒪᔪᓂᒃ ᐊᒻᒪ ᓄᓇᕘᒥ ᐊᕐᕌᒍᒐᓴᖕᓄᑦ ᐊᒡᒋᖅᑐᓄᑦ. 

 

ᐅᖃᖅᑎᑦᑎᔩ, ᑲᑐᔾᔨᓪᓗᑕ ᒐᕙᒪᕗᑦ ᓯᕗᒧᐊᖅᐸᓪᓕᐊᔪᒻᒪᕆᐅᕗᑦ ᑲᖏᖅᖠᓂᕐᒥ ᒥᑦᑕᕐᕕᒃ 

ᓄᑖᙳᕆᐊᖅᑕᐅᖁᓪᓗᒍ. ᑕᐃᒪᐃᑦᑐᓂᒃ ᑮᓇᐅᔭᓂᒃ ᐊᑐᕐᓂᖅ ᐊᔪᕐᓇᖏᓚᖅ ᑭᓯᐊᓂ ᑲᑐᔾᔨᖃᑎᒌᑦᑎᐊᕐᓂᒃᑯᑦ. 

ᓄᓇᕗᑦ ᒐᕙᒪᒃᑯᖏᑦ ᖁᕕᐊᓱᒃᐳᑦ ᐱᓕᕆᖃᑎᖃᕆᐊᒃᓴᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖅᑯᑎᒋᓪᓗᒋᑦ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐅᓇᑕᖅᑐᒃᓴᓕᕆᔨᒃᑯᑦ ᓯᕗᒻᒧᐊᒃᑎᑦᑎᔪᒪᓪᓗᑎᒃ ᑕᒪᑐᒥᖓ ᐱᒻᒪᕆᐊᓗᖕᒥᒃ 

ᐱᓕᕆᐊᒃᓴᒥᒃ ᓄᓇᕗᒻᒧᑦ. 

 

ᖁᔭᓐᓇᒦᕈᒪᔭᒃᑲ ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᖃᑎᒋᕙᒃᑕᕗᑦ ᐅᕙᑦᑎᓐᓂᒃ ᐱᓕᕆᖃᑎᖃᐃᓐᓇᕐᒪᑕ ᐊᒻᒪᓗ 

ᑮᓇᐅᔭᖃᖅᑎᑦᑎᓪᓗᑎᒃ ᓄᓇᕘᒥ ᐃᖏᕐᕋᔪᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ. ᐃᓕᓴᕆᔪᒪᖕᒥᔭᒃᑲ ᐊᒥᓱᑦ ᐃᓄᐃᑦ 

ᐃᖅᑲᓇᐃᔭᖅᓯᒪᔪᑦ ᓯᕗᒧᒋᐊᖅᑎᑦᑎᓪᓗᑎᒃ ᑕᒪᒃᑯᓂᖓ ᐱᓕᕆᐊᓂᒃ ᐊᒻᒪᓗ ᑲᔪᓯᓂᐊᖅᑐᑦ ᑕᒪᑐᒥᖓ 

ᐱᓕᕆᐊᖃᕐᓂᕐᒥᒃ ᒥᕝᕕᒃ ᐋᖅᑭᒋᐊᖅᑕᐅᕙᓪᓕᐊᑎᓪᓗᒍ ᓴᓇᔭᐅᕙᓪᓕᐊᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᑦ ᓯᓚᑦᑐᓴᕐᕕᒃᑯᑦ ᒥᓂᔅᑕᒋᔭᖓ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 95 - 7(2): ᒥᑦᑎᒪᑕᓕᖕᒥ ᖃᐅᔨᓵᖃᕝᕕᒃ ᐱᓕᒻᒪᒃᓴᐃᕝᕕᓪᓗ ᑐᑦᑕᕝᕕᒃ 

(ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓛᒃᑯᑦ, ᐅᖃᖅᑎᑦᑎᔩ.  

 

ᑕᐃᑲᓂ ᓰᑏᕝᕙ 24-ᖑᑎᓪᓗᒍ, ᖁᕕᐊᓱᓚᐅᖅᐳᖓ ᑕᑉᐸᐅᖓᕈᓐᓇᓚᐅᕋᒪ ᒥᑦᑎᒪᓕᖕᒧᑦ ᑖᒃᑯᐊ 

ᖁᕕᐊᓲᑎᖃᕆᐊᖅᑐᑎᓪᓗᒋᑦ ᒪᒃᐱᖅᓯᓂᕐᒥ ᑖᓐᓇ ᖃᐅᔨᓴᕐᕕᐅᓂᐊᖅᑐᖅ ᐊᒻᒪᓗ ᐃᓕᓐᓂᐊᕐᕕᐅᓯᓐᓈᕐᓗᓂ. 

ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᓴᓇᓚᐅᕐᒪᑕ ᑖᔅᓱᒥᖓ ᐃᓪᓗᕐᔪᐊᒥ ᑖᒃᑯᓂᖓ ᐃᓕᓐᓂᐊᕈᑎᔅᓴᓂᑦ 

ᐊᒻᒪᓗ ᖃᓄᖅ ᖃᐅᔨᓴᖅᑎᓂ ᐃᑲᔪᖅᑎᐅᒃᑲᓐᓂᖁᓐᓇᕐᒪᑕᑭᐊᖅ ᓄᓇᓕᖕᓂ ᐊᒻᒪᓗ ᑕᑉᐹᓂ ᖁᑦᑎᑦᑐᒥ ᖃᓄᖅ 

ᐱᓕᕆᐊᔅᓴᑲᓐᓂᕐᓂᑦ ᐊᑐᐃᓐᓇᖃᖅᑎᑦᑎᓇᓱᒃᖢᑎᑦ ᐊᒻᒪᓗ ᑕᕝᕗᖓ ᓄᓇᕗᓕᒫᒧᑦ ᖃᓄᖅ 

ᐃᑲᔫᑎᖃᕈᓐᓇᕐᓂᖏᓐᓄᕋᔭᕐᒪᑕᑭᐊᖅ.  

 

ᑕᐃᑲᓂ ᐊᓕᐊᓇᐃᓚᐅᖅᑐᖅ ᐊᒥᓲᐃᑦ ᓴᖅᑭᑎᓪᓗᒋᑦ ᖁᕕᐊᓱᒋᐊᖅᑐᑎᓪᓗᒋᑦ, ᑖᓐᓇ ᒥᓂᔅᑕ ᑯᓄ, ᑐᓄᓂᕐᒧᑦ 

ᒪᓕᒐᓕᐅᖅᑎ, ᒪᐃᔭ ᔫᓱᐊ ᐋᕆᐊᒃ, ᐃᓐᓇᕆᔭᐅᔪᐃᑦ ᐊᒻᒪᓗ ᓄᓇᓕᖕᓃᖔᖅᑐᐃᑦ ᐱᖃᑕᐅᓚᐅᖅᑐᑎ. ᐊᒻᒪᓗ 

ᐃᓕᓴᕆᑦᑎᐊᕈᒪᕙᕋ ᐅᓛᔪᒃ ᐊᑭᓱᒃ, ᐊᖏᔪᖅᑳᕆᔭᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ 

ᐱᓕᕆᖃᑎᖏᑦ ᑕᐃᑲᓂ ᐱᓕᕆᓯᒪᒻᒪᑕ ᐊᒻᒪᓗ ᐊᒃᓱᐊᓗᒃ ᓴᖅᑭᑎᑦᑎᓐᓂᖏᓐᓂ ᐅᐱᒍᓱᑉᐳᖓ.  

 

ᑕᐃᑲᓂ ᒫᑦᓯ 2025-ᖑᑎᓪᓗᒍ, ᓯᓚᑦᑐᓴᕐᕕᒃᑯᑦ ᐊᖏᖃᑎᖃᓚᐅᖅᐳᑦ ᐊᖏᕈᑎᒥ ᑖᒃᑯᐊ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑕᒪᓐᓇ ᐱᓕᕆᐊᕆᒋᐊᒃᑲᓐᓂᕈᒪᓪᓗᑎᒍ ᑕᒪᒃᑭᖅᖢᑕ ᐃᓕᓐᓂᐊᓂᕐᒧᑦ, ᐃᓕᓴᐃᓂᕐᒧᑦ ᐊᒻᒪᓗ 

ᖃᐅᔨᓴᕐᓂᕐᒧᑦ ᑕᐃᑲᓂ.  

 

ᑖᓐᓇ ᐊᖏᕈᑎ ᓴᓇᔭᐅᓚᐅᖅᐳᖅ ᐊᒻᒪᓗ ᐱᔭᕇᖅᓯᒪᓕᖅᐳᖅ ᑕᐃᒪᓐᓇ ᑖᒃᑯᓂᖓ ᑕᐅᑐᒐᖃᑦᓯᐊᖅᖢᓂ ᖃᓄᖅ 

ᐱᓕᕆᖃᑎᒌᒋᐊᒃᑲᓂᖃᕐᓂᑎᓐᓂ ᐊᒻᒪᓗ ᖃᓄᖅ ᐊᐅᓚᓂᖃᕐᓂᐊᒪᒃᑭᐊᖅ ᑕᐃᑲᓂ. ᑕᒪᒃᑭᖅᓱᑕ ᑖᒃᑯᐊ 

ᐃᓕᓴᕆᓯᒪᕙᕗᑦ ᐊᒻᒪᓗ ᐱᓕᕆᔪᒪᓂᕗᑦ ᓴᖅᑭᔮᑦᑎᐊᖅᐳᑦ ᑕᐃᑰᓴ ᐊᖏᕈᑎᒃᑯᑦ ᑕᐃᒪᓐᓇᓗ ᑖᓐᓴ ᐃᒡᓗᔪᐊᖅ 

ᐊᑐᖅᑕᐅᑦᑎᐊᖁᓪᓗᑎᒍ ᑕᕝᓂ ᓄᓇᕗᒻᒥ.  

 

ᖁᕕᐊᓱᑦᑎᐊᖅᐳᖓ ᑕᐃᑲᓃᑦᑐᓐᓇᓚᐅᕋᒪ ᑖᓐᓇ ᒪᑉᐱᖅᑕᐅᓕᖅᑎᓪᓗᒍ, ᐊᒻᒪᓗ ᓯᓚᑦᓴᕐᕕᒃᑯᑦ ᑕᐃᑲᓂ 

ᒥᑦᑎᒪᑕᓕᒻᒥ ᐊᖏᓪᓕᒋᐊᒃᑲᓐᓂᕈᓐᓇᓯᒻᒪᑕ. ᑕᐃᑲᓂ ᓰᑏᕝᕙᒥ ᓯᓚᑦᑐᓴᕐᕕᒃᑯᑦ ᐱᒋᐊᓕᓚᐅᖅᐳᑦ ᓯᕗᓪᓕᕐᒥ 

ᐊᕐᕌᒍᒥ ᑖᓐᓇ ᑐᓵᔨᐅᓂᕐᒧᑦ ᐊᒻᒪᓗ ᐊᒥᕐᓂ ᒥᖅᓱᓂᕐᒧᑦ ᐃᓕᓐᓂᐊᕈᑎᓂᑦ. ᑖᒃᑯᐊ ᐃᓕᓐᓂᐊᕈᑏᑦ ᑕᐃᑯᖓ 

ᐃᓪᓗᕐᔪᐊᒧᑦ ᓅᓕᒑᑦᑎᐊᓕᖅᑐᐃᑦ ᒫᓐᓇᕈᓗᒃ.  

 

ᑖᒃᑯᐊ ᐃᓚᒋᐊᒃᑲᓂᒻᒪᕆᓐᓂᐊᖅᑐᐃᑦ ᑕᐃᑲᓂ ᓯᓚᑦᑐᓴᕐᕕᒃᑯᑦ ᑖᒃᑯᐊ ᐃᓕᓐᓂᐊᕈᑎᖏᑦ ᐃᓅᓯᓕᕆᓂᕐᒧᑦ 

ᐃᑲᔫᔅᓴᑲᓐᓂᕐᒧᑦ ᐃᓕᓐᓂᐊᕈᑎᑦ ᑕᐃᑲᓂ ᐱᒋᐊᕐᓗᒍ 2027 ᐱᒋᐊᓕᕋᑖᕐᓂᖓᓂ. ᑖᒃᑯᐊ ᐊᔾᔨᒌᙱᑦᑐᑦ 

ᐱᓕᕆᐊᕆᔭᐅᖃᑦᑕᖅᑐᐃᑦ ᑕᐃᑲᓂ ᒥᑦᑎᒪᑕᓕᒻᒥ ᑕᕝᕙᓂᓗ ᓄᓇᕗᒻᒥᐅᖃᑎᒃᑲ ᑕᐅᑐᖁᕙᒃᑲ ᑭᓱᓂᑦ 

ᓴᖅᑭᑦᑐᖃᒃᑲᓂᕐᓂᐊᒪᒃᑭᐊᖅ ᑕᐃᑲᓂ ᓯᓚᑦᑐᓴᕐᕕᒻᒥ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑖᓐᓇ ᑕᐅᑐᒐᕆᔭᐅᑦᑎᐊᓚᐅᕐᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. 

ᑕᐃᒪᓐᓇᐃᑎᓪᓗᒍ, ᑖᓐᓇ ᐱᒋᐊᖅᑎᑕᐅᓪᓗᓂ ᑖᓐᓇ ᐃᓪᓗᕐᔪᐊᖅ ᓴᖅᑭᒋᐊᖃᕐᓂᖓᓂ ᖃᐅᔨᒪᑦᑎᐊᖅᓱᖓᓗ 

ᑖᒃᑯᐊ ᑲᑐᔾᔨᖃᑎᒌᑦ ᐱᓕᕆᖃᑎᒌᑦᓱᑎᑦ ᐊᒻᒪᓗ ᐊᒥᓱᐃᑦ ᐱᓕᕆᖃᑎᒌᓚᐅᕐᒪᑕ ᑖᒃᑯᐊ ᓲᕐᓗ ᐹᕕᓐᓛᓐᑯᑦ, 

ᒐᕙᒪᑐᖃᒃᑯᑦ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ, ᓄᓇᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᓄᓇᕗᑦ 

ᑐᙵᕕᒃᑯᑦ. ᑖᓐᓇ ᐃᓪᓗᕐᔪᐊᖅ ᐱᐅᔪᕐᔪᐊᕌᓘᓪᓗᓂ ᖃᓄᖅ ᓴᖅᑭᒍᓐᓇᕐᓂᖏᓐᓂ ᓴᖅᑭᑎᑕᐅᓚᐅᖅᓯᒪᓂᖏᓐᓂ 

ᖁᔭᓕᑦᑎᐊᖅᐳᖓ ᑖᒃᑯᐊᒐᓴᐃᑦ ᑮᓇᐅᔭᓂᑦ ᐊᑐᐃᓐᓇᖃᖅᑎᑦᑎᓚᐅᕐᒪᑕ.  

 

ᓯᓚᑦᑕᓴᕐᕕᒃᑯᓪᓗ ᖁᕕᐊᓱᑦᑎᐊᖅᐳᑦ ᑖᒃᑯᓂᖓ ᐃᓚᒋᔭᐅᔪᓐᓇᑎᐊᕐᒪᑕ ᐊᒻᒪᓗ ᖁᕕᐊᓱᑦᑎᐊᖅᐳᖓ ᑕᕝᕙᓂ 

ᑖᒃᑯᐊ ᐃᓪᓗᕐᔪᐊ ᐃᓗᐊᓂ ᐱᓕᕆᐊᕆᔭᐅᔪᓐᓇᖅᓯᓂᐊᓕᕐᒪᑕ ᓯᓚᑦᑐᓴᕐᕕᒻᒧᑦ ᓄᓇᓕᓐᓄᑦ ᑐᕌᖓᔪᐃᑦ 

ᐃᓕᓐᓂᐊᕈᑎᒃᓴᐃᑦ ᒫᓐᓇᒧᑦ ᐊᒻᒪᓗ ᓯᕗᓂᔅᓴᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᐱᔨᑦᓯᖅᑎᑦᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 96 - 7(2): ᓄᓇᕗᑦ ᐃᒃᓯᕙᐅᑕᔪᖅ ᐅᓪᓗᒥ ᑲᑎᒪᔨᕋᓛ ᑲᓇᑕᒥ ᑕᐅᖅᓰᔨᓄᑦ 

(ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᓄᓇᕘᑉ ᓯᕗᓕᖅᑎᐅᓂᖓᓂᒃ ᓯᕗᒻᒧᐊᒃᑎᑦᑎᓪᓗᑎᒃ 

ᐃᖅᑲᓇᐃᔭᕐᕕᖕᒥ ᑕᐅᖅᓰᖃᑎᒌᖕᓂᕐᒥᒃ ᑲᓇᑕᓕᒫᒥ ᐱᓕᕆᐊᒃᓴᕗᓪᓗ ᑲᑎᒪᑎᑦᑎᔨᐅᓪᓗᑕ ᑲᑎᒪᔨᕋᓛᓄᑦ 

ᐃᖅᑲᓇᐃᔭᕐᕕᖕᒥ ᑕᐅᖅᓰᖃᑎᒌᖕᓂᕐᒥᑦ 2026−ᒧᑦ. 

 

ᐅᖃᖅᑏ, ᐃᖅᑲᓇᐃᔭᕐᕕᖕᒥ ᑕᐅᖅᓰᖃᑎᒌᖕᓂᖅ ᐱᔾᔪᑎᖃᖅᐳᖅ ᐊᔪᕐᓇᙱᓐᓂᖅᓴᐅᖁᓪᓗᒍ ᑲᓇᑕᒥ 

ᓇᖕᒥᓂᕆᔭᐅᔪᓂᑦ ᐱᕈᖅᐸᓪᓕᐊᓂᕐᒧᑦ, ᐃᖅᑲᓇᐃᔭᖅᑏᑦ ᐊᑐᕈᓐᓇᖁᓪᓗᒋᑦ ᐱᔪᓐᓇᕐᓂᕐᒥᓂᒃ ᑲᓇᑕᓕᒫᒥ, ᐊᒻᒪᓗ 

ᓂᐅᕕᐊᒃᓴᓄᑦ ᐱᔨᑦᑎᕋᐅᑎᓄᓪᓗ ᓄᒃᑎᖅᑕᐅᓂᐊᖅᑐᑦ ᑲᓇᑕᒥ ᐊᕕᒃᑐᖅᓯᒪᔪᓂᑦ ᐊᒻᒪᓗ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂᑦ ᐊᑐᕆᐊᖃᙱᑦᑐᓂᑦ ᐊᕝᕕᐊᕈᑎᖃᙱᓪᓗᑎᒃ. 

 

ᓄᓇᕗᒻᒧᑦ, ᑖᓐᓇ ᐱᓕᕆᐊᖑᔪᖅ ᐃᓕᓴᖅᓯᔭᕆᐊᖃᕆᕗᖅ ᐅᑭᐅᖅᑕᖅᑐᒥ ᐊᐅᓚᑕᐅᓪᓚᕆᒃᑐᓂᑦ. ᓇᖕᒥᓂᕆᔭᕗᑦ 

ᐅᓯᔭᐅᔾᔪᑎᒋᕙᒃᑕᖏᑦ ᐊᑭᑐᔪᒻᒪᕆᐅᕗᑦ, ᐱᑕᖃᑦᑎᐊᙱᖦᖢᑎᒃ ᐊᐅᓚᔪᓐᓇᐅᑎᑦ, ᐃᖅᑲᓇᐃᔭᖅᑎᑭᒃᓴᖅᖢᑎᒃ 

ᐅᓄᙱᑦᑐᓂᒡᓗ ᓂᐅᕐᕈᑎᖃᖅᐸᒃᖢᑎᒃ, ᐊᒃᓱᕈᕐᓇᖅᑐᖅᓯᐅᕈᑕᐅᓕᖅᐸᒃᖢᓂ ᐊᑐᖅᑕᐅᖏᓐᓇᖅᐸᙱᖦᖢᓂ 

ᐊᓯᖏᓐᓂ ᑲᓇᑕᒥ. 

 

ᑕᐃᒪᐃᒻᒪᑦ ᓄᓇᕗᑦ ᑲᑎᒪᑎᑦᑎᔨᐅᓂᐊᕐᓗᓂ ᑕᒪᑐᒪᓂ ᐊᕐᕌᒍᒥ ᐱᒻᒪᕆᐅᕗᖅ. 

 

ᐋᒡᒌᓯ 27-ᖑᑎᓪᓗᒍ, ᑐᙵᓱᒃᑎᑦᑎᔪᓐᓇᓚᐅᕋᒪ ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂ ᒥᓂᔅᑕᖏᑦ ᑲᒪᒋᔭᖃᖅᑐᑦ ᐃᖅᑲᓇᐃᔭᕐᕕᖕᒥ ᑕᐅᖅᓰᖃᑎᒌᖕᓂᕐᒧᑦ ᑕᒫᓂ ᐃᖃᓗᖕᓂ.  

 

ᑲᑎᒪᔪᓂᑦ ᑲᑎᑎᑦᑎᓚᐅᖅᐳᑦ ᑲᓇᑕᒥ ᐃᓱᒪᓕᐅᕆᔨᓂᑦ ᓄᓇᕗᒻᒧᑦ ᐱᕕᖃᖅᑎᑦᑎᓪᓗᑎᒡᓗ ᐱᓕᕆᖃᑎᒋᔭᑦᑎᓐᓂᑦ 

ᑐᓴᖅᑎᑕᐅᔪᓐᓇᖅᖢᑎᒃ ᐅᑭᐅᖅᑕᖅᑐᒥ ᐱᖃᖅᑎᐅᖃᑕᐅᔪᓂᑦ ᑐᓗᖅᑕᕈᑕᐅᕙᒃᑐᓂᑦ ᐊᒃᑐᐃᔪᓂᑦ 

ᑮᓇᐅᔭᓕᐅᕈᑕᐅᕙᓪᓕᐊᔪᓂᑦ, ᐅᑯᓂᖓᓗ ᐊᒃᓱᕈᕐᓇᖅᑐᑦ ᐊᒃᑐᐊᓂᓖᑦ ᐃᒡᓗᓕᐅᕐᓂᕐᒧᑦ ᐃᒡᓗᓕᕆᓂᕐᒧᓪᓗ, 

ᐊᑐᕈᓐᓇᕐᓂᖅ ᐱᖁᑎᓂᑦ, ᐃᖏᕐᕋᔾᔪᑎᑦ ᐃᖅᑲᓇᐃᔭᖅᑎᓪᓗ ᐊᑐᐃᓐᓇᐅᔪᑦ. 

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᖃᓗᖕᓂ ᑲᑎᒪᔪᑦ ᐱᕚᓪᓕᖅᑎᑦᑎᓚᐅᕆᕗᖅ ᐱᒻᒪᕆᐅᔪᓂᒃ ᑲᓇᑕᒥ ᓯᕗᓪᓕᐅᔾᔭᐅᔭᕆᐊᓕᖕᓂᒃ. 

ᒥᓂᔅᑕᐃᑦ ᐊᖏᖃᑎᒌᓚᐅᖅᐳᑦ ᓱᒃᑲᒃᑎᒋᐊᖅᑎᑦᑎᔪᒪᓪᓗᑎᒃ ᐱᓕᕆᐊᖑᔪᒥᒃ ᐊᖏᖃᑎᒌᒍᑎᒥᒃ 

ᓯᕗᓪᓕᖅᐹᖅᓯᐅᑎᒥᒃ ᐊᑐᖅᑕᐅᔪᓐᓇᖅᑐᒥᒃ ᑕᒪᐃᓐᓄᑦ ᐃᓕᓴᕆᔭᐅᔪᓄᑦ ᒪᓕᒐᕐᒥᒃ, ᑐᕌᒐᖃᖅᖢᓂ 

ᓴᖅᑭᑎᑦᑎᔪᒪᓪᓗᓂ ᑐᑭᓯᓇᕐᓂᖅᓴᒥᒃ ᐊᑕᐅᓰᓐᓇᓕᓂᖅᓴᒥᓪᓗ ᐊᑐᖅᑕᐅᓇᔭᖅᑐᒥᒃ ᐃᓕᓴᕆᓂᐊᕐᓗᒋᑦ 

ᓂᐊᕕᐊᒃᓴᓄᑦ ᐱᔨᑦᑎᕋᐅᑎᓄᓪᓗ ᐃᑲᔪᖅᑐᐃᓗᑎᒡᓗ ᐃᖅᑲᓇᐃᔭᖅᑎᑦ ᐊᐅᓚᓂᕆᔭᖏᓐᓂᒃ ᑲᓇᑕᓕᒫᒥ, 

ᐃᒃᐱᒋᑦᑎᐊᕐᓗᒋᓪᓗ ᒐᕙᒪᒃᑯᑦ ᒪᓕᒐᖅᑎᒍᑦ ᑲᒪᒋᔭᒃᓴᖏᑦ. 

 

ᒥᓂᔅᑕᐃᑦ ᐱᓕᕇᓐᓇᓚᐅᕆᕗᑦ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᑲᓇᑕᒥᐅᓕᒫᓄᑦ ᐃᓕᓴᖅᓯᓂᕐᒧᑦ ᐊᖏᖃᑎᒌᒍᑎᒥᒃ 

ᐱᔨᑦᑎᕋᕐᓂᕐᒧᑦ, ᑐᕌᒐᖃᖅᖢᑎᒃ ᐊᔪᕐᓇᙱᓐᓂᖅᓴᐅᓕᖁᓪᓗᒍ ᓇᖕᒥᓂᕆᔭᐅᔪᓄᑦ ᐱᔪᓐᓇᐅᑎᖃᖅᑎᑕᐅᔪᑦ 

ᐊᑕᐅᓯᕐᒥ ᐃᓚᐅᔪᒥᑦ ᐱᔪᓐᓇᕐᓂᖃᕐᕕᖕᒥ ᐱᔪᓐᓇᖅᑎᑕᐅᓕᕐᓗᑎᒃ ᐊᓯᐊᓂᒃ ᐱᔪᓐᓇᕐᓂᖃᕐᕕᖕᒥ ᐱᔭᕆᐊᖃᙱᑦᑐᑦ 

ᐊᔾᔨᒌᒃᑎᑕᐅᙱᓪᓗᑎᒃ ᐊᑐᖅᑕᐅᔭᕆᐊᓕᑦ. 

 

ᐅᖓᑖᓄᑦ ᑕᒪᐃᓐᓄᑦ ᐃᓕᓴᕆᔭᐅᔪᑦ, ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒥ ᒐᕙᒪᐃᑦ 

ᓯᕗᒻᒧᐊᒃᑎᑦᑎᕙᓪᓕᐊᕗᑦ ᐱᓕᕆᐊᓂᒃ ᐃᖅᑲᓇᐃᔭᖅᑎᑦ ᐊᐅᓚᓂᕆᔭᖏᑦ, ᒪᓕᒐᖅᑎᒍᑦ ᐋᖅᑭᒋᐊᕈᑎᑦ, 

ᐃᒡᓗᒃᓴᐃᓪᓗ, ᓴᓇᔭᐅᓯᒪᕙᒌᖅᓯᒪᔪᑦ ᐃᒡᓗᐃᑦ ᐊᓯᖏᓪᓗ ᑐᓗᖅᑕᕈᑕᐅᕙᒃᑐᑦ ᐊᒃᑐᐃᕙᒃᑐᑦ ᓇᖕᒥᓂᕆᔭᐅᔪᓂᒃ 

ᐊᒻᒪ ᐃᖅᑲᓇᐃᔭᖅᑎᓂᒃ ᑲᓇᑕᓕᒫᒥ. 

 

ᐅᖃᖅᑎᑦᑎᔩ, ᓄᓇᕘᒥ ᑲᒪᒋᔭᒃᓴᖏᑦ ᑲᑎᒪᑎᑦᑎᔨᐅᓪᓗᓂ ᑐᙵᓱᒃᑎᑦᑎᓂᐅᑉ ᐅᖓᑖᓅᖅᐳᖅ ᒥᓂᔅᑕᐃᑦ 

ᑲᑎᒪᑎᓪᓗᒋᑦ. 2026−ᓕᒫᒥ, ᐊᐅᓚᑦᑎᓂᐊᖅᐳᒍᑦ ᐅᖃᖃᑎᒌᒃᑐᓂᑦ ᒐᕙᒪᑐᖃᒃᑯᓐᓂ, ᑲᓇᑕᒥ ᐊᕕᒃᑐᖅᓯᒪᔪᓂ 

ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᓂ ᐱᓕᕆᖃᑎᒋᔭᐅᔪᓂᑦ, ᐃᑲᔪᖅᖢᑕ ᐊᖏᖃᑎᒌᒃᑎᑦᑎᕙᓪᓕᐊᓪᓗᑕ 

ᑲᔪᓯᑎᑦᑎᕙᓪᓕᐊᓪᓗᑕᓗ ᑲᑐᔾᔨᓪᓗᑕ ᓯᕗᓪᓕᐅᔾᔭᐅᔪᒪᔪᓂᑦ. 

 

ᐅᖃᖅᑏ, ᑲᑎᒪᔨᕋᓛᓂᒃ ᑲᑎᒪᑎᑦᑎᓪᓗᑕ ᐃᖅᑲᓇᐃᔭᕐᕕᖕᒥ ᑕᐅᖅᓰᖃᑎᒌᖕᓂᕐᒧᑦ ᐃᖃᓗᖕᓂ ᑕᑯᑎᑦᑎᓚᐅᖅᐳᑦ 

ᓄᓇᕗᑦ ᐃᓚᐅᑐᐃᓐᓇᙱᓐᓂᖓᓂᒃ ᑲᓇᑕᓕᒫᒥ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐅᖃᖃᑎᒌᒃᑐᓂᒃ. ᐃᑲᔪᖅᑕᕗᑦ 

ᓯᕗᓕᖅᑎᐅᓪᓗᑕ. 

 

ᑲᑎᒪᑎᑦᑎᔨᐅᑎᓪᓗᑕ, ᐱᓕᕆᖃᑎᖃᐃᓐᓇᕐᓂᐊᖅᐳᒍᑦ ᐱᓕᕆᖃᑎᒋᔭᑦᑎᓐᓂᒃ ᐱᑕᖃᙱᓐᓂᖅᓴᐅᖁᓪᓗᒋᑦ 

ᐊᑐᕆᐊᖃᙱᑦᑐᑦ ᑐᓗᖅᑕᕈᑕᐅᔪᑦ ᓴᖅᑭᑦᑎᓗᑎᒡᓗ ᐱᕕᒃᓴᓂᒃ ᓇᖕᒥᓂᕆᔭᐅᔪᓄᑦ ᐃᖅᑲᓇᐃᔭᖅᑎᓄᓪᓗ,  

ᐅᑭᐅᖅᑕᖅᑐᒥ ᐊᑐᓪᓚᕆᒃᑐᑦ ᓄᓇᓕᖕᓂᓗ ᓯᕗᓪᓕᐅᔾᔭᐅᔭᕆᐊᓕᑦ ᒪᓕᑦᑎᐊᕐᓗᑎᒃ ᑲᓇᑕᒥ ᐱᓕᕆᐊᖑᔪᒥᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᐳᕉᔅᑐ. 

 

ᐊᖓᔪᖅᑳᑉ ᐅᖃᐅᓯᖓ 97 - 7(2): ᓄᓇᕘᒥ ᐃᕕᐊᖏᒃᑯᑦ ᑳᓐᓱᒋᔭᐅᓲᓂᒃ ᑐᓴᐅᒪᒃᑲᐃᓂᖅ ᓴᖅᑭᑕᖅ 

(ᐳᕉᔅᑐ) 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐊᓗᖕᒥᒃ ᓴᐳᔾᔨᓯᒪᔭᕆᐊᖃᕐᓂᕐᒥᒃ 

ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᓄᓇᕗᒻᒥᐅᑦ: ᑎᒥᕗᑦ ᖃᐅᔨᒪᓗᒍ, ᑐᑭᓯᐅᒪᓂᖅ ᖁᐊᖅᓵᕐᓇᕈᓐᓇᖅᑐᓂᒃ, 

ᖃᐅᔨᒪᓂᕐᓗ ᖃᖓ ᑲᒪᒋᔭᐅᔭᕆᐊᖃᕐᒪᖔᑦᑕ. 

 

ᐋᓐᓂᐊᖃᕐᓂᖅ ᐊᒃᑐᐃᓯᒪᕐᔪᐊᖅᐳᖅ ᐃᓚᒌᓂᒃ ᓄᓇᖅᑲᑎᒌᓂᒡᓗ ᓄᓇᕗᒻᒥᐅᓕᒫᓂᒃ. ᐊᒥᓲᓂᖅᓴᐅᓛᖑᕗᒍᑦ 

ᐋᓐᓂᐊᖃᕐᓂᕐᒧᑦ ᑲᓇᑕᓕᒫᒥᑦ. ᐳᕙᒃᑯᑦ ᐋᓐᓂᐊᖃᕐᓂᖅ ᖃᐅᔨᔭᐅᒐᔪᖕᓂᖅᐹᖑᕗᖅ ᓄᓇᕗᒻᒥᐅᓄᑦ 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᔪᓐᓃᕈᑕᐅᒐᔪᒃᖢᓂᓗ, ᑭᖑᓂᐊᒍᑦ ᐃᖅᖢᒃᑯᑦ ᐊᓱᐃᓛᒃ ᐃᕕᐊᖏᒃᑯᑦ ᐋᓐᓂᐊᖃᕐᓂᖅ. ᑕᒪᒃᑯᓄᖓ 

ᐋᓐᓂᐊᖑᔪᓄᑦ, ᐊᓐᓇᐅᒪᔪᓐᓇᕐᓂᖅᐹᖑᕗᑦ ᖃᐅᔨᔭᐅᓵᓕᒑᖓᒥᒃ. 

 

ᐊᑯᓂᐅᓗᐊᖅᑐᖅ, ᐋᓐᓂᐊᖅᑖᕐᓂᕐᒧᑦ ᖃᐅᔨᓴᕐᓂᖅ ᓄᓇᕗᒻᒥ ᑐᙵᕕᖃᕐᔪᐊᖅᓯᒪᕗᖅ ᐃᓄᖕᓂᒃ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᔨᓂᕐᒧᑦ ᐱᓕᕆᔨᒋᔭᐅᕙᒃᑐᑦ ᐊᑲᕐᕉᑎᖃᖅᐸᒃᐳᑦ ᖃᐅᔨᓴᖅᓯᓂᕐᒧᑦ ᐱᕕᒃᓴᐅᕙᒃᑐᓂᒃ. 

ᑕᒪᓐᓇ ᑐᑭᖃᖅᐳᖅ ᐱᔪᓐᓇᕐᓂᖅ ᐊᒻᒪᓗ ᐃᓚᐅᖃᑕᐅᓂᖅ ᐊᔾᔨᒌᙱᑦᑑᔪᓐᓇᕐᒪᑦ ᓄᓇᓕᖕᓂ ᐊᓯᐊᓄᑦ. 

 

ᓄᓇᕗᑦ ᓯᕗᒻᒧᐊᒃᐸᓪᓕᐊᕗᖅ ᐋᖅᑭᒃᓱᖅᑕᐅᓯᒪᑦᑎᐊᖅᑐᒥᒃ ᐊᑕᐅᓯᕐᒨᖓᔪᒥᒡᓗ ᐱᓕᕆᐊᖃᕐᓂᕐᒥᒃ 

ᐋᓐᓂᐊᖃᕐᓂᕐᒥᒃ ᖃᐅᔨᓴᕐᓂᕐᒥᒃ, ᐱᒋᐊᕈᑎᖃᕐᓗᑎᒃ ᐃᖅᖢᒃᑯᑦ ᐋᓐᓂᐊᖃᕐᓂᕐᒧᑦ ᐱᓕᕆᐊᖃᖅᐸᓪᓕᐊᓗᑎᒡᓗ 

ᐱᓕᕆᐊᒃᓴᓂᒃ ᐊᑕᖐᔪᓂᒃ ᐃᕕᐊᖏᒃᑯᑦ, ᐳᕙᒃᑯᑦ ᐃᒡᓕᐊᒃᑯᓪᓗ ᐋᓐᓂᐊᕆᔭᐅᓕᖅᐸᒃᑐᓂᒃ. ᑐᕌᒐᕆᔭᕗᑦ 

ᖃᐅᔨᔭᐅᓵᓕᖃᑦᑕᕐᓂᖅ ᓴᙱᓂᖅᓴᐅᖁᓪᓗᒍ ᐊᒻᒪᓗ ᒪᓕᑦᑎᐊᕐᓂᖅᓴᐅᓗᓂ ᐋᓐᓂᐊᖅᑖᖅᑕᐃᓕᒪᓂᕐᒧᑦ 

ᑲᒪᒋᔭᐅᓂᖏᓐᓄᓪᓗ ᓄᓇᕗᒻᒥᐅᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᐅᔾᔨᕈᓱᖕᓂᖅ ᐃᓕᓐᓂᐊᖅᑎᑦᑎᓂᕐᓗ ᓱᓕ ᐱᒻᒪᕆᐅᕗᖅ. ᐅᑐᐱᕆᐅᔪᒥ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑎᑦᑎᓂᐊᖅᐳᑦ ᐃᕕᐊᖏᒃᑯᑦ ᐋᓐᓂᐊᖃᕐᓂᕐᒧᑦ ᐅᔾᔨᕈᓱᒃᑎᑦᑎᓂᕐᒧᑦ ᑐᕌᕆᔭᕐᒧᑦ 

ᐱᓕᕆᐊᒥᒃ ᐃᑲᔪᕈᒪᓪᓗᒋᑦ ᓄᓇᕗᒻᒥᐅᑦ ᐃᓕᑦᑎᒃᑲᓐᓂᕐᓗᑎᒃ ᐃᕕᐊᖏᒃᑯᑦ ᖃᓄᐃᙱᑦᑎᐊᕈᓐᓇᕐᓂᕐᒥᒃ 

ᐃᓕᓴᖅᓯᓗᑎᒡᓗ ᐊᓯᔾᔨᕐᓂᕆᔭᐅᔪᓂᒃ ᓱᖁᑎᒋᔭᐅᔭᕆᐊᖃᙱᑦᑐᓂᒃ. ᐱᓕᕆᐊᖑᔪᖅ ᐋᖅᑭᒃᑕᐅᓯᒪᕗᖅ ᐱᖓᓱᓂᒃ 

ᐊᔪᕐᓇᙱᑦᑐᑯᓗᖕᓂᒃ ᑐᓴᖅᑕᐅᔪᒃᓴᓂᒃ. 

 

ᑎᒦᑦ ᖃᐅᔨᒪᓗᒍ ᑐᑭᖃᖅᐳᖅ ᖃᐅᔨᒪᓂᖅ ᑭᓱᑦ ᐃᓕᖕᓄᑦ ᓈᒻᒪᖕᒪᖔᑕ ᐅᔾᔨᕈᓱᒡᓗᑎᒡᓗ ᐊᓯᔾᔨᖅᐸᓪᓕᐊᔪᓂᒃ 

ᐃᕕᐊᖏᒃᑯᑦ.  

 

ᖃᐅᔨᒪᓂᖅ ᐊᑦᑕᕐᓇᕈᓐᓇᖅᑐᓂᒃ ᑐᑭᖃᖅᐳᖅ ᑐᑭᓯᐅᒪᓂᕐᒥᒃ ᐱᔾᔪᑕᐅᔪᓂᒃ ᓲᕐᓗ ᐅᑭᐅᖏᓐᓂᒃ, ᖃᑕᙳᑎᒌᑦ 

ᖃᓄᐃᓕᖃᑦᑕᖅᓯᒪᓂᖏᓐᓂᒃ, ᐊᓯᖏᓐᓂᒡᓗ ᓇᖕᒥᓂᖅ ᐊᑦᑕᕐᓇᕈᑕᐅᔪᓐᓇᖅᑐᓂᒃ.  

 

ᖃᐅᔨᒪᓂᕐᓗ ᐊᑐᖔᕈᓐᓇᖅᑕᕐᓂᒃ ᑐᑭᖃᖅᐳᖅ ᖃᐅᔨᒪᓂᖅ ᐊᖅᑯᑎᒃᓴᒥᑦ ᑲᒪᒋᔭᐅᓂᕐᒧᑦ ᖃᐅᔨᓴᖅᑕᐅᓂᕐᒧᓪᓗ 

ᐊᑐᐃᓐᓇᐅᓂᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ. 

 

ᐱᒋᐊᕈᑎᒋᓂᐊᕐᓗᒍ ᐱᓕᕆᐊᖑᔪᖅ, ᖁᕕᐊᓱᒃᐳᖓ ᖃᐃᖁᔨᔪᓐᓇᕋᒪ ᐊᕐᓇᓂᒃ ᐃᖅᑲᓇᐃᔭᖃᑎᑦᑎᓐᓂᒃ, 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᖃᑎᒋᕙᒃᑕᑦᑎᓐᓂᒃ, ᑭᒃᑯᑐᐃᓐᓇᑦᑎᐊᓂᒡᓗ ᐃᒃᐱᒋᔭᖃᖅᐸᒃᑐᓂᒃ ᐊᕐᓇᐃᑦ 

ᐃᓅᓯᕆᔭᒥᓂ ᐃᓚᐅᖃᑕᐅᖁᓪᓗᒋᑦ ᓄᓇᓕᖕᓂ ᐅᔾᔨᕈᓱᒃᑎᑦᑎᓂᕐᒧᑦ ᐱᓱᖕᓂᐅᓛᖅᑐᒥᒃ ᓯᕙᑖᕐᕕᖕᒥ, ᐅᑐᐱᕆ 

24−ᒥ 10−ᒧᐊᖅᐸᑦ ᐅᓪᓛᒃᑯᑦ. ᐱᒋᐊᓛᖅᑐᒍᑦ ᒪᓕᒐᓕᐅᕐᕕᖕᒥ ᐱᓱᖃᑎᒌᒡᓗᑕᓗ ᕿᑭᖅᑕᓂ ᐋᓐᓂᐊᕕᖕᒧᑦ, 

ᑕᒧᓗᒐᒃᓴᖅᑕᖃᓛᖅᖢᓂ ᐱᓱᖃᑕᐅᔪᓕᒫᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 

ᒪᐃᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 107 - 7(2): ᐸᖕᓂᖅᑑᑉ ᐸᓖᓯᖏᑕ ᐅᓂᒃᑳᕆᔭᖏᑦ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ, ᐸᓐᓂᑑᕐᒥᐅᓪᓗ.  

 

ᑕᐃᒪ ᐃᑉᐸᔅᓴᖅ ᒪᓕᒐᓕᐅᖅᑏᑦ ᐅᖃᓪᓚᑦᑎᑕᐅᑎᓪᓗᒋᑦ. ᐅᖃᓚᐅᕋᒪ ᑕᒪᒃᑯᐊ ᓄᓇᓕᖕᓂ, 

ᓄᓇᑦᑎᓐᓂᓗᐊᙳᐊᕐᓗ, ᖃᓄᐃᓕᐅᖃᑦᑕᕐᓃᑦ ᐃᓱᒫᓗᓇᖅᑐᐃᑦ ᐱᔾᔪᑎᒋᓪᓗᒋᑦ, ᒫᓐᓇᓕ ᐅᖃᐅᓯᖃᕈᒪᔪᖓ 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐸᓐᓂᖅᑑᒥ ᐸᓖᓯᒃᑯᑦ ᐅᓂᒃᑳᓕᐊᕆᓯᒪᔭᖏᓐᓂ ᑕᖅᑭᑕᒫᖅᓯᐅᑎᖏᑦ ᑕᕝᕗᖓ ᑎᑭᐅᒪᓪᓗᓂ ᓰᑏᕝᕙ 

2026. ᐃᓚᐃᓐᓇᖏᑦ ᒫᓐᓇ ᓇᓗᓇᐃᕐᓂᐊᑕᒃᑲ, ᐊᒻᒪᓗ ᑖᓐᓇ ᐅᓂᒃᑳᓕᐊᖑᓯᒪᔪᖅ, ᑕᕝᕗᖓ ᐃᓪᓘᑉ ᐃᓗᐊᓄᑦ 

ᐃᓕᔪᒪᓛᖅᑐᒍ ᓴᖅᑭᕈᒪᓛᖅᑐᒍ ᐊᐱᖅᓲᑎᒋᖅᑳᓚᐅᕐᓗᒍ. ᐅᑯᐊ ᐃᓚᐃᓐᓇᖏᑦ ᓇᓗᓇᐃᙳᓱᑦᑕᒃᑲ ᐅᓪᓗᒥᒧᑦ.  

 

ᓰᑏᕝᕙ ᓄᙳᐊᓄᑦ ᐅᓂᒃᑳᓕᐊᒥᓃᑦ ᐸᓖᓯᒃᑯᓐᓄᑦ, ᐸᓖᓯᒃᑯᑦ ᐅᖄᓚᕕᐅᓯᒪᔪᒥᓃᑦ ᐋᒌᓯᐅᓚᐅᖅᑐᒥ 113-ᓄᑦ 

ᐅᓪᓗᒥᒧᑦ ᑕᕝᕗᖓ ᓰᑏᕝᕙ ᓄᙳᐊᓄᑦ, 1,166 ᑖᒃᑯᐊ ᐅᖄᓚᓯᒪᓚᐅᖅᑐᐃᑦ ᐸᓖᓯᒃᑯᓐᓄᑦ, ᐸᓖᓯᒃᑯᑦ 

ᐱᔭᔅᓴᖏᓐᓂ ᑲᒪᖁᔭᐅᓪᓗᑎᑦ. ᐊᒻᒪᑦᑕᐅᖅ ᐅᖄᓚᓯᒪᓚᐅᖅᑐᑦ ᐃᒥᐊᓗᒃ ᐱᔾᔪᑎᒋᓪᓗᒍ ᐋᒌᓯᒥ 52, ᐊᒻᒪ 

ᐅᓪᓗᒥᒧᑦ 669. ᑎᒍᔭᐅᓯᒪᔪᖃᓚᐅᕐᒥᔪᖅ,  ᐸᓖᓯᒃᑯᑦ ᑎᒍᓯᓯᒪᓚᐅᕐᒥᔪᖅ ᐋᒌᓯ ᑕᖅᑭᖓᓂ 37, ᐅᓪᓗᒥᒨᖓᔪᑦ 

469.  

 

ᐄ’, ᑖᒃᑯᐊ ᒫᓐᓇ ᐃᓚᐃᓐᓇᖏᑦ, ᐅᖃᖅᑏ, ᓇᓗᓇᐃᖅᑕᒃᑲ. ᐊᐱᖅᑯᑎᒋᔪᒪᓛᖅᑐᒋᑦ ᒥᓂᔅᑕᒧᑦ ᐊᒻᒪᓗ 

ᐊᐱᖅᑯᑎᒋᓚᐅᕐᓗᒋᑦ ᐃᓪᓗᒧᑦ ᓴᖅᑮᔪᒪᓛᖅᑐᖓ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᖅᑐᒻᒧᑦ ᒪᓕᒐᓕᐅᖅᑎ, ᑕᒃᑐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 108 - 7(2): ᐃᒃᐱᐊᔾᔪᒻᒥ ᓴᓇᔭᐅᕙᓪᓕᐊᔪᒧᑦ ᐅᓂᒃᑳᑦ (ᑕᖅᑐ)  

 

ᑕᒃᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐊᐅᔭᐅᕋᑖᖅᑐᖅ ᐃᒃᐱᐊᕐᔪᒻᒥ, ᐱᓕᕆᔪᓪᓚᑯᓘᓚᐅᕐᒪᑕ ᐊᓕᐊᓇᐃᒍᓱᒍᒪᑐᐃᓐᓇᖅᖢᖓ. ᑕᐃᓐᓇ ᑐᓚᑦᑕᕐᕕᒃ 

ᐱᒋᐊᖅᑕᐅᓚᐅᕐᒪᑦ, ᑕᐃᒪᓗ ᐃᒥᖅᑕᕕᔅᓴᖅ ᓄᑖᖅ ᒫᓐᓇ ᓴᓇᔭᐅᓪᓗᓂ. ᐃᒡᓗᒃᓴᓂᓪᓗ ᓴᓇᓪᓗᑎᑦ ᐱᓕᕆᒻᒪᑕ, 

ᐊᓕᐊᓇᐃᒍᓱᒍᒪᓪᓗᖓ, ᐊᒻᒪ ᐸᕐᓇᒃᐸᓪᓕᐊᓂᑦᑎᓐᓄᑦ ᓇᒻᒥᓂᖅᓱᓕᕐᓂᕐᒧᑦ. ᑕᐃᒪᓐᓇᑐᖅ ᑕᐃᒪ ᓄᓇᕗᓕᒫᒥ 

ᑕᑯᓐᓇᓂᐊᖅᐳᖅ ᓴᓇᔭᐅᔪᒃᓴᓂᑦ ᑕᐃᒪᓐᓇ ᐅᓄᖅᑎᒋᔪᓂᑦ. ᐊᓕᐊᓇᐃᒍᓱᒍᒪᑐᐃᓐᓇᓵᖅᑐᖓ ᑖᔅᓱᒥᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑕᓴᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 109 - 7(2): ᐃᓕᓐᓂᐊᖅᑎᓐ ᐃᓱᒫᓘᑎᖏᓐ ᐃᖃᓗᒃᑑᑦᑎᐊᒥ (ᐲᑐᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐃᖃᓗᒃᑑᑦᑎᐊᕐᒥᐅᓪᓗ 

ᑕᑯᕋᓐᓈᖅᑐᐃᑦ, ᐅᓪᓛᒃᑰᖅᑲᒃᑲ.  

 

ᐃᖃᓗᒃᑑᑦᑎᐊᕐᒥ ᐃᓅᒍᓐᓃᖅᑐᖃᓚᐅᕐᒥᒻᒪ ᐃᓐᓇᖁᑎᑦᑎᓐᓂᒃ, ᕿᑎᒐᓂᒃ ᐃᓚᒌᑦ ᓇᓪᓕᒋᕙᒃᑲ. ᐋᓚᑦ ᑕᐃᓐᓇ 

ᐊᕐᕌᒍᓂᑦ ᐱᖓᓱᓂᑦ ᐃᐊᒻᐸᓯ ᐅᐃᔅᑦ-ᒦᖃᑦᑕᖅᓯᒪᒻᒪᑦ, ᓄᑖᕐᒧᓪᓗ ᐃᓐᓇᒃᑯᕕᒻᒧᑦ ᑲᖏᖅᓯᓂᕐᒧᑦ ᐊᐅᓪᓛᔪᒻᒪᑦ 

ᐃᓅᒍᓐᓃᔪᓪᓗᓂᓗ ᑕᐃᑲᓂ.  

 

ᐅᐊᑦᑎᐊᕈᒃᑲᓐᓂᖅ ᐅᓪᓗᒥ ᑎᑎᖅᑲᐅᓯᐊᕆᔪᔭᓐᓂᒃ ᐃᓕᓐᓂᐊᖅᑎᒥᒃ ᐃᓱᒫᓘᑎᖃᑎᖃᖅᑐᒥᒃ ᖁᕝᕙᓯᓐᓂᖃᖅ 12-

ᒦᑦᑐᒥ ᐋᓐᓂᐊᓯᐅᖅᑎᕈᓛᕈᒪᒐᓗᐊᕐᖓᒡᒎᖅ, ᑭᓯᐊᓂ ᖁᑦᑎᓂᖅᓴᒥᒃ ᐃᓕᓴᕕᒻᒥ ᐃᓕᒋᐊᓕᖏᑦ ᑕᐃᑲᓂ 

ᐃᓕᓴᔭᐅᑎᑕᐅᕙᙱᒻᒪᑕ. ᑖᓐᓇ ᐊᐱᖅᑯᑎᖃᕐᕕᒋᓂᐊᖅᑲᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᐃᓱᒪᒋᔭᐅᑦᓯᐊᖅᐳᑦ ᐃᓚᙵᕋᑖᖅᑐᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ 

ᓂᒡᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 110 - 7(2): ᐃᓕᓴᕆᕙᕋ ᑦᓯ-ᑦᓯ ᐊᕆᓐᔨ (ᖃᑉᓗᑦᓯᐊᖅ)  



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑉᓗᑦᓯᐊᖅ: ᒪ’ᓇ, ᐅᖃᖅᑏ. ᐱᒋᐊᖅᑳᖅᑎᓐᓇᖓ ᐅᖃᓕᒫᕆᐊᖅᑳᖅᑎᓐᓇᖓ ᐃᓕᑕᕆᒍᐊᖅᖢᒍ 

ᐱᓕᕆᖃᑎᒋᓚᐅᖅᓯᒪᔭᕋ ᐊᕐᕕᐊᓂᑦ ᐃᓕᓐᓂᐊᖅᑎᑦᓯᔩᑦ ᐃᓕᓐᓂᐊᕐᕕᖕᒥ ᐱᓕᕆᖃᑎᒋᓚᐅᖅᓯᒪᔭᕋ ᓰ-ᓰ 

ᐊᕆᓐᓴᐃ, ᐃᓕᑕᕆᔭᐅᓚᐅᕐᒪᑦ ᑕᐃᑲᓂᓗ ᐅᑭᐅᓂ ᖄᖏᖅᑐᓂᑦ ᐊᕐᕕᐊᓃᒍᓐᓃᖅᑑᒐᓗᐊᖅ, 

ᐃᓕᑕᕆᔭᐅᔪᖃᓚᐅᖅᓯᒪᒥᒃᖢᓂ ᑕᕝᕗᖓ Prime Minister’s Award for Teaching Excellence.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᕝᕙᓂ ᑕᖅᑭᑎᓐᓂ, ᐃᓕᓴᐃᔨ ᐊᕆᓐᓴᐃ, ᐃᓕᓴᕆᔭᐅᓚᐅᕐᖓᑦ 

ᐱᔾᔪᓯᐊᖃᑕᐅᓂᐊᕐᓗᓂ 2026-ᒥ ᑲᓇᑕᐅᑉ ᓯᕗᓕᖅᑎᕐᔪᐊᖓ ᐃᓕᓐᓂᐊᖅᑎᑦᑎᔨᑦᑎᐊᕙᐅᓂᖅᐹᖑᔪᖁᑎᖏᓐᓄᑦ. 

ᖃᕋᓴᐅᔭᒃᑯᑦ ᐃᓕᓐᓂᐊᖅᑎᑦᑎᖃᑦᑕᓚᐅᕐᖓᑦ, ᐊᒻᒪᑦᑕᐅᖅ ᖁᕝᕙᓯᓐᓂᓖᑦ 11-12-ᒧᑦ ᐊᑐᐃᓐᓇᕈᖅᓴᐃᔨᐅᓪᓗᓂ, 

ᐊᖏᔪᖅᑳᖑᓪᓗᓂᓗ ᐃᓕᓴᕕᒻᒥᒃ ᔮᓐ ᐊᕐᓈᓗᒡᔪᐊᖅ ᐃᓕᓐᓂᐊᕐᕕᖓᓂ.  

 

ᐱᓕᕆᔾᔪᑎᔅᓴᑭᑦᑎᓪᓗᒋᑦ ᖃᕋᓴᐅᔭᓂᑦ, ᑕᐃᓐᓇ ᓰ-ᓰ ᐊᑐᖃᑦᑕᓚᐅᖅᑐᖅ ᐊᑐᐃᓐᓇᐅᔪᓂᑦ ᖃᕋᓴᐅᔭᕈᓘᔭᕐᓂᑦ 

ᒪᒃᑯᒃᑐᓂ ᐃᓕᓴᑎᑦᑎᓪᓗᓂ ᐊᕐᕕᐊᓂᑦ. ᑖᓐᓇᑦᑕᐅᖅ ᕿᓃᓐᓇᖅᑐᖅ ᑕᐃᒪᐃᑦᑐᓂ ᐊᑐᕋᔅᓴᓂ ᖃᕋᓴᐅᔭᕈᓘᔭᕐᓂᑦ, 

ᐊᑐᖅᑕᐅᒍᓐᓇᖃᑦᑕᕐᓂᐊᕐᖓᑕ ᐊᔪᕈᓐᓃᖅᓴᕈᑕᐅᓗᑎᒃ ᒫᓐᓇᐅᓕᖅᑐᒧᑦ ᓯᓚᕐᔪᐊᖑᔪᒧᑦ. ᐃᖅᑲᓇᐃᔭᖅᑎᐅᖃᑎᖏᑦ 

ᐊᖓᔪᖅᑳᖓᓗ ᕿᑎᖅᖠ ᐃᓕᓴᕕᒻᒥ ᐃᓕᓴᐃᔨ ᓰ-ᓰ ᐊᕆᓐᓴᐃ, ᐃᓄᓐᓂᒃ ᐃᓕᓐᓂᐊᖅᑎᓂᑦ 

ᐱᓕᕆᖃᑎᖃᖅᓯᒪᔪᖅ ᐃᓕᓐᓂᐊᖅᑎᑦᑎᓯᒪᔪᖅ ᐊᕙᑏᓐᓂᒃ ᒪᕐᕉᒃ ᐊᕐᕌᒍᓂᑦ. ᐊᒻᒪᑦᑕᐅᖅ ᐊᔪᕈᓐᓃᖅᓴᖅᑐᓂᒋᑦ 

ᓇᓗᖅᑯᑎᒍᓐᓃᖅᓴᖅᑐᓂᒋᑦ ᑭᓇᐅᓂᕐᒥᓂᓪᓗ ᓇᓗᓇᐃᖅᓯᑦᑎᐊᕈᓐᓇᖅᓯᑎᑦᑐᓂᒋᑦ.  

 

ᑕᐃᒫᒃ ᑖᔅᓱᒪ ᐃᓕᓴᐃᔨᐅᑉ ᐊᐅᓚᓂᕆᓚᐅᖅᑕᖓ ᑐᙵᓂᖃᑦᑎᐊᕐᖓᑦ ᐃᓕᖅᑯᓯᕐᒥᒃ, ᐱᓪᓚᕆᓐᓂᓪᓗ 

ᐃᓕᓴᑎᑦᑎᖃᑦᑕᕐᓂᕐᒥᒃ. ᐃᓄᒃᑎᑐᓪᓗ ᐃᓕᓐᓂᐊᖅᑎᑦᑎᓂᕐᒥᒃ ᐃᑲᔪᖅᓰᖃᑦᑕᖅᑐᓂ. ᐊᑦᑐᐃᑦᑎᐊᖅᓯᒪᔪᐊᓘᒻᒪᑦ 

ᐃᓕᓐᓂᐊᖅᑏᑦ ᐃᓅᓯᖏᓐᓂᒃ. ᐃᓕᓐᓂᐊᖅᑏᑦ ᓇᒻᒥᓂᖅ ᑎᒍᓯᖃᑦᑕᖅᑐᑎᒃ ᐃᓕᖅᑯᓯᓕᕆᓂᕐᒥᒃ 

ᐃᓕᓴᒍᓐᓇᖅᐸᓚᐅᖅᑐᑦ ᐃᓕᓴᕕᒻᒥ, ᐃᓅᓯᕐᒥᓪᓗ ᖃᐅᔨᒪᒋᐊᓕᖏᓐᓂᑦ. ᑖᓐᓇ ᐃᓕᓐᓂᐊᖅᑎᖏᑦᑕᐅᖅ 

ᖃᕋᓴᐅᔭᒃᑯᑦ ᐃᓕᓐᓂᐊᒃᑲᓐᓂᖃᑦᑕᕈᓐᓇᖅᓯᒪᔪᑦ ᐃᓱᒪᒋᔭᒥᓂᒃ ᐅᖃᐅᓯᖃᕈᓐᓇᕐᓗᑎᒃ ᖃᕋᓴᐅᔭᖅᑎᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅ ᓚᐃᔪᓪ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 111 - 7(2): ᓇᑦᓯᓕᖕᒥ ᒪᒃᑯᒃᑐᐃᓐ ᑲᑎᒪᒋᐊᖅᑐᓐ (ᓚᐃᔪᓪ)  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᐃᓅᓱᑦᑐᓂᑦ, ᒪᒃᑯᒃᑐᓂᑦ ᐅᕙᖓ ᓂᕈᐊᖅᑕᐅᓯᒪᕕᖓᓂ.  

 

ᑐᓴᔾᔮᓲᖑᒐᑦᑕ ᐃᓅᓱᑦᑐᐃᑦ ᓯᕗᓂᔅᓴᕆᒐᑦᑎᒍᑦ, ᑭᓯᐊᓂᓕ ᓯᕗᓂᔅᓴᑐᐃᓐᓇᐅᖏᒻᒪᑕ. ᐃᓚᒋᔭᓪᓚᕆᐅᒻᒪᑕ 

ᓄᓇᖅᑲᑎᒌᖑᔪᓄᑦ ᐅᓪᓗᒥ. ᑲᔪᓰᓐᓇᖅᑐᑕ, ᐊᔭᐅᕆᔾᔪᔾᔨᓪᓗᑕ, ᐊᔪᕈᓐᓃᖅᓴᐃᓪᓗᑕ ᐃᓅᓱᑦᑐᓂᑦ, ᑕᐃᒃᑯᐊ 

ᐱᖃᑕᐅᓪᓚᕆᑉᐸᕐᓕᖓᑕ ᓄᓇᕗᒻᒥ ᐊᓯᔾᔩᕙᓪᓕᐊᖃᑕᐅᓪᓗᑎᒃ ᓄᓇᕘᓕᒫᕐᒥ.  

 

ᑕᖅᑭᑎᓐᓂ ᑕᕝᕙᓂ, ᕿᑎᕐᒥᐅᓂ ᐃᓅᓱᑦᑐᐃᑦ ᑲᑎᓚᐅᕐᖓᑕ ᐃᖃᓗᒃᑑᑦᑎᐊᕐᒥᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑕ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᕕᔾᔪᐊᕐᓂᖓᓄᑦ ᐱᖃᑕᐅᓪᓗᑎᒃ. ᑕᐃᒃᑯᐊ ᐅᖃᕆᐊᖅᑐᖅᓯᒪᔪᐃᑦ 

ᐃᓅᓱᑦᑐᐃᑦ ᓇᓗᓇᐃᖅᓯᒍᓐᓇᓚᐅᖅᑐᐃᑦ ᓯᕗᓪᓕᐅᖁᔭᒥᓂᒃ ᕿᑎᕐᒥᐅᓂ ᐊᒻᒪ ᐃᒫᒃ ᑲᑎᒪᒐᐃᒐᑦᑕ 

ᓴᙱᓂᖅᑖᖅᑎᑦᑎᓲᖑᒐᑦᑕ ᐃᓅᓱᑦᑐᖁᑎᑦᑎᓐᓂᒃ.  

 

ᐃᓅᓱᑦᑑᓪᓗᖓᑦᑕᐅᖅ ᐱᒍᓐᓇᕈᓘᔭᔪᒻᒥᒐᒪ ᐊᕐᕌᒍᑕᒫᖅᓯᐅᑎᓂᑦ ᐅᐸᖃᑕᐅᒍᓐᓇᖅᑐᖓ ᑲᑎᒪᔭᖅᑐᖃᑕᐅᓪᓗᖓ. 

ᑕᐃᒫᒃ ᑕᕝᕙ ᐱᒋᐊᕐᕕᒋᓯᒪᕙᒃᑲ ᐅᕙᖓ ᐃᖅᑲᓇᐃᔮᕆᓕᖅᑕᖓᓄᑦ ᓇᓗᖅᑯᑎᒍᓐᓃᕈᑎᒋᓯᒪᓪᓗᒋᓪᓗ ᐃᓱᒪᒋᔭᒃᑲ 

ᐅᖃᐅᓯᕆᒍᓐᓇᖅᓯᓯᒪᓪᓗᒋᑦ. ᐱᓕᕆᐊᕆᒋᐊᖃᕋᑦᑎᒍᑦ ᓄᓇᖅᑲᑎᒌᖑᓪᓗᑕ, ᓯᕗᓂᔅᓴᓕᐅᑦᑎᐊᕆᐊᖃᕋᑦᑕ 

ᐃᓅᓱᑦᑐᖁᑎᕗᑦ ᒪᑭᒪᑦᑎᐊᓛᕐᓗᑎᒃ.  

 

ᐅᖃᖅᑏ, ᓈᒻᒪᓈᓕᖅᑲᑦ ᒪᓕᒐᓕᐅᕐᕕᒻᒨᖅᓯᓛᕋᒪ ᐅᓂᒃᑳᓕᐊᒥᓂᖏᓐᓂᑦ ᓯᕗᓪᓕᐅᖁᔭᖏᓐᓂᑦ ᐃᓅᓱᑦᑐᐃᑦ 

ᓇᑦᓯᓕᖕᒥᑦ ᑲᑎᒪᔭᖅᑐᔪᔪᐃᑦ. ᑖᒃᑯᐊ ᒪᓕᒐᓕᐅᖅᑎᓄᑦ ᐅᖃᓕᒫᖅᑕᐅᑦᑎᐊᖁᕙᒃᑲ, ᐱᓗᐊᖅᑐᒥᒃ ᕿᑎᕐᒥᐅᓂ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ, ᑲᔪᓯᒍᑦᑕ. ᒪᒥᐊᓇᖅ, ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ ᐃᓕᓴᕆᕙᕋ ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ, ᒥᔅᑕ ᐃᖃᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 112 - 7(2): ᐃᖅᑲᐅᒪᔭᖃᓐᓂᖅ ᒨᓯᓯᐅᓚᐅᖅᑐᒥᒃ (ᐃᖃᓗᒃ)  

 

ᐃᖃᓗᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐃᓘᓐᓇᓯᑦ ᑕᐃᒃᑯᐊᓗ ᓄᓇᕗᒻᒥᐅᑕᑦ ᑕᓚᕖᓴᒃᑯᑦ 

ᑕᑯᓐᓇᖅᑐᑦ.  

 

ᐅᖃᖅᑏ, ᐅᓪᓗᒥ ᖁᔭᓐᓇᒦᖅᑐᖓ ᐃᒃᐸᒃᓴᖅ ᐃᓕᓴᕆᔭᐅᓚᐅᕋᒪ. ᐃᓐᓇᖅᑐᖃᐃᑦ ᑕᓯᐅᔭᕐᔪᐊᕐᒧᑦ ᒨᓯᓯ ᐊᐸᖅᑲᖅ 

ᐃᓅᔪᓐᓃᓚᐅᕐᒪᑦ ᐊᒻᒪᓗᑦᑕᐅᖅ ᑖᒃᑯᓂᖓ ᐅᐱᒍᓱᒍᒪᔪᖓ ᑕᐃᒃᑯᐊᓄᖓ ᐃᓚᖏᓐᓄᓪᓗ ᒪᒥᐊᑦᑐᒪᓪᓗᖓ, 

ᐃᖅᑲᐅᒪᔪᒪᓪᓗᒋᑦ. ᐅᖃᖅᑏ, ᒪᓕᒐᓕᐅᖅᑏᑦ ᐱᕕᖃᖅᑎᑕᐅᒍᓐᓇᕈᑦᑕ ᓂᐱᖃᙱᑲᐃᓐᓇᕐᓗᑕ 1-ᒥᓂᑦ 

ᓂᑯᕕᖃᑎᒋᓗᓯᑦ, ᓂᑯᕕᑦᑐᐃᓐᓇᐅᔪᓐᓇᕈᑕ ᓂᐱᖃᙱᑲᐃᓐᓇᕐᓂᐊᕋᑦᑕ ᐃᖅᑲᐅᒪᓗᑕ ᒨᓯᓯ ᐊᐸᖅᑲᕐᒥᒃ.  

 

>>ᓂᐱᖃᙱᑲᐃᓐᓇᖅᑐᑦ 

 

ᐃᖏᓕᕆᑦᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᖅᐸᒋᑦ, ᐊᒻᒪᓗ ᐃᓱᒪᒋᔭᐅᑦᓯᐊᖅᐳᑦ ᐃᓚᒋᔭᖏᑦ ᕿᒪᑦᑎᒋᔭᖏᓪᓗ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐊᑎᖁᑎᑖᕐᓂᕋᒪ, ᐊᕐᕕᐊᑦ ᐅᐊᖕᓈᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, ᒪᐃᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 113 - 7(2): ᐃᓕᓴᕆᕙᕋ ᑦᓯ-ᑦᓯ ᐊᕆᓐᔨ (ᒪᐃᓐ)  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪᑦᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐊᒻᒪᓗᑦᑕᐅᖅ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ ᑖᓐᓇ ᓰ-ᓰ ᐊᕆᓐᓴᐃᒧᑦ, ᑖᔅᓱᒥᖓ 

ᑐᓂᔭᐅᑦᑎᐊᕈᓐᓇᕐᒪᑦ, ᐃᓛᒃ, ᐱᓪᓗᐊᕕᖕᒪᑦ ᑕᐃᒃᑯᓂᖓ ᐊᖓᔪᖅᑳᕐᔪᐊᑦᑕ ᑐᓂᖃᑦᑕᖅᑕᖏᑦ ᓰ-ᓰ 

ᐃᖅᑲᓇᐃᔭᖅᑎᓪᓗᒍ ᑕᑯᖃᑦᑕᖅᓯᒪᒐᒃᑯᒃ. ᐊᒃᓱᐊᓗᒃ ᐊᖏᔪᒥᒃ ᐃᓅᓯᒃᑯᑦ ᐃᑲᔪᖅᓰᖃᑦᑕᕐᒪᑦ ᐃᓅᓯᖏᓐᓂᑦ 

ᒪᒃᑯᒃᑐᑦ ᐊᕐᕕᐊᓂ. ᐅᖓᑕᐅᔾᔨᓗᖓ ᐅᖃᕈᓐᓇᖏᑦᑐᖓ ᐃᑲᔪᕐᔪᐊᖅᓯᒪᓂᖓᓄᑦ.  

 

ᐊᕐᕕᐊᑦ ᑖᓐᓇ ᒪᒃᑯᒃᑑᒻᒪᑦ ᓄᓇᓕᐅᓪᓗᓂ ᐊᒻᒪ ᐊᔪᙱᑦᑑᑏᑦ, ᓯᙱᔪᐃᓪᓗ, ᓯᓚᑐᔪᑦ ᒪᒃᑯᒃᑐᑦ ᐅᓄᖅᑑᓪᓗᑎᑦ 

ᑕᐃᑲᓂ. ᑏᑏ ᓯᕗᓕᖅᑎᐅᑎᓪᓗᒍ ᐱᓕᕆᖃᑕᐅᑎᓪᓗᒍ ᐊᕐᕌᒍᐃᑦ ᐅᓄᖅᑐᑦ ᐊᓂᒍᖅᑎᓪᓗᒋᑦ, 

ᐊᒃᑐᐃᓯᒪᓂᖃᓪᓚᕆᖕᒪᑦ ᒪᒃᑯᒃᑐᓂ.  

 

ᐹᑎ ᔮᓐᓴᓐ ᖁᔭᓐᓇᒦᕈᒪᔭᕋ ᓂᕈᐊᒐᒃᓴᙳᖅᑎᑦᑎᓚᐅᕐᒪᑦ ᐅᐱᒍᓱᖁᓪᓗᒋᑦ ᑖᓐᓇ ᐃᓕᓴᕆᔭᐅᔾᔪᑎᒋᓂᐊᖅᑕᖓᓄᑦ  

ᓯᕗᒧᐊᑦᑎᐊᕐᓂᖃᓚᐅᕐᒪᑦ ᑐᓂᔭᐅᖕᒪᑦ ᐃᓕᓴᕆᔭᐅᔾᔪᑎᒥᒃ. ᓰ-ᑏᑑᙱᑦᑑᒐᓗᐊᖅ ᑖᒃᑯᓂᖓ 

ᑐᓐᓂᖅᑯᓯᐊᖅᑖᓚᐅᖅᑐᖅ, ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᒋᔭᖏᑦᑕᐅᖅ ᐱᖃᓯᐅᑎᓪᓗᑎᒃ, ᓄᓇᓕᖕᓂᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ.  

ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒋᔭᖏᑦ ᑭᕙᓪᓕᕐᒥᐅᑦ ᐃᓗᐃᑦᑑᓈᕐᓗᒋᑦ, ᒫᓐᓇ ᐅᐱᒍᓱᑦᑎᐊᕈᒪᔪᖓ 

ᐱᔪᒥᓇᑦᑎᐊᖅᑕᖓ ᑖᓐᓇ ᖃᐅᔨᒪᔪᐃᓐᓇᐅᖅᑰᓚᐅᖅᑐᒍᑦ ᓯᕗᕐᖓᒍᑦ ᑖᓐᓇ ᑐᓂᔭᐅᓚᐅᖅᑎᓐᓇᒍ, ᐱᐅᔪᐊᓗᖕᓂᑦ 

ᐱᓕᕆᐊᖃᓚᐅᕐᒪᑦ ᐃᓕᓴᕆᔭᐅᔾᔪᑎᑖᑐᐃᓐᓇᕐᒪᑦ. ᖁᔭᓐᓇᒦᕈᒪᓪᓗᒍᒃ ᐅᐱᒍᓱᑦᑐᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ ᑕᐃᒫᖅᐸᓪᓚᐃᒻᒪᑕ. ᑲᑎᒪᔾᔪᑎᑦᑕ ᓈᓴᐅᑎᖓ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓕᓴᕆᖅᑳᖅᐸᕋ ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 139 - 7(2): ᑐᐊᕕᕐᓇᖅᑐᒃᑯᑦ ᐋᓐᓂᐊᕕᓕᐊᕆᓲᑦ ᖃᖓᑕᓲᑦ ᐱᔨᑦᑎᕋᖅᑐᓐ (ᑯᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᕆᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᔾᔪᑎᖃᖅᑐᖅ ᑖᒃᑯᓂᖓ ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑯᑦ ᐅᓯᑲᖅᑕᖅᑎᐅᖃᑦᑕᖅᑐᑦ ᕿᑎᕐᒥᐅᓂ.  

 

ᒥᓂᔅᑕ ᖃᐅᔨᒪᖕᒪᑦ ᑕᐃᒃᑯᐊ ᑳᓐᑐᕌᓂᑦ ᐃᓇᑦᑎᔾᔪᑎᓂᒃ ᓴᖅᑭᑦᑎᓚᐅᕐᒪᑕ ᑐᐊᕕᕐᓇᖅᑐᒃᑯᑦ 

ᐅᓯᑲᖅᑕᐅᑎᐅᖃᑦᑕᕐᓂᐊᖅᑐᑦ ᐄᑉᐳᓗ 2025, 18 ᑕᖅᑭᑦ ᐊᓂᒍᖅᓯᒪᓕᖅᑐᑦ, ᐊᑯᓂᐊᓘᓕᖅᑐᖅ ᑖᓐᓇ.  

 

ᒥᓂᔅᑕ ᐃᖅᑲᐅᒪᔪᒍᓪᓕ ᑖᒃᑯᐊ ᐃᖃᓗᒃᑑᑦᑎᐊᕐᒧᑦ ᐅᖅᓱᖅᑑᕐᒥᐅᓄᓪᓗ ᒪᓕᒐᓕᐅᖅᑏᑦ ᐊᐱᖅᓱᖃᑦᑕᓚᐅᕐᒪᑕ 

ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᑕ ᑕᐃᒃᑯᐊ ᒐᕙᒪᒃᑯᑦ ᖃᓄᐃᓕᖓᓕᕐᒪᖔᑕ ᑳᓐᑐᕌᓴᓂᑦ ᓴᖅᑭᑦᑎᑎᓪᓗᒋᑦ 

ᐅᓯᑲᖅᑕᕐᓂᐊᖅᑎᓪᓗᒋᑦ ᖃᖓᑕᓲᒃᑯᑦ ᑐᐊᕕᕐᓇᖅᑐᓂᑦ.  

 

ᑐᓴᒐᒃᓴᐃᑦ ᐱᔭᐅᓚᐅᖅᑐᑦ ᑖᒃᑯᐊ “ᓴᖅᑭᑲᐅᑎᒋᑎᑕᐅᔪᑦ” ᐄᑉᐳᓗ 2026-ᒥ ᐱᒋᐊᖅᑕᐅᓂᐊᓚᐅᖅᑐᖅ ᑳᓐᑐᕌᑦ.  

 

ᐅᖃᖅᑏ, ᐊᒃᑑᕝᕙ 2026-ᖑᓕᖅᑐᖅ ᐅᓪᓗᒥ.  

 

ᐅᖃᖅᑏ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᓄᑖᖅ ᑕᐃᓐᓇ ᑳᓐᑐᕌᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᐊᐱᖅᑯᑎᓂ.  

 

ᖁᕕᐊᓱᒃᑐᖓ ᐅᖃᕆᐊᒃᓴᖅ ᑖᒃᑯᐊ ᐋᔩᖃᑎᒌᖕᓂᖅ ᐱᔭᕇᖅᓯᒪᓕᕐᒪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓴᖅᑭᑦᑎᔪᓐᓇᖅᓯᓂᐊᓕᖅᑐᑦ ᑕᐃᒃᑯᓂᖓ ᒥᓂᔅᑕᓄᑦ ᑲᑎᒪᔨᖏᓐᓄᑦ ᐊᖏᖅᑕᐅᓇᓱᒋᐊᖃᕐᓂᐊᓕᖅᑐᑦ, ᑖᒃᑯᐊ 

ᓯᕗᒧᐊᒃᑕᐅᔪᓐᓇᕐᓂᐊᕐᒪᑕ ᑳᓐᑐᕌᑦ. ᐱᖃᓯᐅᔾᔨᓯᒪᒋᓪᓗᑎᒡᓗ ᑲᒪᓇᖅᑐᓂᑦ ᐅᓄᖅᑐᓂᒡᓗ ᐃᖅᑲᓇᐃᔭᖅᑕᐅᓯᒪᔪᖅ 

ᑕᒪᒃᑮᖕᓄᑦ ᐱᐅᓂᖅᐹᕐᒧᑦ ᐋᔩᖃᑎᒌᒍᑕᐅᓪᓗᓂ ᑳᓐᑐᕌᑦᑕᐅᒐᓱᒃᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ.  

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᖃᐅᔨᒪᖕᒪᑦ, ᐱᓕᕆᕕᖓᑕ ᒫᓐᓇᕋᑖᖑᓚᐅᖅᑐᖅ ᐃᓇᑦᑏᔾᔪᑎᒃ ᑳᓐᑐᕌᓂ ᐱᔪᒪᓇᓱᖁᓪᓗᒋᑦ 

ᐅᖃᖅᓯᒪᓚᐅᕐᒪᑕ ᑕᐃᒃᑯᐊ “ᓇᓃᓐᓂᐊᕐᓂᖏᑦ ᓇᓗᓇᐃᖅᑕᐅᓯᒪᔪᑦ ᖃᖓᑕᓲᓪᓗ ᓇᓃᓐᓂᐊᕐᒪᖔᑕ ᕿᑎᕐᒥᐅᓂ” 

ᑕᐃᒃᑯᐊ ᒪᕐᕉᓕᖕᓂᒃ ᔭᓗᓇᐃᕝᒦᑦᑐᖅ ᐅᕝᕙᓘᓐᓃᑦ ᐃᖃᓗᒃᑑᑦᑎᐊᕐᒦᓪᓗᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᑳᓐᑐᖃᒋᔭᐅᔪᖅ ᖃᖓᑕᓲᒃᑯᑦ ᐅᓯᑲᖅᑕᖅᑎᐅᔪᖅ ᑐᐊᕕᕐᓇᖅᑐᓄᑦ 

ᒪᓕᒐᖃᕐᒪᑕ ᕿᑎᕐᒥᐅᑦ ᖃᓂᒋᔭᓃᓐᓂᖅᓴᐅᖁᓪᓗᒍ ᒪᓕᒡᓗᑎᒡᓗ ᐃᑲᕐᕋᖏᓐᓂᒃ ᐊᑐᖅᑕᐅᔪᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᑦᑎᐊᖏᑦᑐᖓ ᓯᕿᙳᔭᖅ 

ᑖᓐᓇᓴᐃᓐᓇᐅᒻᒪᖔᖅ ᖃᖓᑕᓲᖅ ᑕᐃᓐᓇ ᑐᐊᕕᕐᓇᖅᑐᖅ ᐅᓯᑲᖅᑕᖅᑎᐅᖃᑦᑕᖅᑐᖅ ᐊᓯᔾᔨᑐᐃᓐᓇᕆᐊᓕᒃ.  

 

ᐅᖃᖅᑏ, ᐃᓚᖓᑦ ᑕᐃᓐᓇ ᐱᒻᒪᕆᐅᓂᖅᐹᖑᔪᖅ ᑕᐃᒃᑯᐊ ᐋᔩᕈᑕᐅᓯᒪᔪᑦ ᑕᕝᕘᓇ ᑳᓐᕌᑦᒧ ᑕᐃᑯᖓ ᑕᐃᒪᓐᓇ 

ᐱᑕᖃᕐᓂᖅᓴᐅᓂᐊᓕᕐᒪᑦ ᐃᓗᓕᑯᓘᔭᖏᑦ ᒫᓐᓇ ᐃᖅᑲᐅᓪᓕᐅᑎᔪᓐᓇᖏᓐᓇᒃᑭᑦ, ᑭᓯᐊᓂᓕ ᐃᒃᐱᒍᓱᑦᑐᒍᑦ 

ᓴᙱᔪᒃᑯᑦ. ᑳᓐᑐᕌᑦᑕᐅᓯᒪᔪᖅ ᑕᐃᓐᓇ ᐋᔩᕈᑕᐅᓯᒪᔪᖅ ᐱᐅᓂᖅᓴᓂᒃ ᐱᔨᔅᓯᕈᑎᖃᕐᓂᐊᖅᑐᖅ ᑐᐊᕕᕐᓇᖅᑐᓄᓪᓗ 

ᑎᑭᐅᑎᓂᖅᓵᓕᓂᖅᓴᐅᖃᑦᑕᕐᓂᐊᖅᑐᖅ ᓇᑭᙶᕋᓗᐊᕈᓂ ᓄᓇᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᖕᒪᓪᓗ, ᒥᓂᔅᑕ.  

 

ᒥᓂᔅᑕ ᖃᐅᔨᒪᖕᒪᑦ, ᑐᓴᒐᒃᓴᐃᑦ ᑎᑎᕋᖅᑕᐅᓚᐅᖅᑐᑦ ᐱᓕᕆᕕᒻᒧᑦ 122-ᖑᓐᓂᕐᒪᑕ ᐅᓯᔭᐅᔪᑦ ᖁᕐᓗᖅᑑᕐᒥ 

ᑐᐊᕕᕐᓇᖅᑐᒃᑯᑦ ᐊᕐᕌᒍᐊᓂ 2022. 

 

625 ᖃᖓᑕᓲᑦ ᑕᐃᔅᓱᒪᓂ ᐅᓯᑲᖅᑕᓚᐅᕐᒪᑕ ᐊᐃᒃᓯᑲᑕᒃᖢᑎᑦ. 

 

ᖃᔅᓰᑦ ᑐᐊᕕᕐᓇᖅᑐᒃᑯᑦ ᕿᑎᕐᒥᐅᓂᑦ ᖃᔅᓯᐊᖅᑎ 2026 ᐊᕐᕌᒍᐊᓂ ᖃᔅᓯᐅᓯᒪᓕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᐱᑦᑎᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᑦ 

ᐱᓯᒪᙱᑦᑐᖓ, ᑭᓯᐊᓂ ᐅᑎᕐᕕᒋᓂᐊᖅᐸ ᒥᓂᔅᑕ, ᐅᑎᕐᕕᒋᓂᐊᖅᐸᕋ ᑲᑎᒪᔨ ᐅᐊᑦᑎᐊᕈᒃᑲᓐᓂᖅ ᓈᓴᐅᑎᒥᒃ 

ᑐᓂᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᓱᖅᑑᕐᒧᑦ ᒪᓕᒐᓕᐅᖅᑎ, ᐳᐊᑐ. 

 

ᐊᐱᖅᑯᑦ 140 - 7(2): ᐊᔪᖅᓴᓐᓂᖅ ᐊᖅᐸᓯᒋᐊᕆᔾᔪᑎᖏᓄᑦ (ᐳᐊᑐ) 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ, 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ. 

 

ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔨᖏᑦ ᒪᓕᒐᓕᐅᖅᑏᑦ, ᒥᓂᔅᑕ ᓴᖅᑭᒃᑎᓚᐅᕐᒪᑦ ᐱᓕᕆᕕᒻᒥ 

ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᖓᓐᓂᒃ ᐊᔪᖅᓴᖏᓐᓂᖅᓴᐅᖁᓪᓗᒍ. 

 

ᑖᒃᑯᐊ ᓄᓇᕗᒻᒥ ᒐᕙᒪᒃᑯᖏᓐᓄᑦ ᐱᓕᕆᔾᔪᑕᐅᓚᐅᖅᑐᑦ ᐱᖁᔭᕐᔪᐊᖅ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ 

ᐊᑐᖅᑕᐅᓪᓗᓂ. ᐅᖃᖅᑏ, ᕿᒥᕐᕈᓇᓚᐅᕋᒃᑯ ᐅᓂᒃᑳᖅ ᐅᔾᔨᖅᓱᑦᑎᐊᖅᖢᖓ. 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᐊᔪᖅᓴᓗᐊᖅᑕᐃᓕᒪᔾᔪᑎᓂᑦ ᐱᓕᕆᔾᔪᑎᓂᑦ ᐃᖅᑲᓇᐃᔭᕐᕕᖏᑦ 

ᐱᓕᕆᐊᖃᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᓗ ᑕᓐᓇ ᑲᑎᒪᔨᐅᖃᑕᐅᔪᖅ 

ᐱᖕᒪᕆᐅᔪᒥᒃ ᐊᐱᖅᓱᕐᒪᑦ. 

 

ᑕᐃᒃᑯᐊ ᐊᔪᖅᓴᓗᐊᖅᑕᐃᒪᑎᑦᑎᓂᕐᒧᑦ ᓄᓇᕗᒥ ᐱᒻᒪᕆᐊᓘᖕᒪᑦ ᓄᓇᕗᒻᒥᐅᓄᑦ, ᐊᓕᐊᓇᐃᒍᓱᑦᑐᖓ 

ᓴᖅᑭᒃᑎᔭᕆᐊᒃᓴᖅ. 

 

ᐃᓚᖏᓐᓂᒃ ᑕᐃᒃᑯᓇᙵᑦ ᐃᖅᑲᓇᐃᔭᕐᓂᕆᓚᐅᖅᑕᖏᓐᓂᒃ ᐱᓪᓗᐊᑕᐅᓂᖏᓐᓂᒃ ᐃᓚᖏᑦ ᑖᒃᑯᐊ 

ᓴᙱᒃᑎᒋᐊᖁᓪᓗᒋᑦ ᐃᖅᑲᓇᐃᔭᕐᓂᕆᔭᖏᑦ ᓄᓇᕗᑦ ᒐᕙᒪᒃᑯᑦ, ᑐᙵᕕᒃᑯᓪᓗ ᑭᖑᓪᓕᖅᐹᕐᒥ 

ᑲᑎᒪᖃᑎᒋᓚᐅᖅᓯᒪᒐᑦᑎᒍᑦ 2024-ᖑᑎᓪᓗᒍ, ᐃᓚᖏᓪᓗ ᑕᐃᔅᓱᒪᓂ ᐅᖃᓪᓚᐅᓯᕆᔭᐅᔪᑦ ᓴᓇᔭᐅᓂᐊᕐᓂᖓ 

ᑭᖑᓪᓕᕐᒥᑦ ᐸᕐᓇᐅᓯᐊᕆᔭᐅᓂᐊᖅᑐᖅ, ᐊᒻᒪ ᓯᕗᒧᐊᒍᓐᓇᕐᒪᖔᖅ ᖃᐅᔨᓴᐃᔾᔪᑎ ᑐᙵᕕᖃᕐᓗᑎᑦ 

ᑮᓇᐅᔾᔭᒃᓵᕆᐅᔪᑦ ᐅᓄᕐᓂᕆᔭᖏᓐᓂᒃ ᑖᒃᑯᐊᓕ ᑭᓱᑯᑦᑎᐊᓂᒃ ᐅᖃᐅᓯᐅᔪᑦ ᑲᑎᒪᐅᑕᐅᔪᑦ ᓯᕗᒧᐊᒍᓐᓇᕐᒪᖔᑕ 

ᐊᐅᓚᔾᔭᒃᑕᐅᓗᑎᑦ ᐱᓕᕆᔾᔪᑎᒋᔭᐅᔪᑦ ᑕᐃᑲᓂ ᐸᕐᓇᐅᑏᑦ ᐃᓗᐊᓂ ᑎᑎᕋᖅᓯᒪᔪᑦ. 

 

ᐊᒻᒪᓗᑦᑕᐅᖅ ᐅᖃᕆᐊᒃᓴᖅ ᖁᕕᐊᓱᑦᑐᖓ ᑖᒃᑯᓄᖓ ᐃᖅᑲᓇᐃᔭᖅᑕᐅᔪᑦ ᑭᖑᓪᓕᖅᐹᕐᒥ ᑲᑎᒪᑎᓪᓗᒋᑦ 

ᐅᖃᐅᓯᕆᓚᐅᖅᑐᑦ ᐃᑲᔪᖅᑐᐃᓂᕐᒥᑦ ᕿᒫᕕᖕᓂᑦ, ᐊᒻᒪ ᐊᖏᕐᕋᖃᙱᑦᑐᒃᑯᕕᖕᓂᑦ. 

 

ᑕᐃᒃᑯᓇᙵᑦ ᑳᖃᑦᑐᑕᖁᓇᒋᑦ ᓂᕿᖃᖅᑎᑦᑎᓂᕐᒧᑦ ᑕᒃᑯᓄᖓ ᑐᕌᖓᓚᐅᖅᑐᑦ, ᐊᒻᒪᓗᑦᑕᐅᖅ, ᑖᒃᑯᐊ 

ᖃᐅᔨᓴᐃᖃᑦᑕᕐᓂᖅ ᐃᔨᒋᓂᖅᓴᐅᒻᒥᔭᕗᑦ ᖄᒃᑯᓐᓂᐊᒍᑦ ᐃᓕᓴᐃᖃᑦᑕᕐᓗᑕ ᑕᒪᒃᑯᓄᖓ 

ᐃᓕᓐᓂᐊᖅᑎᑦᑎᔾᔪᑕᐅᓗᑎᒃ ᐃᖅᑲᓇᐃᔭᖅᑎᓄᑦ ᓄᓇᕗᒻᒥᐅᑦ ᑕᒪᒃᑯᐊ ᐃᓕᓐᓂᐊᖅᓯᒪᔪᓂᒃ 

ᐃᖅᑲᓇᐃᔭᖅᑎᖃᕈᓐᓇᖁᓪᓗᒋᑦ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑕᐅᓗᑎᑦ ᓯᓚᑦᑐᓴᕐᕕᑦᑎᒍᑦ. 

 

ᑕᐃᒪᓐᓇ ᐱᓕᕆᔭᐅᔪᖅ ᐱᓕᕆᕕᑦᑎᓐᓂᑦ ᐊᐅᓚᔾᔭᒃᑕᐅᔪᒪᔪᖅ ᑕᐃᓐᓇ, ᕿᒥᕐᕈᓇᒃᑕᕗᑦ ᖃᓄᖅ ᑕᒪᒃᑯᓂᖓ 

ᓄᓇᕗᒻᒥᐅᑕᑦ ᐃᓄᓕᕆᔨᒃᑯᑦ ᐱᓕᕆᕕᐊᒍᑦ ᐃᓕᓐᓂᐊᖃᑦᑕᕐᓗᑎᑦ, ᓯᕗᒧᐊᒍᓐᓇᕐᒪᖔᑕ ᐊᒻᒪ 

ᐊᐅᓚᔾᔭᐃᖃᑦᑕᕐᓗᑎᑦ ᑕᒪᒃᑯᓂᖓ ᐊᔪᖅᓴᓗᐊᖅᑕᐃᓕᒪᔾᔪᑎᓄᑦ ᐱᓕᕆᔭᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᐳᐊᑐ. 

 

ᐳᐊᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓇᖅᑯᑎᓪᓗ ᑭᐅᔪᓐᓇᕋᕕᑦ. 

 

(ᑐᓵᔨᑎᒎᓕᖅᑐᖅ) ᐊᕐᕌᒍᑕᒫᖅᓯᐅᑎ ᐅᓂᒃᑳᖅ ᓴᖅᑭᓚᐅᖅᑕᖓ ᒥᓂᔅᑕᐅᑉ ᑐᓴᒐᒃᓴᖃᕐᒪᑕ 

ᐊᖏᕐᕋᖃᙱᑦᑐᒃᑯᕕᒻᒥᑦ ᐅᖅᓱᖅᑐᒦ ᐊᕐᓇᓄᑦ ᐊᖑᑎᓄᓪᓗ. ᖃᔅᓰᑦ ᐊᖏᕐᕋᖃᙱᑦᑐᑦ ᐊᒻᒪ 

ᐋᓐᓂᖅᓯᕆᖃᑦᑕᐅᑎᖃᑦᑕᖅᑐᑦ ᐅᓄᕐᓂᖏᑦ ᖃᔅᓯᐅᕙᑦ?  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᐱᓕᕆᕕᖓ ᖃᔅᓯᓂᑦ ᑮᓇᐅᔭᖃᖅᑎᑦᑎᖃᑦᑕᕐᒫᖓᑕ ᕿᒫᕕᖕᓄᑦ ᐅᕝᕙᓘᓐᓃᑦ 

ᐊᖏᕐᕋᖃᙱᑦᑐᒃᑯᕕᒻᒥᑦ ᑖᒃᑯᓄᖓ ᐊᑐᖅᑕᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᐊᐱᕆᖕᒪᑦ 

ᑲᑎᒪᔨᐅᖃᑕᐅᔪᖅ.  

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕆᐊᒃᓴᖅ ᐅᖅᓱᖅᑑᕐᒧᑦ ᐳᓛᕆᐊᓚᐅᕋᒪ ᑕᐃᒃᑯᐊ ᓇᔪᒐᐅᔪᑦ ᕿᒥᕐᕈᓇᓚᐅᖅᑕᒃᑲ ᐳᓛᕆᐊᖅᖢᒋ, ᐃᓚᖏᓪᓗ 

ᓄᑖᕈᕆᐊᖅᑕᐅᓯᒪᓪᓗᓂ, ᕿᒥᕐᕈᓇᑦᑎᑕᐅᓚᐅᖅᑐᖓ ᐃᖅᑲᓇᐃᔭᖅᑏᓪᓗ ᐅᖃᖃᑎᒋᓪᓗᒋᑦ, ᖁᔭᓕᑦᑎᐊᖅᑐᖓ 

ᐊᒃᓱᐊᓗᒃ ᐃᖅᑲᓇᐃᔭᖅᑕᐅᕙᓪᓕᐊᔪᓂᑦ ᐅᖅᓱᖅᑑᕐᒥ. 

 

ᐱᔾᔪᑎᒋᓪᓗᒋᑦ ᑲᑎᒪᔩᑦ ᐊᐱᖅᑯᑎᒋᔭᖓ ᑭᓇᐅᔭᑦ ᖃᔅᓯᑦ ᑑᓂᔭᐅᖃᑦᑕᕐᒪᖔᑕ, ᑕᐃᒪᐃᑦᑐᓂᒃ ᑐᓴᒐᒃᓴᓂᑦ 

ᐱᓯᒪᙱᓐᓇᒪ ᖃᓄᖅ ᐋᖅᑭᒃᓱᖅᑕᐅᓲᖑᒻᒪᖔᑕ ᑐᓂᔭᐅᕙᑦᑐᑦ ᑮᓇᐅᔭᐃᑦ -- ᐊᖏᕐᕋᖃᖏᑦᑐᓄᑦ ᕿᒫᕕᓐᓄᓪᓗ 

ᓇᓗᓇᐃᖅᑕᐅᓯᒪᔪᑦ ᐱᓕᕆᐊᒃᓴᑦᑎᓐᓄᑦ ᐸᕐᓇᐅᑎᖏᓐᓂᑦ ᐊᑐᕈᒫᖅᑕᑦᑎᓐᓄᑦ ᒪᓕᒐᓕᐅᕐᕕᒻᒥ ᐊᖏᖅᑕᐅᓯᒪᔪᑦ 

ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ, ᒥᓂᔅᑕ, ᑭᐅᒐᕕᑦ.  

 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐃᑉᐸᔅᓴᖅ ᓴᖅᑭᑕᐅᓚᐅᖅᑐᑦ ᑐᓴᒐᒃᓴᖃᓚᐅᕐᒪᑦ ᓂᖃᐃᓱᖃᑦᑕᖅᑐᑦ ᖃᔅᓯᓂᑦ 

ᑮᓇᐅᔭᓂᑦ ᑐᓂᔭᐅᕙᒻᒪᖔᑕ.  

 

ᐅᖅᓱᖅᑑᖅ ᐊᒡᒍᖅᑐᖅᓯᒪᓂᖓ ᑖᓐᓇ 2-ᖑᓂᕋᖅᑕᐅᒻᒪᑦ. 

 

ᒥᓂᔅᑕ ᖃᐅᔨᒪᖕᒪᑦ, ᐊᑭᑐᓂᖏᑦ ᓂᖀᑦ ᐊᓯᖏᓪᓗ ᐊᑐᖅᑕᐅᕙᑦᑐᑦ ᐊᑭᑦᑐᖅᐸᓪᓕᐊᒻᒪᑕ. 

 

ᑕᒻᒪᖏᒃᑯᒪ, ᐋᖅᑭᒋᐊᖅᑕᐅᓚᐅᖅᓯᒪᔪᑦ ᐊᑭᖏᑦ ᑕᐃᔅᓱᒪᓂ ᐊᕐᕌᒍᐊᓂᑦ 2023. 

 

ᒥᓂᔅᑕ ᐅᖃᕈᓐᓇᖅᐹ ᖃᖓᒃᑯᑦ ᕿᒥᕐᕈᓇᖅᑕᐅᓂᐊᖅᐸᑦ ᑕᖅᑭᑕᒫᖅᓯᐅᑏᑦ ᓂᖃᐃᓲᑕᐅᕙᑦᑐᑦ ᐊᑭᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕆᕙᕋ ᐊᐱᕆᒻᒪᑦ 

ᑖᓐᓇ ᑲᑎᒪᔨ.  

 

ᑖᒃᑯᓂᖓ ᐃᓱᒫᓘᑎᖃᖅᑐᐃᓐᓇᐅᕗᑦ ᑕᒪᒃᑯᓂᖓ ᐊᑭᑦᑐᖅᐸᓪᓕᐊᔪᓂᑦ ᓂᖀᑦ ᑲᓇᑕᒥ ᓄᓇᕗᒻᒥᓗ, ᐊᒻᒪᓗᑦᑕᐅᖅ 

ᑕᐃᒃᑯᐊ ᐃᓚᒌᓄᑦ ᐊᑐᖅᑕᐅᔭᕆᐊᓕᓐᓄᑦ. 

 

ᐱᔾᔪᑎᒋᓪᓗᒍ ᓂᖃᐃᓱᕈᑏᑦ ᐊᑭᒋᔭᖏᓐᓄᑦ, ᐱᓕᕆᔭᐅᔪᑦ ᒫᓐᓇ ᐃᖅᑲᓇᐃᔭᖅᑕᐅᔪᑦ ᓄᑖᕈᕆᐊᖅᑕᐅᖁᓪᓗᒋᑦ 

ᐱᖁᔭᕐᔪᐊᖓ ᑖᔅᓱᒪ ᐊᑦᑐᐊᓂᖃᖅᑐᖅ ᒪᓕᒐᕋᓛᖏᓪᓗ. ᑕᐃᑰᓇ ᐱᓕᕆᔭᐅᓂᖃᖅᑎᓪᓗᒍ 

ᑐᓴᕋᓱᐊᕐᓂᖃᕐᓂᐊᖅᑐᒍᑦ, ᐊᑭᖏᓪᓗ ᖃᐅᔨᓴᖅᑕᐅᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᐃᖃᓗᖅ.  

 

ᐊᐱᖅᑯᑦ 141 - 7(2): ᐅᒥᐋᕐᔪᐊᓕᕆᕝᕕᐊ ᑰᒡᔪᐊᕌᓘᑉ ᐱᓕᕆᐋᖑᔪᖅ (ᐃᖃᓗᒃ) 

 

ᐃᖃᓗᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (translation done by Susa, no interpretation) ᐅᓪᓗᒥ 

ᐊᐱᖅᑯᑎᖃᕐᓂᐊᖅᑐᖓ ᓯᕗᓕᖅᑎᒧᑦ, ᐊᒻᒪᓗ ᐱᔾᔪᑎᖃᖅᑐᑦ ᑖᔅᓱᒥᖓ ᑐᓚᑦᑕᕐᕕᓕᐊᖑᓂᐊᖅᑐᒥᒃ ᑰᔾᔪᐊᕐᒥᑦ 

ᐱᓕᕆᐊᖑᔪᖅ. 

 

ᓯᕗᓕᖅᑎ ᖃᐅᔨᒪᒻᒪᑦ, ᑖᓐᓇ ᐱᓕᕆᐊᖑᔪᖅ ᐊᑦᑐᐃᓯᒪᓂᖃᑐᐃᓐᓇᕆᐊᖃᕐᒪᑦ ᑕᓯᐅᔭᕐᔪᐊᖅ ᐆᒪᔪᖁᑎᖏᓐᓂᑦ 

ᐃᒪᖏᓂᓪᓗ ᓴᓂᑭᓗᐊᕐᒧᑦ ᐊᑦᑐᐊᔪᓂᑦ.  



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

 

ᓯᕗᓕᖅᑎ ᐃᖅᑲᐅᒪᒻᒪᑦ, ᑖᔅᓱᒥᖓ ᑎᑎᖅᑲᐅᓯᐊᓚᐅᖅᑐᖅ ᒪᐃᖑᑎᓪᓗᒍ ᑕᕝᕙᓂ ᐊᕐᕌᒍᒥ ᓯᕗᓪᓕᐅᓚᐅᖅᑐᒥᒃ 

ᐅᕙᓐᓂᒃ ᓂᕈᐊᖅᑕᐅᓯᒪᓚᐅᖅᑐᒥᒃ  ᑐᔅᓯᕋᐅᑕᐅᔪᖅ ᑐᓚᑦᑕᕕᓕᐊᖑᒍᒪᔪᖅ ᑰᔾᔪᐊᕐᒥ ᐱᓕᕆᐊᔅᓴᐅᑉ ᒥᔅᓵᓄᑦ. 

 

ᑎᑎᖅᑲᖅ ᑕᕝᕙᓂ ᑲᑎᒪᓂᕐᒥᑦ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ ᒪᐃ 22, 2026-

ᖑᑎᓪᓗᒍ. 

 

ᓯᕗᓕᖅᑎ ᐅᖃᕈᓐᓇᖅᐸ ᑭᐅᔾᔪᑎᖓᓐᓂᒃ ᑕᕝᕗᖓ ᓴᖅᑭᑦᑎᓂᐊᕐᒪᖔᖅ ᑖᓐᓇ ᐅᑭᐊᔅᓵᖅ ᑲᑎᒪᓂᖅ 

ᐊᓂᒍᓚᐅᙱᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓄᓇᕗᒻᒧ ᓯᕗᓕᖅᑎ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒻᒪᒍ, 

ᑖᓐᓇ ᐊᐱᖅᑯᑎᒋᓚᐅᕐᒪᒍᒃ. 

 

ᑕᐃᒃᑯᐊ ᑎᑎᖅᑲᑦ ᐅᖃᐅᓯᕆᔭᑎᑦ ᐱᓪᓗᒋᑦ, ᑕᐃᒪᓐᓇ ᐱᐅᓯᕆᙱᑕᑦᑎᓐᓂᑦ ᐊᑐᖅᓯᒪᒐᑦᑕ ᒪᑯᐊ ᑎᑎᖅᑲᑦ 

ᐱᔭᕗᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖃᑦᑕᖏᒻᒪᑕ. ᑭᓯᐊᓂ ᑕᐃᒪᐃᑐᓐᓇᖅᑐᖓ, ᑭᐅᓗᖓᓗ ᑕᒪᓐᓇ ᑲᑎᒪᕐᔪᐊᕐᓇᖅ 

ᐃᓱᓕᓚᐅᖅᑎᓐᓇᒍ. 

 

ᐄ, ᐊᒻᒪᓗ ᑖᒃᑯᐊ ᑎᑎᖅᑲᑦ ᑭᐅᓛᖅᑕᕗᑦ, ᒪᓕᒐᓕᐅᕐᕕᒻᒧᓪᓗ ᓴᖅᑭᑦᑎᖁᔨᑉᐸᑦ ᓴᖅᑭᑐᓐᓇᖅᑕᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓯᕗᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᐃᖃᓗᖅ. 

 

ᐃᖃᓗᖅ: ᓇᑯᕐᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᔪᓚᐃ 7, 2026-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᒫᓂᑑᐸ ᒐᕙᒪᒃᑯᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᓄᑖᕐᒥᒃ ᑐᑭᓯᐅᒪᓂᕐᒧᑦ ᐊᖏᕈᑎᓂᒃ ᐊᑎᓕᐅᕆᓂᐊᕐᓂᕋᖅᖢᑎᒃ. 

 

ᐊᒻᒪᓗ ᐃᒪᐃᓕᓪᓗᑎᒃ “ᑖᒃᑯᐊ ᒪᕐᕉᒃ ᒐᕙᒪᒃᑯᑦ ᑐᑭᒧᐊᖅᓯᒪᔪᓂᑦ ᑮᓇᐅᔭᐃᖅᓯᓂᐊᖅᑐᑦ ᑕᐅᖅᓰᓂᖅ 

ᐱᔾᔪᑎᒋᓪᓗᒍ, ᐃᖏᕐᕋᔾᔪᑎᓕᕆᓂᖅ ᐊᒻᒪᓗ ᑕᐃᓐᓇ ᑐᓚᑦᑕᕐᕕᒃ ᓄᑖᙳᕆᐊᖅᑎᑕᐅᓂᖓ -- ᐃᓚᓕᐅᓪᓗᒍ 

ᑕᐃᒃᑯᐊ ᕿᓪᓚᔪᑭᐊᑦ -- ᑭᕙᓪᓕᕐᒥᑦ ᑰᔾᔪᐊᕐᒥᓗ ᐱᑐᒃᓯᒪᐅᑎᒋᓂᐊᖅᑕᖓᑦ ᓄᓇᕗᑦ, ᒫᓂᑑᕙ, ᓄᓇᕐᔪᐊᕐᓗ 

ᑲᑎᙵᓂᐊᕐᒪᑦ.”  

 

ᖃᓄᐃᓕᖓᓕᖅᐸᓕ ᑖᓐᓇ ᐅᓪᓗᒥ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᕗᒻᒧ ᓯᕗᓕᖅᑎ, ᒪᐃᓐ. 

 

ᓯᕗᓕᖅᑎ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ): ᑕᐃᓐᓇ ᑰᔾᔪᐊᕌᓗᒻᒥᑦ ᑐᓚᑦᑕᕐᕕᓕᐊᕆᔪᒪᔭᕗᑦ ᐱᓪᓗᒍ, ᓄᓇᕗᑦ ᒐᕙᒪᒃᑯᑦ ᑕᐃᔅᓱᒥᖓ 

ᐊᑐᖃᑦᑕᕋᓗᐊᖅᑎᓪᓗᒋᑦ ᐃᓚᐅᓪᓚᕆᔾᔮᖏᑦᑐᖅ. 

 

ᓴᓇᔭᐅᓕᖅᐸᑦ ᐊᑦᑐᐃᓂᖃᕐᓂᐊᕐᒪᑦ ᐊᕕᑦᑐᖅᑕᐅᓯᒪᓂᖏᑦ ᑲᓇᑕᒥ, ᐊᒻᒪᓗ ᑐᓴᕋᓱᓐᓂᐊᖅᑐᒍᑦ ᖃᓄᖅ 

ᐊᑦᑐᐃᓂᖃᕐᓂᐊᕐᒪᖔᑦ. 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᓐᓇ ᑐᓚᑦᑕᕐᕕᒃ ᑰᔾᔪᐊᕐᒥ, ᐃᓘᓐᓇᖓᓗ ᑕᑯᓐᓇᕐᓗᒍ, ᖁᕕᐊᓈᓗᒃ ᐅᓪᓗᒥᐅᓕᖅᑐᖅ 

ᖃᓄᖅᑑᕈᑎᒋᔭᐅᓕᖅᑎᓪᓗᒍ ᑕᒪᒃᑯᐊ ᐃᖏᕐᕋᔾᔪᑎᓕᕆᓂᖅ ᐃᑲᔫᑕᐅᒃᑲᓐᓂᕈᓐᓇᕐᓂᐊᕐᒪᑦ ᓄᓇᕗᒻᒥᐅᓄᑦ. 

 

ᓄᓇᕗᑦ ᓄᓇᙳᐊᖓ ᑕᑯᓪᓗᒍ, ᓇᐅᒃ, ᑲᓇᑕᒧᑦ ᐱᑐᒃᓯᒪᐅᑎᑕᖃᙱᑦᑐᑦ, ᐊᖅᑯᑏᑦ, ᒪᑯᐊᓗ ᖃᐅᒻᒪᖅᑯᑏᑦ, 

ᐃᓂᖏᑦ ᑕᒪᓐᓇ ᐊᓯᔾᔨᕆᐊᖃᖅᑕᕗᑦ.  

 

ᐱᑐᒃᓯᒪᖃᑕᐅᒋᐊᖃᕋᑦᑕ ᑲᓇᑕᒥᐅᑕᐅᒻᒥᒐᑦᑕ, ᐊᑯᓂᓗᐊᕌᓗᒃ ᖃᖓᑕᓲᒃᑯᑦ ᑭᓯᐊᓂ ᐊᒻᒪᓗ ᐊᐅᔭᒃᑯᑦ 

ᐅᒥᐊᕐᔪᐊᓂᒃ ᐊᑐᑐᐃᓐᓇᕋᑦᑕ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᖅ. 

 

ᐃᖃᓗᖅ: ᓇᒃᑯᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒃᑯᐊ ᓴᓂᑭᓗᐊᕐᒥᐅᑦ ᐃᓚᐅᔭᕆᐊᓖᑦ ᕿᒥᕐᕈᓇᑦᑕᐅᑎᓪᓗᒍ ᑖᓐᓇ ᑰᔾᔪᐊᕌᓗᒻᒥᑦ 

ᑐᓚᑦᑕᕐᕕᓕᐊᕆᔭᐅᓂᐊᖅᑐᖅ. 

 

ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ ᑕᐃᓐᓇ ᐃᓱᒪᖅᓴᖅᓯᐅᕈᑕᐅᓂᐊᕐᒪᖔᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓕᖅᑎ ᒪᐃᓐ. 

 

ᓯᕗᓕᖅᑎ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᑐᑭᓯᓇᖅᓯᑎᑦᑎᐊᕈᒥᓇᖅ ᑎᑎᖅᑲᑦ ᑕᐃᒃᑯᐊ ᐅᖃᐅᓯᕆᔭᑦ ᐱᓪᓗᒋᑦ, ᖃᓄᖅᑑᕈᑎᒃᓴᐃᑦ 

ᑕᐃᒃᑯᐊ ᐊᑕᐅᓯᙱᑦᑐᐃᑦ ᐃᓱᒪᖅᓴᖅᓯᐅᕈᑎᒋᔪᓐᓇᖅᑕᕗᑦ ᑖᓐᓇ. 

 

ᒐᕙᒪᐅᖃᑎᒌᑦ ᒐᕙᒪᖃᕐᕕᓐᓂᒃ ᒪᕐᕉᓐᓂᒃ ᐊᑦᑐᐃᒻᒪᑦ. ᓄᓇᕗᑦ ᒐᕙᒪᒃᑯᑦ ᐃᓚᐅᓂᐊᕐᓂᖓ ᐱᓪᓗᒍ, ᖃᐅᔨᒪᔪᒍᑦ 

ᐅᕙᒍᑐᐊᖑᙱᒻᒪᑦ, ᑕᐃᒃᑯᐊ ᐃᓄᐃᑦ ᑎᒥᖁᑎᖓ ᐃᓚᐅᓪᓚᕆᒻᒪᑕ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᐃᑦ 

ᐃᓄᐃᑦ ᑲᑐᔾᔨᖃᑎᒌᖏᑦ. ᖁᔭᓐᓇᒦᖅᑕᕗᑦ ᐊᒻᒪᓗ ᐊᑦᑐᖅᑕᐅᖃᑕᐅᓂᐊᖅᑎᓪᓗᑕ ᐊᓯᖏᑦᑕᐅᖅ 

ᐊᑦᑐᖅᑕᐅᖃᑕᐅᓂᐊᖅᑐᑦ, ᐃᓚᒋᔭᐅᖃᑕᐅᒍᓇᖅ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧ ᒪᓕᒐᓕᐅᖅᑎ, ᒪᐃᒃ. 

 

ᐊᐱᖅᑯᑦ 142 - 7(2): ᐱᓕᕆᐊᖏᑦ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᑦ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑎ.  

 

ᐅᓪᓗᒥ ᐊᐱᖅᑯᑎᔅᓴᖃᕐᓂᐊᖅᑐᖓ ᒥᓂᔅᑕᒧᑦ ᑲᒪᒋᔭᖃᖅᑐᒥᒃ ᐃᓪᓗᓕᕆᔨᕐᔪᐊᒃᑯᓐᓂᑦ. 

 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ, ᐊᐱᕆᖃᑦᑕᖅᓯᒪᒐᒪ ᑕᕝᕙᓂ ᒪᓕᒐᓕᐅᕐᕕᒻᒥ ᐱᓗᐊᖅᑐᒥᓪᓗ ᐅᐱᕐᖓᔅᓵᖅ 

ᑲᑎᒪᑎᓪᓗᒋᑦ ᒪᓕᒐᓕᐅᖅᑏᑦ ᑕᕝᕙᓂ ᐃᓪᓗᒥ ᑖᒃᑯᐊᖏᓛᒃ ᑭᖑᕙᕆᐊᖅᑕᐅᓯᒪᔪᐃᑦ ᐱᔾᔪᑎᒋᓪᓗᒋᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᐃᑦ ᐊᖏᕐᕋᔅᓴᐃᑦ ᐸᓐᓂᖅᑑᕐᒥ.  



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᕙᕆᐊᖅᓯᒪᓂᖏᓐᓄᑦ ᐊᐱᖅᓱᖃᑦᑕᖅᓯᒪᒐᒪ, ᐊᒻᒪᓗ ᒥᓂᔅᑕ ᐃᖅᑲᐅᒪᒻᒥᒻᒪᑦ, ᐊᔾᔨᙳᐊᓂᑦ 

ᐊᔾᔨᓕᐅᕆᖃᑦᑕᓚᐅᖅᑐᖓ ᐃᓪᓗᔅᓴᓂᑦ ᐸᓐᓂᖅᑑᒦᓕᖅᑐᑦ ᐃᓴᒋᐊᖅᑕᐅᓚᐅᖅᓯᒪᙱᑦᑐᑦ ᐊᕐᕌᒍᓄᑦ ᐊᒥᓱᓄᑦ. 

 

ᐅᖃᖅᑎᑦᑎᔩ, ᑕᐃᒪ ᐊᐅᓚᑦᑎᑲᒻᒪᑦᑐᖃᓪᓚᕆᒻᒪᑦ ᑕᒪᒃᑯᓂᖓ ᐃᓪᓗᔅᓴᓂᑦ ᐱᓗᐊᖅᑐᒥᖅᑲᐃ ᐅᖁᑉᐸᓪᓕᐊᔪᑦ, 

ᓱᕋᑉᐸᓪᓕᐊᔪᑦ, ᐊᒻᒪ ᑖᓐᓇ ᐆᑦᑑᑎᒋᓗᒍᑦᑕᐅᖅ ᓇᐅᔮᓂᑦ ᐃᑭᓐᓂᐅᓚᐅᖅᑐᖅ. 

 

ᐃᓪᓗᔅᓴᐃᑦ ᐱᓪᓗᒋᑦ ᑕᒪᓐᓇ, ᐅᖃᖅᑎᑦᑎᔩ, ᓴᖅᑭᖃᑦᑕᖅᓯᒪᒐᒃᑯᑦ ᐱᔾᔪᑎᒋᓪᓗᒍ ᑕᐃᔅᓱᒪᓂ 

ᐅᐱᕐᖓᔅᓵᖑᓚᐅᖅᑐᖅ, ᒥᓂᔅᑕ ᐃᓪᓗᓕᕆᕐᔪᐊᒃᑯᓐᓄᑦ ᓇᓗᓇᐃᖅᓯᓚᐅᖅᓯᒪᒻᒪᑦ ᑖᒃᑯᐊ ᑭᖑᕙᕆᐊᖅᓯᒪᔪᑦ 

ᐊᒥᓱᑲᓪᓚᐅᒻᒪᑕ ᐃᓪᓗᐃᑦ ᓇᑉᐸᖅᑕᐅᔭᕆᐊᓕᐅᒐᓗᐊᑦ ᑕᕝᕙᖓᑦ ᐱᓯᒪᔪᐃᑦ ᓄᓇᕗᒻᒥ 3000 ᐃᓪᓗᓕᐅᕐᓂᕐᒧᑦ 

ᐸᕐᓇᓯᒪᓂᖓᓂᑦ ᑖᒃᑯᓄᖓ ᒐᕙᒪᐅᓚᐅᖅᑐᓄᑦ ᓴᖅᑭᑕᐅᓚᐅᖅᓯᒪᔪᖅ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐊᐅᓚᔾᔭᐃᑎᑦᑎᓯᒪᓕᕐᒪᖔᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᒪᓐᓇ ᐊᑲᐅᙱᓕᐅᕈᑦ ᐋᖅᑭᒋᐊᖁᓪᓗᒍ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᕗᒻᒧᑦ ᐃᓪᓗᓕᕆᔨᕐᔪᐊᒃᑯᑦ, ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓂᐅᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. 

 

ᐄ, ᖃᐅᔨᒪᓪᓗᑕ ᑕᒪᒃᑯᐊ ᐊᑲᐅᙱᓕᐅᕈᑎᒋᔭᐅᖃᑦᑕᕐᒪ ᓄᓇᕗᒻᒥ, ᐊᒻᒪᓗ ᐅᓄᑲᓪᓚᑦᑐᑦ ᑭᖑᕙᖅᓯᒪᓕᖅᖢᑎᒃ 

ᐃᒡᓗᓕᐅᕋᓱᑦᑎᓪᓗᑕ ᓄᓇᓕᖕᓂᑦ. 

 

ᑕᐃᒃᑯᐊ ᐃᒡᓗᒃᓴᐃᑦ ᐸᓐᓂᖅᑑᕐᒥᑦ ᐱᔭᕇᖅᑕᐅᕕᔅᓴᓖᑦ ᐋᒡᒌᓯᐅᓂᐊᖅᑐᒥ ᐊᕐᕌᒍ. 

 

ᐊᒻᒪᓗ ᑖᓐᓇ ᓯᕗᒧᐊᒃᑎᑉᐸᓪᓕᐊᓇᓱᑦᑕᕗᑦ ᐸᕐᓇᐃᓂᒃᑯᑦ. ᒫᓐᓇ ᐊᕗᖓᐅᔨᓂᖅᓴᐅᓕᖅᑐᑦ, ᑕᒪᒃᑯᐊ 

ᐋᖅᑭᔅᓱᖅᐸᓪᓕᐊᔭᕗᑦ, ᒪᑯᐊᓗ ᓄᓇᐃᑦ ᐃᒡᓗᓄᑦ ᑐᙵᕕᒋᔭᐅᓂᐊᖅᑐᑦ.  

 

ᐊᒻᒪᓗ ᓯᕗᒧᐊᒃᐸᓪᓕᐊᒍᒪᓪᓗᑕ ᐊᑐᓕᖅᑎᑦᑐᒥᓇᕐᒪᑦ ᑕᒪᓐᓇ ᐊᒻᒪᓗ ᑕᐃᒃᑯᐊ ᐃᒡᓗᒃᓴᐃᑦ ᑭᖑᕙᙱᓪᓗᑎᑦ 

ᓄᓇᓕᓐᓄᐊᖅᐸᓪᓕᐊᓂᐊᕐᒪᑕ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᒥᓂᔅᑕ. 

 

ᐃᓛᒃ, ᐅᖃᖅᑎᑦᑎᔩ, ᐃᓪᓗᓕᕆᔨᕐᔪᐊᒃᑯᑦ ᑕᐃᒪ ᐊᖏᖅᑕᐅᓯᒪᖃᑦᑕᓚᐅᕐᖓᑕ ᑮᓇᐅᔭᓂᑦ ᐊᒥᓱᑲᓪᓚᓐᓂᑦ 

ᒥᓕᐊᓐᖏᓐᓃᑦᑐᓂᑦ ᑖᒃᑯᐊ ᒐᕙᒪᒃᑯᑦ ᑮᓇᐅᔭᖏᑦ ᑕᕝᕙᓂ ᐊᖏᖅᑕᐅᓯᒪᑦᑎᐊᖅᑐᑎᑦ ᐃᓪᓗᓕᕆᔨᕐᔪᐊᒃᑯᑦ 

ᑲᒪᒋᓂᐊᖅᑕᖓᑦᑕ ᓇᑉᐸᕈᒫᖅᑕᖏᓐᓂᒃ.  

 

ᑕᐃᒪ ᐃᓱᒫᓘᑎᖃᖃᑦᑕᖅᓯᒪᒐᑦᑕ ᐃᓚᖏᑦᑎᒍᑦ ᑖᒃᑯᐊ ᑭᖑᕙᕆᐊᖅᑕᐅᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐊᓯᖏᑦ 

ᑕᒪᒃᑯᐊ ᑲᒪᒋᔭᐅᒋᐊᓕᐅᒐᓗᐊᑦ ᑲᒪᒋᐅᓯᒪᙱᓐᓂᖏᓐᓄᑦ. ᑖᒃᑯᐊ ᐱᓗᐊᖅᑐᒥᖃᐃ ᑳᓐᑐᕌᒃᑖᖅᓯᒪᔪᑦ ᐱᔭᔅᓴᒥᓐᓂᒃ 

ᑲᔪᓯᑎᑦᑎᖃᑦᑕᖅᓯᒪᙱᒻᒪᑕ ᑳᓐᑐᕌᒃᖓᒍᑦ ᓈᒻᒪᓈᖅᑐᒃᑯᑦ. ᐃᓱᒪᓇᖅᓯᓯᒪᒻᒪᑦ ᖃᓄᐃᓕᒋᐊᖅᑕᐅᒍᓐᓇᖅᑐᔅᓴᐅᒻᒪᑕ 

ᑭᖑᕙᖅᑎᑦᑎᖃᑦᑕᕐᓂᖏᓐᓄᑦ ᓴᓇᔭᐅᒋᐊᓕᓐᓂᑦ ᐅᕝᕙᓘᓐᓃᑦ ᑳᓐᑐᕌᒃᑖᕆᓯᒪᔭᖓᑕ ᐅᖃᖅᓯᒪᓂᖏᓐᓂᑦ ᖃᓄᖅ 

ᒪᓕᒻᒪᖔᑕ ᐅᕝᕙᓘᓐᓃᑦ ᒪᓕᙱᒻᒪᖔᑕ. 

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᒥᒃ ᑖᓐᓇ ᐅᖃᐅᓯᕆᔭᕋ ᐱᔾᔪᑎᒋᓪᓗᒍ ᓱᒋᐊᖅᓯᒪᒻᒪᖔᑕ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᑖᒃᑯᓄᖓ ᑳᓐᑐᕌᒃᑕᐅᓯᒪᔪᓄᑦ ᑭᖑᕙᖅᑎᑦᑎᓯᒪᔪᓄᑦ, ᓱᓇᒥᒃ ᑕᐃᒪ ᐊᐅᓚᔾᔭᐃᒋᐊᖅᓯᒪᕙᑦ 

ᑖᓐᓇ ᐱᔾᔪᑎᒋᓪᓗᒍ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓂᐅᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍᒃ. 

 

ᑕᐃᒃᑯᐊ ᐃᒡᓗᑦ ᑭᖑᕙᖅᑐᑎᑦ ᓴᓇᔭᐅᖃᑦᑕᕐᓂᖏᑦ ᑮᓇᐅᔭᖅᑐᒃᑲᓐᓂᐅᑎᒋᔭᐅᖃᑦᑕᕐᒪ. ᐊᒻᒪᓗ ᑕᐃᓐᓇ 

ᑳᓐᑐᕌᒃᑎᐅᔪᖅ ᑖᒃᑯᓄᖓ ᑭᖑᕙᕐᓂᖓᓄᑦ ᐊᑭᓖᑎᑕᐅᖃᑦᑕᖅᑐᑦ. 

 

ᐃᒻᒪᖄ ᒪᑯᐊ ᕿᔪᐃᑦ ᐊᓯᖏᓪᓘᓐᓃᑦ ᑕᖅᑳᓃᑐᐃᓐᓇᕋᒥ ᓱᕋᑦᑎᓐᓂᖅᐸᑕ ᑕᒪᒃᑯᐊᖑᒻᒥᖕᒪᑕ, ᐊᒻᒪᓘᓐᓃᑦ ᖃᓄᖅ 

ᓱᒃᑯᑉᐹᓪᓕᐅᑎᒋᒻᒪᖔᑦ. 

 

ᒫᓐᓇ, ᕿᒥᕐᕈᓇᑦᑐᒍᑦ ᑳᓐᑐᕌᒃᓕᓐᓂᑦ ᐃᒡᓗᓕᔨᕐᔪᐊᒃᑯᓐᓄᑦ. ᐊᕐᕌᒍᑕᒫᖅ ᑕᐃᒪᐃᓕᐅᖃᑦᑕᖅᑐᒍᑦ ᐊᑕᐅᓰᓐᓇᕐᒧᑦ 

ᑳᓐᑐᕌᓕᒻᒧᑦ ᑐᓐᓂᖅᑯᑎᒋᔭᐅᖃᑦᑕᔾᔮᖏᒻᒪᑕ. 

 

ᐊᒻᒪᓗ ᑕᐃᒪᐃᓕᖓᔪᒍᑦ, ᑭᖑᕙᕐᓂᕐᒥᒃ ᐱᑕᖃᔾᔮᖏᒻᒪᑦ ᐊᑲᐅᙱᓕᐅᕈᑎᖃᕐᓂᖅᐸᑕ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ. 

 

ᒪᑯᐊᓗᓐᓃᑦ ᓂᐅᖅᑐᖅᑕᐅᓯᒪᔪᑦ ᑐᙵᕕᒋᐅᔪᑦ ᐃᒡᓗᓄᑦ. ᑕᒪᒃᑯᐊ ᑲᒪᒋᖃᑦᑕᖅᑕᕗᑦ ᑕᐃᒪᓐᓇ ᓄᓇᕗᒻᒥ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. 

 

ᐃᓛᒃ, ᐅᖃᖅᑎᑦᑎᔩ, ᐃᓱᒫᓗᓇᒻᒪᕆᒻᒪᑕ. ᑭᐅᔭᐅᔪᒥᓇᐅᒐᓗᐊᖅ ᑳᓐᑐᕌᒃᑕᐅᓯᒪᔪᑦ ᑲᒪᒋᔭᐅᔪᓐᓇᕐᒪᖔᑕ 

ᑭᖑᕙᖅᑎᑦᑎᓯᒪᓂᖏᓐᓄᑦ. ᒪᓕᒐᐃᑦ ᒪᓕᓪᓗᒋᑦ ᑳᓐᑐᕌᒥᓂᒃ ᑲᒪᑦᑎᐊᖏᑦᑐᐃᑦ, ᑳᓐᑐᕌᖓ ᐅᖃᖅᓯᒪᔪᖅ ᐅᕙᓂ 

ᓇᑉᐸᕈᒃ ᑭᓯᐊᓂ ᐊᕐᕌᒍ ᐊᑕᐅᓯᙱᑦᑐᖅ ᑭᖑᕙᕆᐊᖅᓯᒪᓕᖅᑐᑦ. 

 

ᐅᖃᖅᑎᑦᑎᔩᖏᓛᒃ, ᒥᓂᔅᑕ ᑖᒃᑯᓂᖓ ᒪᓕᒐᓕᐅᖅᑎᓕᒫᓄᑦ ᓇᓗᓇᐃᖅᓯᔪᒻᒥᒻᒪᑦ ᔫᓂ 2-ᖑᑎᓪᓗᒍ, 2026 

ᑎᑎᖅᑲᑎᒎᖅᑐᓂᑦ ᑖᒃᑯᐊ ᐱᔾᔪᑎᒋᓪᓗᒋᑦ ᒫᓐᓇ ᐅᖃᐅᓯᕆᔭᕗᑦ. 

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᒻᒪᑦ ᐸᓐᓂᖅᑑᒧᑦ, 14 ᓄᑖᑦ ᐃᓪᓗᔅᓴᐃᑦ ᑕᕝᕗᖓ ᐸᓐᓂᖅᑑᒨᖓᔪᑦ 

ᓇᓗᓇᐃᖅᑕᐅᓯᒪᒻᒪᑕ. ᐊᒻᒪᓗ ᑖᒃᑯᐊ 14 ᐃᓪᓗᔅᓴᐃᑦ ᓄᑖᑦ ᐸᓐᓂᖅᑑᒧᑦ ᑐᕌᖓᔪᑦ, 12-ᐃᑦ ᐃᓪᓗᓕᐅᕈᓯᑐᖃᒃᑯᑦ, 

ᐊᒻᒪᓗ ᒪᕐᕉᒃ ᒫᓐᓇᐅᓕᖅᑐᖅ ᓴᓇᓯᒪᑦᑕᐅᑎᒋᓪᓗᑎᑦ ᓇᑉᐸᐃᒐᓱᐊᖃᑦᑕᓕᕐᖓᑕ ᒪᕐᕉᓪᓗᑎᒃ ᑖᒃᑯᐊ Modular 

units.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᑕᕝᕗᖓ ᐃᓪᓗᒧᑦ ᖃᑦᑎᑦ ᑕᐃᒪ ᐸᕐᓇᑕᐅᓯᒪᕙᑦ ᓴᓇᔭᐅᓂᐊᕐᓗᑎᑦ ᑕᕝᕙᓂ 

ᐸᓐᓂᖅᑑᒥ ᑮᓇᐅᔭᖅᑐᓐᓇᐅᑉ ᐊᕐᕌᒍᖓᓂ 2027-2028? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓂᐅᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᖅᑯᑎᒋᒻᒪᒍ 

ᒪᓕᒐᓕᐅᖅᑎᐅᑉ. 

 

ᒫᓐᓇᐅᔪᖅ ᓱᓕ ᐃᓱᓕᑦᓯᕙᓪᓕᐊᓕᑕᐅᓐᓇᖅᑐᒍᑦ ᒪᓂᒪᑎᔅᓯᒪᔭᑦᑎᓐᓂᑦ ᐊᑭᑦᑐᕋᐅᑎᒍᒪᔪᓂᑦ ᑳᓐᑐᕌᒃᑎᓂᑦ ᐊᒻᒪᓗ 

ᑎᑭᓴᐃᕕᐅᕙᑦᑐᓂᑦ ᐃᓪᓗᔅᓴᓂᑦ. ᓄᓇᓖᑦ ᐊᑐᓂ ᐊᒡᒍᖅᓯᒪᓂᖏᑦ ᐱᓯᒪᑦᑎᒐᔭᙱᑦᑐᑦ ᑭᓯᐊᓂ ᓂᕆᐅᓐᓂᐊᖅᑐᒍᑦ 

ᓴᓇᓂᐅᓂᐊᖅᑐᒥᒃ ᐊᕐᕌᒎᓛᖅᑐᒥᑦ ᐅᖃᐅᓯᖃᖅᐳᒍᓇᐃ. 

 

ᐅᖃᕈᓐᓇᖅᐳᖓ ᒪᕐᕉᒃ ᓴᓇᒌᖅᓯᒪᔪᑦ ᐸᓐᓂᖅᑑᕐᒨᑦᑐᒫᕐᓂᐊᖅᑐᑦ ᐅᑭᐅᖅ ᖃᓪᓗᓈᓃᑦᓴᕆᐊᖃᐃᓐᓇᓚᐅᕐᒪᑕ 

ᓯᐅᕋᖅ ᐃᓪᓗᖃᕐᕕᑦᓴᖓ ᐱᔭᕇᖅᑕᐅᒍᓐᓇᓚᐅᖏᒻᒪᑦ. ᐊᕐᕌᒎᓛᖅᑐᒥ ᐅᒥᐊᕐᔪᐊᒃᑯᑦ ᑎᑭᑎᑕᐅᔪᒫᕐᓂᐊᖅᑑᒐᓗᐊᑦ. 

 

ᐊᒡᒍᑐᖅᓯᒪᙱᑐᐃᓐᓇᖅᑕᒃᑲ ᓄᓇᓖᑦ ᐊᑐᓂ ᐱᐊᓂᓚᐅᙱᓂᑦᑎᓐᓂᑦ ᑕᒪᒃᑯᓇᙵᑦ ᒪᓂᒪᑎᓯᒪᔭᑦᑎᓐᓂᑦ 

ᑕᒪᒃᑯᓄᖓ ᓴᓇᔭᐅᔪᑦᓴᓂᑦ ᓴᓇᔭᐅᒌᖅᓯᒪᔪᓂᓪᓗ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᓱᒋᑦᓯ, ᒪᓕᒐᓕᐅᖅᑎᐅᖃᑎᕗᑦ ᖃᒪᓂᖅ ᓱᓕ ᑕᒪᐅᙵᖏᒻᒪᑦ ᖃᖓᑕᔫᖓ 

ᑎᑭᒍᓐᓇᖅᓯᒍᓂ ᑕᕝᕗᖓ ᐅᑎᕈᒫᕐᓂᐊᖅᑐᖅ ᐃᒡᓗᕐᔪᐊᕐᒧᑦ. ᐊᒻᒪᓗ, ᐃᖅᑲᐃᑎᑦᑎᒋᐊᒃᑲᓐᓂᕈᒪᒋᕗᖓ, 

ᐅᖄᓚᑎᕋᓛᖅᓯ ᖃᒥᙵᑎᒍᓐᓇᕈᑦᓯᐅᒃ ᐅᕝᕙᓘᓐᓃᑦ ᓂᐱᖃᖅᑎᖏᓗᓯᐅᒃ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᑕᖅᑐ. 

 

ᐊᐱᖅᑯᑦ 143 - 7(2): ᐊᑐᐊᒐᖅ ᐊᑐᖅᑕᐅᕙᓐᓂᖏᑕ ᑕᓚᕘᕋᓛᑦ ᐃᓕᓐᓂᐊᕝᕕᓂ (ᑕᖅᑐ) 

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᔭᕋᓕ ᐊᐱᖅᓱᖅᑕᐅᔪᒪᖃᑦᑕᕐᒪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ. 

 

>>ᐃᓪᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᓕᐅᖅᑎᓂ ᓄᑲᖅᑎᖅᐹᖑᓪᓗᖓ ᒪᓕᒐᓕᐅᕐᕕᒻᒥ, ᖃᐅᔨᒪᑦᓯᐊᖅᓱᒋᑦ 

ᖃᕆᑕᐅᔭᒃᑯᑦ ᐱᓕᕆᒋᐊᒥᒃ ᐱᑕᖃᙱᑉᐸᑦ ᖃᕆᑕᐅᔭᒃᑰᕐᓂᖅ ᓇᓗᓇᑦᑎᐊᕋᔭᕐᒪᑦ, ᐊᓯᖏᓪᓘᓐᓃᑦ 

ᐱᓇᓲᑎᒋᕙᓕᖅᑕᕗᑦ. 

 

ᐅᖃᖅᑏ, ᓯᑕᒪᓂᑦ ᕿᑐᕐᖓᖃᖅᖢᖓ, ᖃᐅᔨᒪᑦᓯᐊᕋᒃᑯ ᐃᓕᓐᓂᐊᖅᑏᑦ ᓈᒻᒪᑦᑐᒥᒃ ᑲᒪᑦᑎᐊᖃᑦᑕᖁᓪᓗᒋᑦ 

ᐃᓅᓱᑦᑐᑦ ᐊᑐᓗᐊᙱᔾᔫᒥᖁᓪᓗᒋᑦ ᐅᖃᓘᑎᕋᓛᕐᓂᑦ ᐊᓯᖏᓐᓂᓪᓗ ᓇᖑᓗᕈᑎᐅᕙᑦᑐᓂᑦ. 

 

ᒥᓂᔅᑕ ᐃᖅᑲᐅᒪᒻᒪᑦ, ᐅᑭᐅᖅᑕᖅᑐᒥ ᓄᓇᑦᓯᐊᖅ ᐊᒻᒪ ᔫᑳᓐ ᐊᑐᐊᒐᓕᐅᓵᓕᔪᒻᒪᑕ ᑕᒪᒃᑯᐊ ᐱᓪᓗᒋᑦ.  

 

ᓄᓇᑦᓯᐊᕐᒥ ᑐᓴᖅᑎᑦᑎᔪᕗᑦ ᐱᓇᓱᐊᕈᓯᐅᓚᐅᖅᑐᒥ ᐅᖃᖅᓱᒋᑦ “ᐃᓱᒫᓘᑕᐅᕙᓪᓕᐊᒻᒪᑕ ᐊᑦᑐᐃᓂᖃᖅᐸᓐᓂᖏᑦ 

ᓇᒻᒥᓂᕆᔭᐅᔪᑦ ᐅᖃᓘᑎᐊᓛᑦ ᐃᓕᓐᓂᐊᑦᑎᐊᕈᓐᓃᖅᓱᑎᑦ, ᐃᓕᓐᓂᐊᖅᑏᑦ ᑕᐅᑐᑦᓯᐊᖏᑦᓱᑎᑦ, ᐃᓱᒪᒃᑯᓪᓗ 

ᖃᓄᐃᒍᑎᖃᖅᓱᑎᑦ ᑕᒪᒃᑯᐊᓗ ᐋᖅᑭᒋᐊᖅᑕᐅᑲᓐᓂᖁᔭᐅᓕᖅᓱᑎᑦ ᐃᓕᓴᐅᑎᐅᕙᑦᑐᑦ.” 

 

ᑕᕝᕙ ᐅᖃᓐᓇᕈᖅᐸ ᒥᓂᔅᑕ ᑭᑐᑦ ᐊᑐᐊᒐᐅᓕᖅᐸᑦ ᑐᑭᒧᐊᕈᑎᑦ ᑕᒪᒃᑯᐊ ᐊᑐᖅᑕᐅᕙᓐᓂᕆᔭᖏᑕ ᐅᖃᓘᑎᕋᓛᑦ 

ᓄᓇᕗᑦ ᐃᓕᓴᕐᕕᖏᓐᓂᑦ? 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᑦᑎᔩ, ᐊᓕᐊᓇᐃᑦ ᐊᐱᖅᓱᖅᑕᐅᔪᐊᐃᓐᓅᔪᖓ. ᑕᕝᕘᓇᐃᓛᒃ ᖃᕆᓴᐅᔭᒃᑰᕆᐊᖃᕐᓂᖅ ᐊᒻᒪᓗ ᑕᒪᒃᑯᐊ 

ᑕᓚᐴᕋᓛᑦ ᐊᑐᖅᑕᐅᖃᑦᑕᖅᑐᐃᑦ ᖃᓄᖅ ᐃᓕᓐᓂᐊᕐᕕᒻᒥ ᐋᖅᑭᐸᓪᓕᐊᖏᓐᓇᕐᒪᑕ, ᐊᒻᒪᓗ ᖃᓄᖅ 

ᐊᑐᖅᑕᐅᓕᒃᑲᓐᓂᕈᓐᓇᕐᒪᑕᑭᐊᖅ ᐅᕝᕙᓘᓐᓃᑦ ᐊᑐᖅᑕᐅᖏᓐᓂᖅᓴᐅᒍᓐᓇᕐᒪᑕᑭᐊᖅ. ᐃᓛᓐᓂᒃᑯᑦ ᐊᒥᓱᐃᑦ 

ᐊᑐᓗᐊᓕᖅᑎᓪᓗᒋᑦ ᐃᓱᒫᓗᓇᖃᑦᑕᕐᒥᒻᒪᑕ, ᑕᕝᕘᓇ ᐊᑐᐊᒐᕐᓂᓪᓗ ᐱᖁᔭᔅᓴᖏᓐᓂᓪᓗ 

ᐋᖅᑭᔅᓱᐃᕙᓪᓕᐊᖏᓐᓇᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯ. 

 

ᐊᒻᒪᓗ ᒫᓐᓇᒧᑦ ᑕᐃᒃᑯᐊ ᓄᓇᑦᓯᐊᖅ ᒐᕙᒪᒃᑯᖏᓪᓗ ᐊᒻᒪᓗ ᔫᑳᓐ ᒐᕙᒪᒃᑯᖏᑦᑕ ᐋᖅᑭᓚᐅᖅᑕᖏᓐᓂᑦ ᑕᐃᒪᓐᓇ 

ᐊᔾᔨᖓᓂᒃ ᐱᔭᕇᖅᓯᒪᙱᑦᑐᒍᑦ, ᑭᓯᐊᓂ ᑖᒃᑯᐊᑦᑕᐅᖅ ᐋᖅᑭᒋᐊᒃᑲᓐᓂᕋᓱᒻᒥᔭᕗᑦ ᖃᓄᖅ ᕿᒥᕐᕈᑦᑎᐊᕋᓱᒻᒥᔭᕗᑦ 

ᐋᖅᑭᒋᐊᒃᑲᓐᓂᕈᓐᓇᕋᔭᕋᑦᑎᒍᒃᑭᐊᖅ ᑕᕝᕙᓂ ᐃᓕᓐᓂᐊᕐᕕᖁᑎᑦᑎᓐᓂᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒪᓕᒐᓕᐅᖅᑎ ᑕᖅᑐ. 

 

ᑕᖅᑐ : ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐅᖃᖃᑎᖃᖅᓯᒪᕚᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᓂᖓ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ ᓄᓇᓖᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᖁᑎᖏᓐᓂᑦ ᑕᒪᓐᓇ 

ᐱᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑖᒃᑯᐊ ᑭᓱᓂᒃ ᑲᑎᒪᐅᑎᒋᓪᓚᑦᑖᖅᓯᒪᔭᖏᓐᓂᑦ ᐃᓗᓕᑯᓗᖏᑦ ᑖᒃᑯᐊ ᒪᕐᕉᔫᒃ ᑎᒥᐅᔫᒃ ᐅᖃᐅᓯᕆᕋᑖᖅᑕᖏᑦ, 

ᑕᕝᕘᓇ ᑭᐅᓪᓚᕆᒍᓐᓇᕐᓇᒍ. ᑭᓯᐊᓂ ᑖᓐᓇ ᐃᓱᒫᓘᑎᒋᔭᐅᖃᑦᑕᖅᓯᒪᔪᖅ ᐊᒻᒪᓗ ᐋᖅᑭᒋᐊᖅᑕᐅᒋᐊᖃᕐᓂᖓ, 

ᑕᕝᕙᓂ ᓴᖅᑭᔮᑦᑎᐊᖅᑐᖅ ᖃᐅᔨᒪᓪᓗᒍ. ᑕᐃᒃᑯᐊ ᑲᑎᒪᖃᑎᒋᔭᐅᖃᑦᑕᕐᒪᑕ ᐃᖅᑲᓇᐃᔭᖅᑎᑦᑎᓐᓄᑦ ᑕᒪᒃᑯᐊ 

ᐃᓗᓕᓪᓚᕆᑯᓗᖏᑦ ᖃᓄᖅ ᐅᖃᖃᑎᖃᖅᓯᒪᒻᒪᑕᑭᐊᖅ ᐱᓯᒪᙱᓇᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᑕᖅᑐ. 

 

ᑕᖅᑐ: ᖁᔭᓐᓇᒻᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖃᕆᑕᐅᔭᒃᑰᖅᑕᕐᓂᖅ ᐊᓯᐊᒎᕐᕕᖃᓗᐊᕈᓐᓃᕐᖓᑦ.  

ᒪᓕᒐᓕᐅᖅᑎᐅᔪᑎᒍᑦ, ᑕᑯᕙᑉᐳᒍᑦ ᐱᐅᓂᖏᓐᓂᒃ ᐱᐅᙱᓐᓂᖏᓐᓂᓪᓗ ᖃᕆᑕᐅᔭᒃᑰᖅᐸᑦᑐᓂᒃ. 

ᖃᕆᑕᐅᔭᒃᑰᖅᐸᑦᑐᓂ ᐅᖃᖃᑎᒌᑦᓯᐊᕈᑎᐅᒍᓐᓇᓲᖑᒻᒪᑦ ᓄᓇᓕᓐᓂ ᓂᕈᐊᖅᑎᖁᑎᒋᔭᓐᓂᒃ.  

 

ᑭᓯᐊᓂ ᐊᑐᕐᓂᓗᑦᑕᐅᖃᑦᑕᕐᒥᒻᒪᑦ ᓲᖑᓵᖅᑐᓄᑦ ᐱᓂᕐᓗᓐᓂᐅᕙᑦᑐᓄᓪᓗ.  

 

ᒥᓂᔅᑕ ᐅᖃᕈᓐᓇᖅᐹ, ᑭᓱᑦ ᐊᑐᐊᒐᐅᕙᑦ ᑐᑭᒧᐊᕈᑏᑦ ᑕᒪᒃᑯᐊ ᐊᑐᖅᑕᐅᕙᓐᓂᖏᑕ ᖃᕆᑕᐅᔭᕐᒧᑦ ᐱᔪᑦ 

ᐃᓕᓐᓂᐊᖅᑎᖁᑎᑦᑕ ᓄᓇᕘᑉ ᐃᓕᓴᕐᕕᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᑦᓯᐊᕙᐅᓪᓗᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᕙᓪᓕᐊᓯᒪᔭᖓ ᐃᓕᓴᐃᓂᖃᖃᑦᑕᖅᓯᕙᑦᓱᑎ ᖃᕆᑕᐅᔭᒃᑯᑦ ᓲᖑᓵᖅᐸᑦᑐᑦ ᐱᓪᓗᒋᑦ, 

ᐊᑦᑕᓇᖅᑕᐃᓕᒪᑎᑦᓯᓂᕐᓗ ᖃᕆᑕᐅᔭᒃᑯᑦ.  

 

ᐊᒻᒪᓗ ᐃᓕᓴᕐᕖᑦ ᐊᑐᓂ ᐊᕐᕕᑕᖅᐸᓪᓕᐊᓪᓗᑎᒍᑦ ᐃᓕᓐᓂᐊᕐᓂᖃᖅᐸᑦᓱᓂ ᑕᒪᒃᑯᓄᖓ. 

ᐃᓱᒫᓘᑎᓪᓚᕆᐅᓕᕐᒥᒻᒪᑦ ᐊᑦᑐᐃᓂᕐᓗᒍᑕᐅᔪᓐᓇᖅᑐᐃᑦ ᖃᕆᑕᐅᔭᒃᑰᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᑲᐅᑐᒃ.  

 

ᐊᐱᖅᑯᑦ 144 - 7(2): ᐃᓄᖕᓂᒃ ᕿᓂᖅᓴᐃᓇᓱᓐᓂᖏᑦ ᑲᓇᑕᐅᑉ ᐸᓖᓯᖁᑎᖏᑦ (ᑲᐅᑐᖅ) 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᐅᓪᓗᒥ ᐃᖅᑲᖅᑐᐃᔪᓕᕆᔨᒃᑯᑦ ᐃᓄᐃᑦ 

ᐃᖅᑲᓇᐃᔭᖅᑎᑖᖅᐸᓐᓂᖏᑦ ᐸᓖᓯᒃᑯᓐᓂ.  

 

ᐅᖃᖅᑏ, ᐅᖃᖅᑲᐅᒐᒪ ᐃᑉᐸᑦᓴᖅ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᒃ ᐃᓪᓗᒥ, ᕿᑭᖅᑕᕐᔪᐊᕐᒨᕈᓐᓇᖅᓯᓵᔪᒐᒪ. 

ᒫᓐᓇ ᐱᕕᖃᑲᐃᓐᓇᕐᓗᖓ, ᖁᔭᓐᓇᒦᖅᐸᒃᑲ Hᐋᒻᒪᓚᒃᑯᑦ ᑲᑎᒪᔨᖏᑦ ᓄᓇᖃᖅᑑᔪᓪᓗ ᐅᕙᓐᓂᒃ 

ᑲᑎᖃᑎᖃᕈᒪᓚᐅᖅᑐᑦ ᐃᓱᒫᓘᑎᒥᓂᒃ ᑭᓱᓂᒃ ᐱᒻᒪᕆᐅᓱᒋᔭᒥᓂᒃ ᓄᓇᓕᒻᒥᓂ.  

 

ᐅᖃᖅᑏ, ᐃᓚᖓ ᐅᖃᐅᓯᐅᓗᐊᓚᐅᖅᑐᖅ ᐳᓚᕋᖅᑎᓪᓗᖓ, ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓄᐃᑦ ᐸᓖᓯᐅᕙᑦᑐᑦ 

ᐸᓖᓯᒃᑯᓐᓂᑦ ᐊᒻᒪᓗ ᐸᓖᓯᓕᕆᓂᖅ ᓄᓇᓕᒻᒥᒃ ᐱᑦᓯᐊᕐᓂᖃᖁᓪᓗᒍ ᐱᔨᑦᓯᖅᑕᖏᓐᓂᒃ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 2026-2030 ᐸᕐᓇᐅᑎᓂ ᐊᖏᓚᐅᖅᓯᒪᔭᖏᓐᓂᑦ ᐅᖃᖅᓯᒪᒻᒪᑦ, ᐅᖃᖅᓱᒋᑦ: 

“ᑲᓇᑕᒥ ᐸᓖᓯᒃᑯᑦ 25-ᓂᒃ ᐸᓖᓯᒃᑯᕗᖃᖅᐳᑦ. 2025-ᒥ ᑲᑎᑦᑐᒋᑦ, 159 ᑲᓇᑕᒥ ᐸᓖᓯᒃᑯᑦ ᐸᓖᓯᐅᓚᐅᖅᐳᑦ 

ᓄᓇᕗᒥ. 15-ᖑᔪᑦ ᑮᓇᐅᔭᖃᖅᑎᑕᐅᓪᓗᑎᑦ ᓄᓇᖃᖅᑳᖅᑐᓂᑦ ᐃᓄᓐᓄᓪᓗ ᐸᓖᓯᓕᕆᓂᐅᔪᒥᑦ.” 

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᖃᓄᖅ ᐃᕕᖅᑎᑕᐅᕙᓪᓕᐊᓂᖏᑕ ᓄᓇᖃᖅᑳᖅᑐᓄᑦ ᐃᓄᓐᓄᓪᓗ ᐸᓖᓯᓕᕆᓂᖅ 

ᓄᓇᕗᒻᒥ, ᐊᒻᒪᓗ ᓇᓗᓇᐃᑦᑎᐊᕈᓐᓇᖅᐹ ᖃᑦᓯᑦ ᐃᖅᑲᓇᐃᔮᑦ ᓄᓇᕗᒻᒥ ᑮᓇᐅᔭᖃᖅᑎᑕᐅᕙᑦ ᑖᔅᓱᒪ 

ᐱᓕᕆᐊᒃᓴᐅᔫᑉ ᐊᑖᒍᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒋᑦᓯᐊᖅᐸᕋ ᐊᐱᖅᑯᑎᒋᒻᒪᒍᒃ ᒪᓕᒐᓕᐅᖅᑎᐅᑉ. 

 

ᐱᒻᒪᕆᐅᒻᒪᑦ ᐱᕕᖃᑦᓯᐊᓚᖓᒻᒪᑦ ᐸᓖᓯᐅᓂᕐᒥ ᓄᓇᕗᒻᒥ ᑕᑯᒃᑲᓐᓂᕈᒪᔪᒍᑦ ᐊᒥᓲᓂᖅᓴᓂᑦ ᐱᓇᓱᑦᑐᓂᑦ 

ᖃᐅᔨᒪᔪᖓ ᖃᓄᖅᑑᕋᓱᒍᑎᖃᖅᓯᒪᔪᒍᑦ. ᓄᓇᖃᖅᑳᖅᑐᓄᑦ ᑕᕝᕙ ᐃᓄᓐᓄᓪᓗ ᐸᓖᓯᓕᕆᓂᖅ ᐊᑲᐅᓈᑦᓯᐊᖅᐳᑦ 

ᓄᓇᖃᖅᑑᔪᑦ ᐃᓚᐅᒃᑲᓐᓂᕈᓐᓇᓕᕐᓗᑎᒃ ᐊᒻᒪᓗ ᓴᖅᑭᔮᕈᑎᒋᒃᑲᓐᓂᕐᓗᓂᔾᔪ.  

 

ᐅᖃᖅᑏ, 15-ᖑᔪᑦ ᐃᖅᑲᓇᐃᔮᑦ ᓄᐃᓯᒪᔭᕗᑦ 12-ᖑᔪᑦ ᐃᓐᓄᑦᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᖅ.  

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᓪᓗ, ᒥᓂᔅᑕ, ᑭᐅᒐᕕᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓚᖓᑦ ᐃᓱᒫᓘᑕᐅᔪᖅ ᐅᖃᐅᓯᐅᓚᐅᖅᑐᖅ ᕿᑭᖅᑕᕐᔪᐊᕐᒥ ᐃᖅᑲᓇᐃᔭᖅᑎᒋᔭᖏᑦ 

ᐸᓖᓯᒃᑯᑦ ᓄᓇᓕᖓᓐᓂ.  

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᕈᓐᓇᖅᐹ ᖃᑦᓯᑦ ᐸᓖᓯᐅᔪᓄᑦ ᐃᖅᑲᓇᐃᔮᑦ ᑐᕌᖓᑎᑕᐅᕙᑦ ᑲᖏᖅᑐᒑᐱᒻᒧᑦ, ᕿᑭᖅᑕᕐᔪᐊᕐᒧᓪᓗ 

ᐊᒻᒪᓗ ᐅᖃᕈᓐᓇᖅᐸ ᖃᑦᓯᑦ ᐃᖅᑲᓇᐃᔮᖑᔪᑦ ᐃᓐᓄᑦᑕᐅᓯᒪᕙᑦ ᖃᑦᓯᓪᓗ ᐃᓐᓄᑦᑕᐅᓯᒪᙱᓚᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᖃᖅᑳᖅᑐᓄᑦ ᐃᓄᓐᓄᑦ ᐸᓖᓯᓕᕆᓂᖅ 

ᑕᑯᓪᓗᒋᑦ ᐊᓯᐊᓃᓐᓂᕋᒪ. 

 

ᖃᑦᓯᑦ ᐃᖅᑲᓇᐃᔭᖅᑐᑦ ᑖᒃᑯᓇᓂᒃ ᓄᓇᓕᓐᓂᒃ ᖃᐅᔨᒪᓪᓗᖓ ᒪᕐᕉᖅᑰᖅᑑᒃ ᐃᓐᓄᑦᓯᒪᙱᑦᑑᒃ. 

ᑐᑭᓯᒋᐊᑦᓯᐊᕆᐊᓕᒐ ᖃᑦᓯᓪᓚᑦᑖᖑᒻᒪᖔᑕ ᖃᐅᔨᒪᒐᓗᐊᖅᓱᒋᑦ ᒪᑐᐃᖓᔪᖃᐅᖅᑐᑦ. ᐊᑦᓱᕈᕈᑎᖃᖅᓯᒪᒻᒥᒐᑦᑕ 

ᐃᓚᖏᓐᓄᑦ ᐃᖅᑲᓇᐃᔮᔅᓴᓂᒃ, ᐃᓪᓗᑦᓴᖃᙱᓐᓂᖅ. ᑕᐃᒪᐃᒐᓚᒻᒪᑕ ᒐᕙᒪᒃᑯᓐᓂᒃ ᐊᒥᒐᖅᐸᓐᓂᖏᓐᓄᑦ 

ᓄᓇᕗᒻᒥ. ᑖᓐᓇ ᓯᕗᒧᙱᓗᐊᕈᑕᐅᕙᑦᑐᖃᐃ, ᒫᓐᓇ ᐸᓖᓯᒃᑯᑦ ᐊᑐᕐᒥᒻᒪᒍ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑲᐅᑐᒃ.  

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ, ᑭᐅᔪᓐᓇᕋᕕᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ, ᐸᓖᓯᒃᑯᑦ ᑐᓴᖅᑎᑦᓯᕋᑖᔪᒻᒪᑕ 

ᐃᖅᑲᓇᐃᔭᖅᑎᑦᑎᒐᓱᓐᓂᐊᓕᖅᓱᑎᑦ ᓄᓇᕗᒻᒥᐅᑦ ᐱᓇᓱᖁᓪᓗᓂᔾᔪᑦ ᐊᓯᖏᓪᓗ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᓂᑦ 

ᐸᓖᓯᐅᒐᔭᖁᓪᓗᒋᑦ.  

 

ᐅᖃᖅᑏ, ᒫᓐᓇ ᑲᔪᖏᖅᓴᕈᒪᕙᒃᑲ ᓂᕈᐊᖅᑎᖁᑎᒃᑲ ᐊᓯᖏᓪᓗ ᐃᓅᓱᑦᑐᑦ ᓄᓇᕗᒻᒥᐅᑦ ᐸᓖᓯᐅᒍᒪᒐᔭᕐᓂᕈᑎᑦ 

ᐱᓇᓱᓛᖁᓪᓗᒋᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅᑑᓪᓚᑦᑖᕐᓂᐊᖅᐸᑦ, ᐅᖃᖃᑎᖃᕐᓗᑎᒃ ᑲᓇᑕᒥ ᐸᓖᓯᒃᑯᓐᓂᑦ, ᑲᔪᖏᖅᓴᐃᓂᕐᒧᑦ 

ᐃᑲᔪᖅᑐᐃᓂᕐᒧᑦ ᓄᓇᕗᑦ ᐃᓄᓐᓂᒃ ᐃᖅᑲᓇᐃᔭᕈᓐᓇᖅᓯᒐᔭᖁᓪᓗᒋᑦ ᑕᒪᒃᑯᓂᖓ ᐊᑐᐃᓐᓇᐅᔪᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃ ᑖᓐᓇ ᖁᔭᒋᔭᕋ ᐊᐱᖅᑯᑕᐅᒻᒪᑦ. 

ᑕᖅᑲᒃᑯᐊ ᖃᐅᔨᒪᒋᐊᖃᕐᖓᑕ ᓈᓚᑦᑐᐃᑦ ᐸᓖᓯᒃᑯᑦ ᑲᓇᑕᒥ ᐃᖅᑲᓇᐃᔮᖅᑖᖑᔪᓐᓇᓪᓚᕆᒻᒪᑕ ᐸᓖᓯᒃᑯᑦ 

ᐃᖅᑲᓇᐃᔮᖁᑎᖏᑦ ᐊᒻᒪᓗᑦᑕᐅᖅ ᐸᓖᓯᒃᑯᓐᓄᑦ ᑖᓐᓇ ᑲᒪᒋᔭᐅᓪᓚᕆᒐᓱᑦᑑᓛᕐᓕᕐᖓᑦ.  

 

ᐊᒻᒪᑦᑕᐅᖅ ᐃᓕᑉᐹᓪᓕᖅᑎᑦᑎᔨᔅᓴᓂᒃ ᐊᑐᐃᓐᓇᖃᕐᒥᔪᐃᑦ ᐊᓂᒍᐃᑦᑎᐊᕈᓐᓇᕐᓂᐊᕐᖓᑕ ᐃᓯᕈᑎᐅᔪᓂ 

ᖃᐅᔨᓴᖅᑕᐅᖅᑲᕈᑎᐅᔪᓂ ᐸᓖᓯᓄᓪᓗᑦᑕᐅᖅ ᖃᐅᔨᓴᖅᑕᐅᖃᑦᑕᖅᑐᑎᒃ ᒪᓕᑦᑕᐅᓪᓗᑎᒃ, ᐃᓄᑑᓪᓗᑎᒃ 

ᖃᐅᔨᓴᖅᑕᐅᔭᖅᑐᕆᐊᖃᕋᔭᙱᑦᑐᐃᑦ.  

 

ᐊᒻᒪᑦᑕᐅᖅ ᐃᖅᑲᓇᐃᔮᖅᑖᖅᑎᑦᑎᔨᒋᔭᖏᓐᓂᒃ ᐃᖅᑲᓇᐃᔮᕐᓂᒃ ᓴᖅᑭᔮᖅᑎᑦᑎᔪᖃᖅᑎᓪᓗᒍ ᐃᖃᓗᓐᓂ 

ᑕᐃᒪᐃᓲᖑᒻᒪᑕ. ᓴᖅᑭᔮᖅᑎᑦᑎᔪᓅᖃᑦᑕᓲᑦ ᐃᓕᓴᕕᓐᓅᖃᑦᑕᓲᓪᓗ ᐅᖃᐅᔾᔨᔭᖅᑐᖅᑐᑎᑦ ᐃᖅᑲᓇᐃᔮᖅᓴᖅ ᖃᓄᖅ 

ᐃᖅᑲᓇᐃᔮᖅᑖᕈᓐᓇᕐᒪᖔᑕ ᐸᓖᓯᒃᑯᓐᓂ.  

 

ᐊᒻᒪᑦᑕᐅᖅ ᐅᓐᓄᒃᑯᓪᓘᓐᓃᑦ ᐃᖅᑲᓇᐃᔭᑲᐃᓐᓇᖃᑦᑕᕈᒪᔪᓄᑦ ᐸᓖᓯᒃᑯᑦ ᐊᓪᓚᕝᕕᖏᓐᓂᑦ 

ᐊᑐᐃᓐᓇᐅᑎᑦᑎᓲᖑᒻᒥᔪᑦ ᐃᖅᑲᓇᐃᔭᕆᐅᖅᓯᒪᔪᖃᖃᑦᑕᕈᓐᓇᕐᓂᐊᕐᖓᑦ ᐸᓖᓯᒃᑯᓐᓂ. ᐊᔾᔨᒌᙱᑦᑐᕈᓘᔭᕐᓂᑦ 

ᐃᖅᑲᓇᐃᔮᖁᑎᖃᕐᖓᑕ. ᐸᓖᓰᑦ ᐊᑐᕆᐊᕐᒥ ᐱᓱᕋᔭᑦᑎᑐᐃᓐᓇᐅᖏᒻᒪᑕ ᐃᖅᑲᓇᐃᔮᔅᓴᖏᑦ ᐊᔾᔨᒌᙱᑦᑑᒻᒪᑕ. 

ᖁᔭᓐᓇᒦᒃ, ᐅᖃᖅᑏ.  



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᐊᑕᒍᑦᑖᓗᒃ. 

 

ᐊᐱᖅᑯᑦ 145 - 7(2): ᐃᖅᑲᓇᐃᔭᖅᑐᓕᕆᔨᒃᑯᑦ ᐱᒋᐊᖅᑎᓯᒪᔭᖏᓄᑦ (ᐊᕿᐊᕈᖅ) 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᖓᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᐊᐱᖅᓱᖃᑦᑕᔪᒐᒪ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᑕ ᐱᔾᔪᑎᖃᖅᑐᓂᑦ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᓯᐊᒻᒪᔅᓯᓯᒪᓂᐅᔪᓂᑦ.  

 

ᒥᓂᔅᑕ ᖃᐅᔨᒪᒻᒪᑦ, ᐃᒡᓗᓕᒃ ᐃᓚᒋᔭᐅᒻᒪᑦ ᓯᐊᒻᒪᐃᕕᐅᓯᒪᔪᓄᑦ ᐃᖅᑲᓇᐃᔮᕐᓄᑦ.  

 

ᑐᑭᓯᒃᑲᓐᓂᕈᑎᔅᓴᐃᑦ ᒐᕙᒪᒃᑯᓐᓃᖔᖅᓯᒪᔪᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ ᒫᓐᓇ ᓇᓗᓇᐃᖅᓯᓯᒪᒻᒪᑕ 

ᕿᒥᕐᕈᓂᐊᕐᓗᑎᑦ ᑖᔅᓱᒥᖓ ᐊᑐᐊᒐᐅᔪᒥᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑲ ᐅᓪᓗᒥ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖃᑕᐅᒻᒪᖔᑕ 

ᕿᒥᕐᕈᓂᐅᔪᒧᑦ ᐊᒻᒪ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ ᓇᓖᕌᕋᔅᓴᓂᒃ ᐃᓱᒪᔅᓴᖅᓯᐅᕈᑎᖃᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᖅᑐᑦ ᒐᕙᒪᓕᕆᔨᒃᑯᓐᓂᑦ ᕿᒥᕐᕈᓪᓗᑕ ᓯᐊᒻᒪᑦᑕᐅᓯᒪᔪᐃᑦ ᐃᖅᑲᓇᐃᔮᑦ 

ᐊᐅᓚᓂᕆᔭᖏᓐᓂᒃ ᓄᓇᕘᓕᒫᕐᒥ ᐃᖅᑲᓇᐃᔭᖅᑎᑖᖅᑎᑦᑎᓂᕐᒧᑦ ᐊᑐᐊᒐᖃᕋᑦᑕ. ᓇᒥᑐᐃᓐᓇᖅ 

ᓄᓇᖃᕋᓗᐊᖅᑲᑕ ᓄᓇᕗᒻᒥ, ᐃᖅᑲᓇᐃᔮᕐᓂ ᐱᒐᓱᐊᕈᓐᓇᕐᖓᑕ ᒪᑐᐃᖓᔪᓂᑦ.  

 

ᑖᒃᑯᐊᓗᑦᑕᐅᖅ ᒐᕙᒪᓕᕆᔨᒃᑯᑦᑕᐅᖅ ᓯᕗᓕᖅᑎᐅᒻᒪᑕ ᐃᖅᑲᓇᐃᔮᓕᕆᓂᕐᒧᑦ ᓯᐊᒻᒪᑦᑕᐅᓯᒪᔪᓂᑦ. ᑖᔅᓱᒪ 

ᐊᐱᖅᑯᑎᖓᑕ ᑭᐅᔾᔪᑎᔅᓴᖓ ᐊᑐᐃᓐᓇᕆᙱᑦᑎᐊᑲᐃᓐᓇᕋᒃᑯᒃ, ᒫᓐᓇ ᑭᐅᔪᓐᓇᙱᑲᐃᓐᓇᖅᑕᕋ. ᖁᔭᓐᓇᒦᒃ 

ᐊᐱᕆᕋᑖᕐᖓᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᒐᕙᒪᒃᑯᑦ ᒫᓐᓇᓕᓴᐅᓛᖁᑎᖓ ᑎᓴᒪᐃᕋᖅᑐᓂ ᐅᓂᒃᑳᓕᐊᕆᕙᑦᑕᖏᓐᓂᑦ ᓇᓗᓇᐃᖅᓯᓯᒪᒻᒪᑦ ᑕᒫᓂᐸᓗᒎᖅ 

1,930 ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᓂᖏᒻᒪᑕ. ᑖᒃᑯᐊᓗ ᐃᓐᓄᑦᑕᐅᓯᒪᙱᑦᑐᐃᑦ 33%-ᖑᓪᓗᑎᑦ.  

 

ᐃᖅᑲᓇᐃᔮᓕᒫᖏᓐᓂ ᐱᓕᕆᕗᐃᑉ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐱᓕᕆᐊᖑᓂᐊᖅᑐᕉᖅ 

2026-2027 ᐊᕐᕌᒍᖓᓂ ᑕᒪᓐᓇᐅᒻᒪ ᐅᖃᓕᒫᕐᓗᒋᑦ, “ᐱᒋᐊᖅᑎᑦᑎᓗᒋᑦ ᐃᒻᒥᒃᑰᖓᔪᓄᑦ ᕿᒥᕐᕈᔭᐅᑎᑦᑎᓂᕐᒥᒃ 

ᐊᐅᓚᓂᕆᔭᖏᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ, ᓇᓗᓇᐃᖅᓯᓗᓯ ᓇᐅᒃᑯᑦ ᐃᖏᕐᕋᑦᑎᐊᕐᓂᖅᓴᕈᕈᓐᓇᕐᒪᖔᑕ 

ᐱᔭᕇᑦᑎᐊᕐᓂᖅᓴᐅᖃᑦᑕᕐᓗᑎᓪᓗ.”  

 

ᐅᓪᓗᒥᐅᓕᖅᑐᕐᓕ ᑖᓐᓇ ᐱᓕᕆᐊᖑᔪᖅ ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓇᒦᒃ. ᒥᓂᔅᑕ ᑕᑦᑐᐃᓂ.  



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇ ᓄᑖᕈᕆᐊᖅᓯᒐᓱᑦᑐᑦ ᖃᐅᔨᒪᔾᔪᑎᖏᓐᓂᒃ ᐃᖅᑲᓇᐃᔮᕐᓂᑦ ᓄᓇᕘᓕᒫᕐᒥ.  

 

ᑕᐃᒃᑯᐊᓗ 5,700-ᖑᓗᐊᖅᑐᑎᒃ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᖅᑐᐃᑦ. 66%-ᖓᓂ ᐃᓐᓄᔅᓯᒪᓕᖅᑐᐃᑦ. ᓄᑖᕐᓂᑦ 

ᐱᓕᕆᔾᔪᑎᔅᓴᓂᑦ ᐊᖅᑯᑎᔅᓴᓂᑦ ᖃᐅᔨᓴᕋᓱᑦᑐᒍᑦ ᑖᒃᑯᐊ ᐃᓐᓄᒍᓐᓇᕐᔫᒥᓂᐊᕋᑦᑎᒍᑦ 

ᐃᓐᓄᔅᓴᕋᐃᓐᓂᖅᓴᐅᒍᓐᓇᖃᑦᑕᕐᓂᐊᕋᑦᑎᒍᑦ.  

 

ᐊᔾᔨᐅᖏᓐᓇᑦᑕ ᒐᕙᒪᒃᑯᑦ ᐱᓕᕆᕕᖁᑎᖏᓐᓄᑦ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᑎᒋᐊᖃᖅᐸᒃᑭᓪᓗᑕᑦᑕᐅᖅ 

ᑕᕝᕘᓇ ᐊᐳᖅᑕᕈᑎᖃᖅᐸᒻᒪᑕ. ᐊᒻᒪᑦᑕᐅᖅ ᐃᖃᓗᓐᓃᖏᒃᑲᓗᐊᕐᓗᓂ ᓇᒥᑐᐃᓐᓇᖅ ᐃᖅᑲᓇᐃᔮᕐᓂ 

ᐱᒐᓱᐊᕈᓐᓇᕐᖓᑕ ᓄᓇᖃᖅᑲᑕ ᓄᓇᕗᒻᒥ ᓇᒥᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑏ. ᑖᔅᓱᒪ ᐱᓕᕆᕕᐅᑉ ᒫᓐᓇ ᐱᓕᕆᐊᔅᓴᓄᑦ ᐸᕐᓇᐅᑎᖓ 

ᐅᖃᖅᓯᒪᒻᒥᒻᒪᑦ ᐃᓚᖓᒡᒎᖅ ᐊᐅᓚᔾᔭᒋᐊᕐᓂᐊᖅᑕᖓ 2026-2027 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ 

ᐅᖃᓕᒫᕐᓗᒍ,  “ᐊᓯᓃᓪᓗᑎᑦ ᐋᖅᑭᑎᖅᓯᒪᓂᕆᔭᖓᓂᒃ ᐱᓕᕆᕕᐅᑉ, ᑐᑭᒧᐊᑦᑎᑦᑎᑦᑎᐊᕆᐊᕐᓗᑎᒃ 

ᐃᖅᑲᓇᐃᔭᖅᑎᓕᕆᓂᖅ ᐊᐅᓚᑦᑎᐊᕈᓐᓇᕐᓂᖅᓴᐅᓂᐊᕐᖓᑦ ᐃᑲᔪᖅᓰᔪᓐᓇᕐᓗᓂᓗ ᐊᓯᖏᓐᓂᑦ ᐱᓕᕆᕕᐅᔪᓂᑦ 

ᒐᕙᒪᒃᑯᑦ ᑎᒥᖁᑎᖏᓐᓂᓪᓗ.”  

 

ᒥᓂᔅᑕ ᓇᓗᓇᐃᖅᓱᐃᒍᓐᓇᖅᑳ ᖃᓄᓪᓚᑦᑖᖅ ᐊᓯᔾᔨᖅᑕᐅᒋᐊᖏᑕ ᐃᓱᒪᒋᔭᐅᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔮᖅᑖᖅᑎᑦᑎᒐᓱᐊᕐᓂᖃᖅᑐᐃᑦ ᐃᖅᑲᓇᐃᔭᖅᑐᓕᕆᔨᔅᓴᐅᔪᓂᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂ ᐱᒍᓐᓇᖅᑎᑦᑎᓂᐊᕐᖓᑕ ᕿᑎᖓᓃᔾᔫᒥᔪᓄᑦ ᐊᑕᐅᑦᑎᒧᑦ ᐊᐅᓚᑕᐅᓂᖅᓴᐅᒐᓱᓪᓗᑎᑦ 

ᐃᓐᓄᑦᑕᐅᒐᓱᑦᑎᓪᓗᒋᑦ ᐃᖅᑲᓇᐃᔮᑦ ᐊᒻᒪᓗᑦᑕᐅᖅ ᖃᐅᔨᒪᔭᐅᒐᓱᓐᓂᕆᔭᖏᓐᓄᑦ ᖃᓄᐃᑦᑐᓂᒃ ᐊᔾᔨᒌᙱᑦᑐᓂᑦ 

ᐃᖅᑲᓇᐃᔮᕐᓂ ᐊᑐᐃᓐᓇᖃᕐᒪᖔᑦᑕ, ᐃᒫᒃ ᕿᑲᑲᐃᓐᓇᖅᑐᖃᖅᑎᓪᓗᒍᓘᓐᓃᑦ, ᐃᖅᑲᓇᐃᔮᖓᓂᒃ 

ᕿᒪᐃᓯᒪᑲᐃᓐᓇᖅᑐᖃᖅᑎᓪᓗᒍᓘᓐᓃᑦ.  

 

ᐊᔪᕈᓐᓃᖅᓴᕋᓱᑦᑐᒍᑦ ᐃᓛᒃᑯᑦ ᐃᖅᑲᓇᐃᔭᖅᑎᖏᑦᑕᐅᖅ ᐱᓕᕇᓐᓇᖁᓪᓗᒋᑦ ᐱᓕᕆᐊᖑᔭᕆᐊᓕᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᑲᔪᓯᓗᑕ ᐊᑎᖁᑎᓐᓄᑦ. ᐃᖃᓗᑦᑑᑦᓯᐊᖅ ᒪᓕᒐᓕᐅᖅᑎᖓ, 

ᐲᑕᓴᓐ. 

 

ᐊᐱᖅᑯᑦ 146 - 7(2): ᐃᓕᓐᓂᐊᖅᑏᓐ ᐃᓱᒫᓘᑎᖏᓐ ᐃᖃᓗᒃᑑᑦᑎᐊᕐᒥ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ ᑐᕌᖓᙳᓱᑦᑐᑦ.  

 

ᑎᑎᖅᑲᐅᓯᐊᔪᒐᒪ ᖁᑦᑎᓐᓂᓕᒃ 12-ᒥ ᐃᓕᓐᓂᐊᖅᑐᒧᑦ, ᖁᑦᑎᓐᓂᓕᒃ 11-ᒦᑦᑐᓂᒎᖅ ᐃᑲᔪᖅᑎᓄᑦ 

ᐊᐱᕆᔭᐅᓐᓂᕐᖓᑦ, ᐃᓛᒃ, ᐸᕐᓇᖃᑕᐅᒍᒪᓐᓂᕐᖓᑦ ᐃᖅᑲᓇᐃᔮᕆᒍᒪᓛᖅᑕᖓᓄᑦ ᓂᕈᐊᖅᑕᖓᓄᑦ.  

 

ᖁᑦᑎᓐᓂᓕᒃ 11-ᒥ ᑕᐃᒫᒃ ᑭᖑᕙᓗᐊᖅᓯᒪᓲᖑᒻᒪᑕ; ᑕᒪᓐᓇ ᓯᕗᓂᒃᑲᓐᓂᖓᒍᑦ ᐱᓕᕆᐊᖑᒋᐊᖃᖅᑑᔮᕋᓗᐊᕐᖓᑦ. 

ᖁᑦᑎᓐᓂᓕᒃ 6-ᒥ ᖁᑦᑎᓐᓂᓕᒃ 9-ᒨᓕᖅᑲᑕᒎᖅ ᐊᐱᕆᔭᐅᖔᖃᑦᑕᖅᑲᑕ ᑖᔅᓱᒥᖓ ᐱᐅᓂᖅᓴᐅᒻᒪᑦ.  

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᔭᕋᓕ ᒥᓂᔅᑕ. ᖃᑦᑎᓂ ᖁᕝᕙᓯᓐᓂᓕᓐᓂᖃᓕᖅᑎᓪᓗᒋᑦ ᐃᓕᓐᓂᐊᖅᑏᑦ ᑲᑦᑎᒥ 

ᐃᓕᓐᓂᐊᕐᓂᖃᓕᖅᑎᓪᓗᒋᑦ ᐃᖅᑲᓇᐃᔮᓄᑦ ᑐᕌᖅᑎᑦᑎᒐᓱᐊᕈᑎᐅᔪᓄᑦ ᐅᖃᖃᑎᐅᖃᑦᑕᓕᓲᕙᑦ 

ᐃᖅᑲᓇᐃᔮᖅᑖᕆᒍᒪᓛᖅᑕᖏᑦ ᐱᓪᓗᒋᑦ ᐃᓕᓐᓂᐊᕈᓐᓃᖅᑲᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐱᖅᓱᖅᑕᐅᒍᒪᒐᔪᑦᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᖁᖓᑎᑦᑎᐊᕋᕕᖓ.  

 

ᑖᑯᐊ ᐃᓕᓴᕖᓂᓛᒃ ᐊᔾᔨᒌᐸᖏᒻᒪᑕ ᑕᐃᑯᐊ ᐃᑲᔪᖅᑏᑦ ᐃᖅᑲᓇᐃᔮᓄᑦ ᑐᕌᖅᑎᑦᑎᔩᑦ ᐅᖃᖃᑎᖃᕆᐊᓲᖑᒪᑕ 

ᐊᔾᔨᒌᖏᑐᓂ. ᐱᒍᓐᓇᖅᓯᑐᐊᕋᐃᒻᒪᑕ ᐱᖁᔭᐅᓲᖑᒐᓗᐊᑦ ᖁᑦᑎᓂᖅᓴᒥ ᐃᓕᓐᓂᐊᓕᑐᐊᖅᑎᓪᓗᒋᑦ.  

 

ᐃᓕᓐᓂᐊᕈᑎᔅᓴᓕᐅᕋᑦᑕᓱᓕ ᖁᕝᕙᓯᓐᓂᓕᓐᓄᑦ 7-ᒥ 12-ᒧᑦ, ᑖᓇᑕᐅᖅ ᖃᐅᔨᒪᔭᐅᖃᑕᐅᒋᐊᖃᓚᕆᓂᐊᖅᑐᖅ 

ᐃᓕᓂᐊᖅᑏᑦ ᐃᓕᓂᐊᖅᑕᖏᑦ ᑕᑯᓈᖅᑕᐅᑎᐊᕐᓗᑎᒃ ᑐᕌᕆᐊᕈᑕᐅᒍᓐᓇᕐᓂᐊᒪᖔ ᐃᓕᓐᓂᐊᕈᑎᖏᓐᓄᑦ 

ᐃᓚᒋᔭᓪᓚᕆᐅᓗᑎᑦ.  

 

ᒫᓇᓕ, ᑕᐃᓯᒍᓐᓇᖏᑦᑐᖓ ᖃᑦᑎᓚᑦᑕᒥ ᖁᕝᕙᓯᓐᓂᖃᓕᕋᐃᒻᒪᑕ ᐅᖃᖃᑎᐅᓲᖑᒪᖔᑕ ᖃᓄ 

ᐃᖅᑲᓇᐃᔮᖅᑖᕈᒪᓛᕐᒪᓇᒑᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒎᓕᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᐃᓛᑯᑦ ᓄᓇᓕᓐᓂ, ᐃᓕᓂᐊᕋᔅᓴᖁᑎᓕᒫᕆᔭᖏᑦ 

ᑕᐃᒪ ᑎᒥᐅᓪᓘᓂ ᐆᒪᔪᐃᑦ ᑎᒥᖏᑕ ᐃᓗᐊᓂ. ᖃᐅᔨᓴᖅᑎᐅᓂᕐᒥᑦ ᐃᓕᓴᔭᔅᓴᐅᖃᑦᑕᖏᒻᒪᑕ ᐃᖃᓗᒃᑑᑎᐊᕐᒥ. 

ᖃᕋᓴᐅᔭᒃᑯᑦ ᑭᓯᐊᓂ ᐃᓕᓐᓂᐊᕆᐊᖃᕐᓯᒪᓚᐅᕐᖓᒋᑦ ᐱᔭᕆᐊᑐᓂᖅᓴᐅᓗᓂᓗ ᖃᕋᓴᐅᔭᒃᑯ ᐃᓕᓐᓂᐊᕋᓱᒋᐊᔅᓴ, 

ᖁᑦᑐᓂᖅᓴᒥ ᐃᓕᓴᔨᐅᓪᓗᓂ.  

 

ᓯᓚᑐᓴᕐᕕᔪᐊᕐᒨᕈᒪᓲᖑᒪᑕ ᐃᓚᖏᑦ ᖁᑦᑎᓂᖅᓴᒥ ᐱᔭᕇᕋᐃᒻᒪᑖ. ᑕᐃᒪᓕ ᖁᑦᑎᓂᖅᓴᒥ ᐃᓕᓴᓚᐅᕋᓗᐊᖅᑐᑎᑦ 

ᐱᔭᕇᕋᐃᒻᒪᑕ ᓯᓚᑦᑐᓴᕐᕕᔾᔪᐊᕐᒨᕋᓱᒐᐃᒻᒪᑕ ᐃᓕᓐᓂᐊᑲᓂᖅᑎᑕᐅᒋᐊᖃᓲᖑᒻᒪᑕ ᐊᙳᑎᑎᑕᐅᒋᐊᖅᑐᑎᑦ. 

 

ᐃᓕᓴᕕᓖᒫᖃᐃ ᐃᓕᓂᐊᖅᑎᓕᒫᓪᓗ ᐃᓱᒪᒋᓗᒋ ᐃᓕᓴᐃᔩᑦ ᐃᖅᑲᓇᐃᔮᖅᑖᖅᑎᑕᐅᒐᓱᓕᕋᐃᑉᐸᑕ 

ᐃᓱᒪᒋᔭᐅᒋᐊᖃᑕᕐᓗᑎᒃ. ᖃᓄᓚᑦᑖᑭᐊᖅ ᐸᕐᓇᑕᐅᓯᒪᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᐃᔨᓂ ᐃᖅᑲᓇᐃᔮᖅᑖᖅᑎᑦᑎᒐᓱᓐᓂᖅ 

ᓄᖃᖅᑕᐃᓕᑎᑎᓂᕐᓗ ᐊᖏᔪᐊᓘᒻᒪᑦ ᑲᒪᒌᓇᕆᐊᓕᕗᑦ ᓯᕗᒧᐊᑦᑎᑦᑎᐊᕆᐊᓕᕗᑦ ᑕᒪᑯᐊ ᐃᓕᓂᐊᕋᔅᓴᐃᑦ 

ᐊᑐᖅᑕᐅᖃᑦᑕᕈᓐᓇᕐᓂᐊᖓᑕ ᐃᓕᓴᕕᓕᒫᑎᓐᓂ.  

 

ᒫᓇ 46-ᓂ ᐃᓕᓴᕕᖁᑎᖃᕋᑦᑕ ᓄᓇᕗᒻᒥ. ᓇᓖᕌᕋᔅᓴᐃᑦ ᖃᕋᓴᐅᔭᒃᑯ ᐃᓕᓂᐊᑲᓐᓂᕈᓐᓇᕐᓗᓂ 

ᐊᑐᐃᓐᓇᐅᔪᖃᑐᖅ. ᑕᐃᒃᑯᐊ ᐃᖅᑲᓇᐃᔮᓄᑦ ᑐᕌᑎᑎᔨᐅᔪᓂ ᐅᖃᖃᑎᖃᖃᑕᖃᑕ, ᐃᓕᓴᕕᐅᓗ ᐊᖏᔪᖄᖏᓐᓂᑦ 

ᐊᒻᒪ ᐊᕕᒃᑐᖅᓯᒪᔪᓂ ᐃᓕᓂᐊᕐᓂᓕᕆᔨᑯᓐᓄᑦ ᐊᐅᓚᑕᐅᖃᑕᕐᖓᑕ, ᑕᐃᑯᐊ ᖃᕋᓴᐅᔭᒃᑯ ᐃᓕᓂᐊᕋᔅᓴᐃᑦ 

ᐊᑐᐃᓇᐅᒐᓗᐊᕐᒪᖔᑕ ᖃᐅᔨᒪᒐᓱᐊᖃᑕᕐᖅᑐᑎ.  

 

ᑖᓇ ᐃᓚᒋᔭᐅᑕᑐᖅ ᖃᐅᔨᒪᑎᐊᕋᓱᓲᖑᔪᒍᑦ ᐊᑐᖅᑕᐅᕙᑲᓗᐊᕐᒪᖓ - 

ᐃᓕᓂᐊᕇᖅᐸᓕᐊᓕᖅᑎᓗᒋᐅᖔᖑᖏᑦᑐᖅ ᐅᖃᖃᑎᐅᖃᑕᖁᔭᐅᓪᓗᑎ, ᐃᓕᓴᕕᓐᓂ ᐊᖏᔪᖄᖁᑎᕗᑦ 

ᐅᖃᐅᑎᒋᐊᖅᓯᒪᒍᓐᓇᕐᓂᐊᖅᑕᕗᑦ ᐃᓕᓂᐊᖅᑎᖏᓄᑦ ᐅᖃᖃᑎᖃᖁᓪᓗᒋᑦ ᐃᖅᑲᓇᐃᔮᕆᒍᒪᓛᖅᑕᖏᓐᓄᑦ 

ᓇᓗᓇᐃᖅᓯᑕᐅᑎᒋᑎᑕᐅᖃᑕᕋᓱᓪᓕᑎ ᑕᐃᒫ ᑕᐃᒃᑯᐊᓗ ᐊᓯᖏᑦ ᓯᓚᑐᓴᕐᕕᒻᒧ ᑐᕌᑕᐅᑎᒋᑎᐊᕈᓐᓇᓛᕐᖓᑕ 

ᐃᓕᓐᓂᐊᑲᓐᓂᕆᐊᖃᖏᓗᑎ. ᖁᔭᓐᓇᒦᒃ, ᐅᖃᖅᑏ. 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑭᖑᓕᖅᐹᖅ ᐊᐱᖁᑏᑦ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒋᖃᑦᑕᓚᐅᖅᑕᖓᓂ ᖁᕝᕙᓯᓐᓂᓖ 7-ᒥ 12-ᒧᒎᖅ 

ᐱᓕᕆᐊᖑᒻᒪᑕ ᐃᓕᓂᐊᖅᑏᑦ, ᖁᕕᐊᓇᖅᑯ ᑖᓐᓇ. 

 

ᐅᓪᓗᒥ ᓄᓇᕗᒻᒥ ᐃᐅᓪᐴᑕᐅ ᐃᓕᓂᐊᕈᑎᖏᓐᓂ ᓱᓕ ᒪᓕᑲᑦᑕ ᐃᓘᓇᐸᓗᖏᓐᓂ, ᐃᓚᐃᓇᐸᓗᒐᓗᐊᖏᓐᓃᓛᒃ, 

ᐃᓕᓂᐊᕆᐊᖅᑐᖓ ᓄᓇᓯᐊᕐᒥ ᑕᐃᒪᐃᓚᐅᖅᓯᒪᒥᒐᑦᑕ.  

 

ᓄᓇᕗᒻᒥᓪᓕ ᓴᓇᔭᐅᓯᒪᔪᖅ ᖃᖓ ᐱᔭᕇᖅᑕᐅᓛᖅᑲᑦ ᐃᓕᓐᓂᐊᕈᑎᔅᓴᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᖅᑭᔅᓯᒪᔭᕗᑦ 

ᖃᖓᒃᑰᒋᐊᖃᕐᒪᖔᑕ ᐊᓯᔾᔨᖅᑕᖃᑦᑕᓲᖑᒻᒪᑕ ᐃᓕᓐᓂᐊᕈᑏᑦ ᐱᔭᕇᖅᑕᐅᕕᔅᓴᖏᑦ. ᒫᓐᓇ ᒪᕐᕉᓐᓂᒃ ᐊᕐᕌᒎᓐᓂᒃ 

ᓯᕗᕙᓯᒻᒪᕆᓕᖅᑐᒍᑦ ᐸᕐᓇᑕᐅᓯᒪᔪᔪᓂᑦ.  

 

ᐊᒻᒪᓗ ᒫᓐᓇ ᐅᓪᓗᒥ - ᖁᕝᕙᓯᓐᓂᓕᓐᓄᑦ 6-ᒧᑦ ᑎᑭᐅᑎᓯᒪᓕᕋᓗᐊᖅᑐᒍᑦ ᐃᓕᓐᓂᐊᕈᑎᓕᐅᖅᑐᑕ, ᒫᓐᓇ 

ᖁᕝᕙᓯᓐᓂᓕᓐᓄᑦ 7-ᒥ ᖁᕝᕙᓯᓐᓂᓕᓐᓄᑦ 12-ᒧᑦ ᖁᑦᑎᓐᓂᓕᓐᓂᑦ ᓱᓕ ᐱᓕᕆᐊᖃᕋᑦᑕ. ᐊᒻᒪ ᑐᕌᕋᓱᑦᑐᒍᑦ 

ᐱᔭᕇᕋᓱᓛᕐᓗᑕ 2035-2036 ᐊᕐᕌᒍᒐᓂ.  

 

ᑕᐃᒃᑯᐊ ᖁᕝᕙᓯᓐᓂᓕᓐᓄᑦ 7-ᒥ ᖁᕝᕙᓯᓐᓂᓕᓐᓄᑦ 12-ᒧᑦ ᖁᑦᑎᓐᓂᓖᑦ, ᒫᓐᓇ ᒥᑭᔫᑕᐅᓂᖅᐹᖏᓐᓂᑦ 

ᖁᕝᕙᓯᓐᓂᓕᓐᓄᑦ 6-ᒧᑦ ᐱᓕᕆᐊᖃᖅᑳᖅᓯᒪᒐᑦᑕ. ᑕᐃᒪᓕ ᖁᕝᕙᓯᓐᓂᓕᓐᓄᑦ 7-ᒥᑦ ᑕᑉᐸᐅᖓ ᖁᓛᓄᑦ ᑕᕝᕘᓇ 

ᐊᐱᖅᓱᖅᑕᐅᖃᑦᑕᕐᓂᐊᓕᖅᑐᐃᑦ ᓇᒧᑦ ᖃᓄᐃᑦᑐᒥᒃ ᐃᖅᑲᓇᐃᔮᖅᑖᕋᓱᐊᕈᒪᓛᕐᒪᖔᑕ ᐃᓕᓐᓂᐊᕈᓐᓃᖅᑲᑕ, 

ᑕᐃᒫᒃ ᐃᓕᓐᓂᐊᖅᑕᖏᑦ ᑐᕌᖅᑎᑕᐅᒍᓐᓇᓛᕐᖓᑕ ᐃᖅᑲᓇᐃᔮᖅᑖᕆᒍᒪᓛᖅᑕᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑲᔪᓯᒃᑲᓐᓂᕐᓗᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᐊᐱᖅᑯᑦ 147 - 7(2): ᐊᒃᑐᐃᓂᖃᓐᓂᐊ ᓯᓚᐅᑉ ᐊᔾᔨᒋᔪᓐᓃᕐᓂᖓ ᐱᖁᑎᕝᔪᐊᑦᑎᓐᓄᑦ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐊᒃᑐᐃᓂᕆᔭ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ. 

 

ᐊᒻᒪ ᐃᒡᓗᕐᔪᐊᑦ ᐊᐅᓚᔪᓐᓇᐅᑏᑦ ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕐᓂᐊᖅᑐᖓ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ, ᐊᕐᕕᐊᕐᒥᐅᑦ ᒥᑦᑕᕐᕕᖓᑕ ᐅᑕᖅᑭᕕᐊ ᐊᓯᔾᔨᕆᐊᖃᓕᕐᒪᑦ.  

 

ᐊᕐᕌᒍᒋᔭᑦᑎᓐᓂᑦ ᐱᒋᐊᓕᓵᖅᑎᓪᓗᒍ, ᒐᕙᒪᑐᖃᒃᑯᑦ ᐃᒡᓗᓕᕆᓂᕐᒧᑦ ᐱᓕᕆᕕᖓᑦ ᐊᒻᒪ ᐃᒡᓗᕐᔪᐊᓕᕆᓂᕐᒧᑦ 

ᓄᓇᓖᑦ ᑐᓴᖅᑎᑦᑎᓚᐅᕐᒪᑕ $21.8-ᒥᓕᐊᓐᓂᑦ ᑮᓇᐅᔭᖃᖅᑎᑦᑎᓂᐊᕐᒪᑕᒎᖅ ᑕᐃᑲᙶᖅᑐᓂᒃ 

ᖃᓄᐃᑦᑐᖃᓚᐅᖅᑎᓪᓗᒍ ᐊᒻᒪ ᓱᖏᐅᖅᓴᓂᕐᒧᑦ ᓴᓇᔾᔪᑕᐅᓂᐊᕐᒪᑕ ᑖᒃᑯᐊ ᑮᓇᐅᔭᐃᑦ ᓄᑖᒥᒃ ᐅᑕᖅᑭᕕᖕᒥ 

ᒥᑦᑕᕐᕕᖕᒥ. 

 

ᐅᖃᓚᐅᕐᒪᑕ ᒐᕙᒪᑐᖃᒃᑯᑦ ᐃᒪᓐᓇ “ᐊᕐᕕᐊᕐᒥ ᐅᑕᖅᑭᕕᒃ ᑖᓐᓇ ᐱᔭᔅᓴᓕᐅᕈᑎᐅᖕᒪᑦ ᑕᐃᒃᑯᓄᖓ ᖃᖓᑕᓲᑦ 

ᐅᖃᓪᓚᒃᑎᓄᑦ ᓯᓚᓐᓂᐊᖅᑎᓄᑦ, ᑖᓐᓇ ᐱᐅᙱᒻᒪᑦ. ᓱᕋᑦᑎᕙᓪᓕᐊᓪᓗᓂᓗ ᓄᓇᐅᑉ ᖁᐊᖑᓂᖓ 

ᐊᐅᑉᐸᓪᓕᐊᓂᖓ ᐱᓪᓗᒍ. ᒥᑦᑕᕐᕕᒻᒥ ᐅᑕᖅᑭᕕᒃ ᑖᓐᓇ ᓴᓇᔭᐅᓚᐅᖅᓯᒪᒻᒪᑦ ᓄᓇᐅᑉ ᖁᐊᖅᓯᒪᓂᖓ 

ᖁᐊᖑᑎᓪᓗᒍ ᐊᕐᕌᒍᑦ 30, ᑖᒃᑯᐊ ᐊᐅᒃᑐᒻᒪᕆᐅᓕᕐᒪᑕ ᓄᓇᐅᑉ ᐃᑭᐊᖓᓂ ᖁᐊᖑᓚᐅᖅᑑᒐᓗᐊᑦ, ᐃᒡᓗᓪᓗ 

ᓄᒃᑕᕐᓂᖓᓄᑦ ᓱᕋᑦᑎᓕᕐᒪᑕ ᑐᙵᕕᖏᑦ.” 

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᑐᖃᒃᑯᓐᓃᖔᖅᑐᑦ ᑮᓇᐅᔭᐃᑦ ᐱᔭᐅᓚᐅᖅᐸᑦ ᐱᓕᕆᕕᖓᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄ ᒥᓂᔅᑕ, ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᕋ ᐱᓕᕆᔾᔪᑎ ᑖᓐᓇ ᒫᓐᓇ ᐃᖅᑲᓇᐃᔭᖅᑎ 

ᐊᑐᖅᑕᐅᓚᐅᖅᑐᓄᑦ ᐊᑭᓕᐅᑎᕕᓃᑦ ᓇᓕᖅᑲᖏᓐᓄᑦ ᐅᑎᖅᑎᑕᐅᖃᑦᑕᕐᓂᐊᕐᓗᑎᒃ ᑕᐃᒪᓐᓇ ᐊᖅᑭᒃᓱᖅᓯᒪᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ, ᐊᐱᕆᒍᒃ ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ, ᐱᓕᕆᕕᖓᑦ ᑖᓐᓇ 

ᓴᖅᑭᑦᑎᓚᐅᕐᒪᑕ ᐃᓇᒃᑎᔾᔪᑎᓂᒃ ᑳᓐᑐᕌᒃᓂᑦ ᐱᓇᓱᒍᑎᓂᒃ ᔮᓐᓄᐊᓕᐅᑎᓪᓗᒍ ᓄᑖᒥᒃ ᒥᑦᑕᕐᕕᒻᒥᒃ 

ᐅᑕᖅᑭᕕᐅᓕᖁᓪᓗᒋᑦ ᐊᕐᕕᐊᓂ.  

 

ᑖᓐᓇ ᓴᖅᑭᒃᑲᒃᑯᑦ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᑕ, ᒥᓂᔅᑕ ᐅᖃᓚᐅᖅᑐᖅ ᐱᓕᕆᕕᖓᑦ ᑖᒃᑯᐊ 

ᐸᕐᓇᒃᓯᒪᒻᒪᑕᒎᖅ, “ᑕᐃᑯᖓ ᓴᓇᔭᐅᔾᔪᑎᒃᓴᖓᑦ 2027-ᒥ ᑳᓐᑐᕌᒃ ᐱᓇᓱᒃᑕᐅᔪᒫᖅᑐᖅ.” 

 

ᑕᐃᒪᓐᓇ ᐅᖃᓚᐅᕐᒪᑦ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᖅ ᑎᑎᕋᐅᔭᖅᓯᒪᔪᖅ ᑕᐃᓐᓇ ᒥᑦᑕᕐᕕᖕᒥ 

ᐅᑕᖅᑭᕕᒃᓴᖅ ᐋᖅᑭᔅᓱᖅᓯᒪᓂᕆᓂᐊᖅᑕᖓ, ᓇᓗᓇᐃᖅᓯᔪᓐᓇᖅᐹ ᐊᕐᕕᐊᓂ ᕼᐋᒻᒪᓚᒃᑯᖏᑦ ᑕᐃᒪᓐᓇ 

ᓂᓪᓕᕈᓐᓇᕐᓂᐊᕐᒪᑕ ᑎᑎᕋᐅᔭᖅᓯᒪᓂᖓᓄᑦ ᐱᔭᕇᖅᑕᐅᓚᐅᖏᓐᓂᖓᓂᒃ ᑎᑎᕋᐅᔭᖅᓯᒪᓂᖓ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑏ, ᐃᒡᓗᕐᔪᐊᒥᒃ ᓴᓇᓕᖅᑎᓪᓗᒋᑦ 

ᓄᓇᓕᖕᓂ ᕼᐋᒻᒪᓚᒃᑯᑦ ᐃᓚᐅᑎᑕᐅᖏᓐᓇᐅᔭᖅᑐᑦ ᐱᓕᕆᔭᐅᑎᓪᓗᒍ.  

 

ᐅᖃᖅᑏ, ᑖᒃᑯᐊ ᐃᖅᑲᓇᐃᖅᑕᐅᓂᕐᒪᖔᑕ ᐸᕐᓇᐃᓂᖓ ᖃᐅᔨᒪᖏᒃᖢᖓ. ᑭᓯᐊᓂᓕ, ᑖᒃᑯᐊ ᑳᓐᑐᕌᒃᒐᒃᓴᖅ 

ᐃᓇᑦᑎᔾᔪᑎ ᒪᑐᔭᐅᓯᒪᕗᖅ, ᑳᓐᑐᕌᒃᓗ ᑐᓂᔭᐅᓯᒪᓕᕇᖅᖢᓂ. 2027-ᒥ ᓇᑉᐸᖅᑎᕆᐊᕐᓂᐊᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑕ ᑮᓇᐅᔭᓂᒎᖅ ᒥᑦᑕᕐᕕᖕᒥ 

ᐅᑕᖅᑭᕕᒃᓴᖅ, ᐅᖃᓚᐅᖅᓯᒪᖕᒪᑕ ᐃᒪᐃᓕᖓᓪᓗᓂ “ᕼᐋᒻᒪᓚᖏᑦ ᐊᕐᕕᐊᕐᒥᐅᑦ ᓄᓇᕗᒻᒥ, ᑖᓐᓇ ᐃᓂᖃᕐᒪᑦ 

ᑲᔪᓯᔪᒃᑯᑦ ᓲᕐᓗ ᓄᓇᐅᑉ ᐃᑭᐊᖓᓂᒃ ᖁᐊᖑᐃᓐᓇᐅᔭᖅᑐᓂᒃ, ᑭᓯᐊᓂ ᐊᐅᑉᐸᓪᓕᐊᓕᕐᒪ ᑖᒃᑯᐊ ᐊᒃᑐᐃᓂᖃᕐᒪᑕ 

ᓯᓚᐅᑉ ᐅᖅᑰᓂᖓ,  ᐅᖅᑰᓯᕙᓪᓕᐊᓂᖓᓄᑦ ᐃᒡᓗᓂᑦ ᓱᕋᑦᑎᓕᕐᒪᑦ ᐅᑭᐅᖅᑕᖅᑑᑉ ᓄᓇᓕᖏᓐᓂᑦ 

ᓄᓇᖃᖅᑳᖅᓯᒪᔪᑦ.” 

 

ᑕᐃᒪᓐᓇ ᐅᖃᓚᐅᕐᒪᑦ ᐅᖃᖅᑏ, ᐊᕐᕕᐊᑦ ᑖᓐᓇᑑᔪᒃᓴᐅᖏᑦᑐᖅ ᓄᓇᕗᒻᒥ ᓄᓇᓕᖕᓂ ᐃᒡᓗᐃᑦ ᓱᕋᑦᑎᓕᕐᒪᑕ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪ ᓄᓇᐅᑉ ᐃᑭᐊᖓᓂᒃ ᓂᓚᒃ ᐊᐅᑉᐸᓪᓕᐊᓂᖓᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐱᓕᕆᕕᖏᑦ ᐃᒡᓗᕐᔪᐊᓂᒃ ᐱᓕᕆᕕᖓᑦ ᑐᒃᓯᕋᐅᑎᓕᐅᖅᓯᒪᒻᒪᖔᑕ 

ᒐᕙᒪᑐᖃᒃᑯᓐᓂᑦ ᓱᕋᑦᑎᔪᓄᑦ ᖃᓄᐃᑦᑐᖃᖅᑎᓪᓗᒍ ᑮᓇᐅᔭᖃᖅᑎᑦᑎᔾᔪᑎᒃᓴᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ. 

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᐊᐱᖅᑯᑎᒋᔭᖓ ᑖᓐᓇ 

ᐅᖃᐅᓯᕆᒻᒪᒍ,  ᑕᖅᑲᒃᑯᓄᖓ ᐅᖃᕐᓗᑕ, ᐊᔾᔨᒌᙱᑦᑐᑦ ᑕᐃᒃᑯᐊ ᑮᓇᐅᔭᓂᑦ ᑐᒃᓯᕋᐅᑎᒋᓯᒪᔭᕗᑦ 

ᐊᒡᒍᖅᑐᖅᓯᒪᓂᕐᓄᑦ ᐅᓄᖅᑐᓂᒃ ᐊᑐᖅᑕᐅᓂᖅ ᑐᑭᓯᐊᓂ.  

 

ᐅᖃᖃᑎᒋᔪᓐᓇᖅᑕᕋ ᑲᑎᒪᔩᑦ ᑲᑎᒪᕐᔪᐊᖏᑎᓪᓗᒋᑦ ᐅᖃᖃᑎᒋᔪᓐᓇᕐᓂᐊᖅᑕᕋ ᐃᑲᔪᖅᑐᐃᔪᑦ 

ᓇᓗᓇᐃᖅᓯᑦᑎᐊᕐᓂᐊᕐᒪᑦ ᓄᓇᓕᖓᓂᒃ ᖃᓄᐃᑦᑐᒥᒃ ᐱᔪᒪᒻᒪᖔᑕ ᐅᖃᖃᑎᒋᔪᒻᒪᑦᑎᐊᕐᓂᐊᖅᑕᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖑᒐᓗᐊᖅ ᒥᑭᓐᓂᖅᐹᖑᖏᑦᑐᖅ ᑲᑎᒪᔨ ᐊᐃᕕᓕᖕᒧᑦ, ᑲᑎᒪᔨ 

ᒪᓕᒐᓕᐅᖅᑎ ᐊᖑᑎᐊᓗᒃ. 

 

ᐊᐱᖅᑯᑦ 148 - 7(2): ᓄᓇᕘᑉ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᑕᐅᓂᕐᒧᑦ ᐊᐅᒃᑕᔫᖏᑦ (ᐊᖑᑎᐋᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑯᓂᒍᓱᓕᑦᑎᐊᖅᑎᓪᓗᖓ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐱᔾᔪᑎᖃᖅᑐᖅ ᓄᓇᕗᒻᒥ ᑕᐃᒃᑯᓂᖓ 

ᐊᐅᑦᑕᔫᓂᒃ ᐋᓐᓂᐊᕕᓕᐊᕈᑎᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐃᑉᐸᒃᓴᖅ ᐊᐱᖅᑯᑎᒋᓚᐅᖅᑕᕋ ᑕᕝᕙᓂ ᐃᓪᓗᒥ ᐊᔾᔨᒐᓚᑐᐃᓐᓇᖓ ᑖᓐᓇ 

ᐊᐱᖅᑯᑎᒋᓚᖓᔭᕋ ᖁᑭᐅᑎᑖᕈᑏᑦ ᒥᒃᓵᓄᑦ ᐊᒻᒪ ᖃᐅᑦᑎᖅᑖᕈᑏᑦ. ᒥᒃᓴᑦᓄ ᐃᑉᐸᒃᓴᖅ ᐊᐱᖅᑎᒋᓚᐅᖅᑕᒪ 

ᐊᔾᔨᑐᐃᓐᓇᖓᓚᖓ. ᖁᔭᓐᓇᒦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᓂᑦ ᓂᕈᐊᖅᑎᒋᔭᒃᑲ ᐃᓱᒫᓘᑎᖃᖅᓯᒪᒻᒪᑕ ᐱᔾᔪᑎᒋᓪᓗᒍ ᐃᓱᓕᖃᑦᑕᕐᒪᑕ 

ᐋᓐᓂᐊᕕᓕᐊᕈᓐᓇᐅᑎᒋᔭᖏᑦ ᐊᐅᑦᑕᔫᑦ ᑕᐃᒃᑯᐊ ᓄᑖᕈᕆᐊᖅᑕᐅᖃᑦᑕᕐᓂᖏᓪᓗ, ᐊᑐᖅᑕᐅᖃᑦᑕᕐᒪᑕ ᓄᓇᕗᑦ 

ᓯᓚᑖᓄᑦ ᐊᐅᓪᓚᖅᑎᓪᓗᒋᑦ ᐃᓅᓕᓴᖅᑕᐅᔭᖅᑐᖅᑐᑦ. 

 

ᐅᖃᖅᑏ, ᓄᓇᕗᒻᒥᐅᑦ ᑭᖑᕙᕆᐊᖃᑦᑕᕐᒪᑕ ᑖᒃᑯᐊ ᓄᑖᕈᕆᐊᖅᑕᐅᓯᒪᖃᑦᑕᖏᒻᒪᑕ ᐋᓐᓂᐊᕕᓕᐊᕈᑕᐅᖃᑦᑕᖅᑐᑦ 

ᐊᔪᕐᓇᖅᓯᔾᔪᑕᐅᖃᑦᑕᕐᒪᑕ ᐋᓐᓂᐊᖅᑐᓄᑦ, ᐱᖃᓯᐅᑎᓪᓗᒍ ᐊᑭᓕᖅᑕᐅᔾᔪᑎᒃᓴᖏᑦ ᐃᓅᓕᓴᖅᑕᐅᓂᖏᑕ 

ᐋᓐᓂᐊᕕᖕᓂ ᓄᓇᕗᑦ ᓯᓚᑖᓃᑦᑐᓂ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᓇᓗᓇᐃᕈᓐᓇᖅᐹ ᖃᓄᖅ ᐊᑯᓂᐊᑎᒋᔪᖅ ᐃᓱᓕᓯᒪᓕᕋᓗᐊᖅᑎᓪᓗᒋᑦ 

ᐋᓐᓂᐊᕕᓕᐅᕈᓐᓇᐅᑏᑦ ᖃᖓ ᑐᓂᔭᐅᖃᑦᑕᖅᐸᑦ ᓄᖅᑲᕐᓂᐊᓕᕌᖓᑕ ᐃᓱᓕᓐᓂᐊᓕᕌᖓᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕ, ᒥᔅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖏᓐᓇᒃᑯᑦ ᑕᒪᓐᓇ ᖃᓄᖅ 

ᐊᑯᓂᐅᑎᒋᔪᖅ ᐋᓐᓂᐊᕕᓕᐊᕈᓐᓇᐅᑏᑦ ᐊᑐᕈᓐᓇᕐᒪᖔᑕ ᐃᓱᓕᓯᒪᑎᓪᓗᒍ ᒫᓐᓇ ᐱᓯᒪᙱᓐᓇᒃᑯ. 

ᐅᑎᕐᕕᒋᓛᖅᐸᕋ ᑐᓴᒐᒃᓴᖅ ᐱᑐᐊᕈᒃᑯ ᑲᑎᒪᔨᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐊᐱᖅᑯᑏᑦ ᐃᓚᒋᐊᓚᐅᕐᒥᒍᒃ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ (ᑐᓵᔨᑎᒍᑦ): ᐅᖃᖅᑏ, ᖁᔭᓐᓇᒦᒃ. ᐅᖃᖅᑏ, ᑐᓴᒐᒃᓴᐃᑦ ᑎᑎᕋᖅᑕᐅᓚᐅᖅᑐᑦ ᒥᓂᔅᑕᐅᑉ 

ᐱᓕᕆᕕᖓᓐᓂ ᐅᓂᒃᑳᓚᐅᕐᒪᑕ ᐅᓄᑲᓪᓚᒃᑐᓂᒃ ᑐᓗᖅᑕᐅᑎᖃᕐᒪᑕ, ᑐᓗᖅᑕᐅᑎᖃᕈᓐᓇᖅᑐᑦ 

ᐋᓐᓂᐊᕕᓕᐊᕈᓐᓇᐅᑏᑦ ᐱᑐᖃᐅᓕᖅᑎᓪᓗᒋᑦ ᐊᑐᕈᕐᓃᖅᑎᓪᓗᒋᑦ. ᐃᒪᓐᓇᐃᑦᑐᒡᒎᖅ ᐅᖃᓚᐅᖅᑕᖓ 

“ᐊᑭᓕᖅᓱᖅᑕᐅᔾᔪᑎᒃᓴᖏᓐᓄᑦ, ᓇᖕᒥᓂᕐᓗ ᐊᑭᓕᕆᐊᖃᓕᖅᖢᓂᒋᑦ ᖃᖓᑦᑕᐅᑎᓂ.”  

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᒪᓕᒐᖃᕐᒪᖔᑦ ᐱᓕᕆᕕᖓ ᓯᕗᒧᐊᑦᑎᐊᖁᓪᓗᒍ ᓄᓇᕗᒻᒥᐅᑦ 

ᑕᐃᒃᑯᐊ ᑐᓂᔭᐅᑦᑎᐊᖃᑦᑕᖁᓪᓗᒋᑦ ᓄᑖᕈᕆᐊᖅᓯᒪᔪᓂᒃ ᐋᓐᓂᐊᕕᓕᐊᕈᓐᓇᐅᑎᓂᒃ ᐃᓱᓕᓚᐅᙱᓐᓂᖏᓐᓂᑦ 

ᑖᒃᑯᐊ ᐋᓐᓂᐊᕕᓕᐊᕈᓐᓇᐅᑎᒋᔭᖏᑕ ᐅᓪᓗᐊ, ᐱᓗᐊᖅᑐᒥ ᐊᐅᓪᓚᕆᐊᖃᖅᑎᓪᓗᒋᑦ ᓄᓇᕗᑦ ᓯᓚᑖᓄᑦ 

ᐃᓅᓕᓴᖅᑕᐅᔭᖅᑐᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᖅ ᑖᓐᓇ, ᐱᓕᕆᕕᕗᑦ 

ᐃᖅᑲᓇᐃᔭᖅᑐᑦ ᑖᒃᑯᐊ ᓈᒻᒪᑦᑐᒃᑯᑦ ᐃᖅᑲᓇᐃᔭᖅᑎᖃᑦᑎᐊᖁᓪᓗᑕ ᑕᒪᒃᑯᓄᖓ ᐱᓕᕆᔾᔪᑎᐅᖃᑦᑕᖅᑐᓄᑦ. 

ᐊᒻᒪᓗᑦᑕᐅᖅ ᐊᔾᔨᒌᙱᑦᑐᓂᒃ ᐱᐅᓯᖃᕋᓱᒻᒥᔪᒍᑦ ᒫᓐᓇ ᑭᖑᕙᖅᓯᒪᒻᒪᑕ, ᑕᒪᒃᑯᓂᖓ ᐃᖅᑲᓇᐃᔭᖅᑎᑖᕋᓱᓪᓗᑕ 

ᐊᒻᒪ ᐃᓕᓐᓂᐊᖅᑎᑦᑎᖃᑦᑕᕐᓗᑕ ᐊᑐᖃᑦᑕᖅᑐᒍᑦ.  

 

ᐃᓕᓐᓂᐊᕐᕕᖕᒥ ᐊᐅᔭᒃᑯᑦ ᕿᑲᖅᑐᓂᒃ ᐃᖅᑲᓇᐃᔭᖅᑎᖃᑲᐃᓐᓇᖅᐸᑦᑐᒍᑦ. ᑕᐃᒃᑯᓂᖓᓗ ᑕᑕᑎᕆᐊᓕᖕᓂᑦ 

ᓄᑖᕈᐊᖅᑕᐅᖃᑦᑕᖅᑎᓪᓗᒋᑦ ᐋᓐᓂᐊᕕᓕᐊᕈᓐᓇᐅᑏᑦ ᐃᕐᖐᕐᓇᖅ ᓄᑖᕈᕆᐊᖅᑕᐅᔾᔪᑎᓄᑦ ᐱᑕᖃᙱᒻᒪᑦ.  

 

ᑭᓯᐊᓂ, ᑎᓕᐅᕆᔪᒍᑦ ᑕᖅᑲᒃᑯᓂᖓ ᑭᓇᒃᑯᑐᐃᓐᓇᖅ ᓄᑖᕈᕆᐊᖅᑕᐅᖃᑦᑕᕐᓗᒋᑦ ᑐᕌᕈᑎᖏᑦ ᐃᖃᓗᓐᓂ 

ᐱᓗᐊᙳᐊᖅᑐᒥ,   

 

ᐃᓕᓴᖅᓯᔪᒍᑦᑕᐅᖅ ᖃᓄᖅ ᐊᒃᓱᐊᓗᒃ ᐱᔭᕐᓂᖏᒻᒪᑕ ᓄᓇᕗᒻᒥᐅᑕᐅᔪᓂᑦ ᐱᔭᕐᓂᖏᒻᒪᑦ ᓄᓇᕗᑦ ᓯᓚᑖᓂ 

ᐃᓅᓕᓴᒃᑕᐅᔭᕆᐊᒃᓴ ᐋᓐᓂᐊᕕᓕᐊᕈᓐᓇᐅᑎᖏᑦ ᓄᖑᓯᒪᑎᓪᓗᒍ ᐅᓪᓗᖓ.  

 

ᑕᐃᒃᑯᐊ ᐊᐅᓪᓚᕆᐊᓖᑦ ᐃᓅᓕᓴᖅᑕᐅᔭᖅᑐᕐᓗᑎᒃ, ᐊᑲᐅᙱᓕᐅᕈᑎᖃᖃᑦᑕᓚᐅᕐᒪᑕ ᓄᑖᕈᕆᐊᖅᓯᒪᔪᒥᒃ 

ᐋᓐᓂᐊᕕᓕᐊᕈᓐᓇᐅᑎᖏᑦ ᐱᖃᙱᑎᓪᓗᒋᑦ. ᐋᓐᓂᐊᕕᓕᐊᖅᑐᓄᑦ ᑕᐃᓐᓇ ᐅᓐᓂᕐᓗᕝᕕᒃ ᑕᐃᒃᑯᓄᖓ 

ᑐᓴᕐᕕᐅᔪᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ. ᒪᒥᐊᓇᖅ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐊᐱᖅᑯᑎᒋᔭᐃᑦ ᐊᐱᕆᑦᓯᐊᓚᐅᕈᒃ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑏ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐋᒡᒌᓯ 11, 2026-ᖑᑎᓪᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓ 

ᑐᓴᖅᑎᑦᑎᓚᐅᕐᒪᑕ ᐅᖃᖅᖢᑎᒃ ᑐᓴᒐᒃᓴᒃᑲᓐᓂᕐᓂᑦ ᑐᓂᓯᓂᐊᕐᒪᑕ ᑐᓂᖃᑦᑕᕐᓗᒋᑦ ᐃᑲᔪᖅᑐᐃᓂᐊᖅᑐᑦ ᓄᓇᕗᒻᒥ 

ᐋᓐᓂᐊᕕᖕᒥ ᕿᑭᖅᑕᓂ ᐋᓐᓂᐊᕕᖕᒥ.  

 

“ᐃᑲᔪᖅᑐᐃᓂᐊᕐᒪᑕ ᓄᑖᕈᕆᐊᖅᑕᐅᑎᑦᑎᓪᓗᒋᑦ ᐋᓐᓂᐊᕕᓕᐊᕈᓐᓇᐅᑎᓂᒃ ᑕᖅᑲᒃᑯᓂᖓ ᑐᓴᖅᑎᑦᑎᓚᐅᕐᒪᑕ 

ᐃᑲᔪᖃᑦᑕᕐᓗᑎᒃ ᑖᒃᑯᓂᖓ ᓄᑖᕈᕆᐊᖅᑎᑦᑎᓐᓇᓱᒃᑎᓪᓗᒋᑦ ᓄᓇᕗᒻᒥ ᐋᓐᓂᐊᕕᓕᐊᕈᓐᓇᐅᑎᖏᓐᓂᑦ. 

ᓄᑖᕈᕆᐊᕐᓗᒋᓪᓗᑦ ᑐᕌᕈᑎᖏᑦ...”  

 

ᒥᓂᔅᑕ ᐅᖃᕈᓐᓇᖅᐹ ᐱᓕᕆᕕᖓᑦ ᐃᓱᒪᒃᓴᖅᓯᐅᕐᓂᕈᓐᓇᕐᓂᐊᕐᒪᖔᖅ ᑕᒪᑐᒧᖓ ᐱᓕᕆᕕᐅᖅ ᐱᓕᕆᐊᖑᔪᑦ 

ᐊᓯᖏᓐᓄᑦ ᓄᓇᕘᑦ ᐊᒡᒍᖅᑐᖅᓯᒪᓂᖓᑕ ᐃᓗᐊᓂ ᑐᓂᔭᐃᔪᓐᓇᕐᒪᖔᖅ ᐱᓕᕆᔭᐅᔾᔪᑎᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒃ ᐊᒃᓱᐊᓗᒃ 

ᐊᓕᐊᓇᐃᒍᓱᒃᑐᖅ ᐱᕕᖃᖅᑎᑕᐅᑉᐸᑕ ᐊᑐᕈᓐᓇᐅᑎᒃ ᑕᐃᒃᑯᓂᖓ ᐱᓕᕆᔾᔪᑎᐅᔪᓂᒃ ᓯᕗᒧᐊᒃᑎᐊᓚᐅᕐᒪᑕ 

ᐊᐅᔭᖅ ᑖᓐᓇ ᐱᓕᕆᔭᐅᑎᓪᓗᒍ. 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᔨᒋᓂᖅᓴᐅᔪᓐᓇᕐᒥᔪᒍᑦ ᑕᒪᒃᑯᓂᖓ ᐊᔾᔨᒌᙱᑦᑐᓂᒃ ᐊᒡᒍᖅᑐᖅᓯᒪᓂᐅᔪᓂᑦ, ᐆᒃᑑᑎᒋᓗᒍ ᓲᕐᓗ 

ᐋᓐᓂᐊᕆᐊᖅᑐᓯᒪᔪᑦ ᓇᔪᒐᖏᓐᓄᑦ ᑐᔪᕐᒥᕕᒋᖃᑦᑕᖅᑕᖏᓐᓄᑦ ᐱᑕᖃᕐᓗᑎᒃ.  

 

ᑖᓐᓇ ᓯᕗᒧᐊᓐᓂᖃᑦᑎᐊᓚᐅᕐᒪᑦ ᐊᐅᔭᐅᔪᖅ ᐱᓕᕆᔭᐅᑎᓪᓗᒍ, ᐊᓕᐊᓇᐃᒍᓱᑦᑎᐊᕐᓂᐊᖅᑐᒍᑦ 

ᑕᐃᒪᐃᓕᐅᖅᑎᑦᑎᒃᑲᓐᓂᕈᓐᓇᕈᑦᑕ ᐊᓯᐊᓂᒃ ᑕᒪᑐᒪᐅᑉ. ᑭᓯᐊᓂ ᑭᖑᕙᖅᓯᒪᔪᐃᑦ ᐅᑕᖅᑭᔪᐃᑦ 

ᐃᓄᐃᓯᒡᓕᒋᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᓪᓗ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᑦᑕᕋ ᐃᓕᓴᕆᕙᕋ ᒪᓕᒐᓕᐅᖅᑎ ᐃᖃᓗᐃᑦ 

ᓯᓈᓄᑦ. 

 

ᐊᖓᔪᖅᑳᖅ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐅᑎᕈᒪᓪᓗᖓ ᑲᑎᒪᔾᔪᑎᑦᑎᓐᓄᑦ, ᑕᓪᓕᒪᖓᓐᓄᑦ. ᖁᔭᓐᓇᒦ, ᐅᖃᖅᑏ. 

 

ᐅᖃᖅᑏ: ᒪᓕᒐᓕᐅᖅᑎ ᐊᖏᖅᑕᐅᔪᒪᒐᓗᐊᖅᐳᖅ ᐅᑎᕆᐊᕈᒪᓪᓗᓂ ᑲᑎᒪᔾᔪᑎᑦᑎᓐᓄᑦ, ᓈᓴᐅᑎ 5-ᒧ. 

ᐋᒃᑳᖅᑐᖃᖅᐹ? ᑐᓴᙱᓐᓇᒪ. ᒥᔅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᓯᕗᒧᐊᑎᑦᑎᓂᐊᖅᑐᖓ ᐊᒻᒪ ᖁᕕᐊᓱᑦᑎᐊᖅᑐᖓ ᐃᓕᓴᖅᓯᔭᕆᐊᔅᓴᖅ ᐊᕐᕌᒍᓄᑦ ᐊᕙᑎᓄᑦ 

ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ ᐅᓪᓗᒥ. ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᒋᓚᐅᖅᓯᒪᔭᕋ 

ᐃᓕᓴᕆᔭᐅᓂᐊᖅᑐᒃᓴᐅᔪᖅ ᑮᓇᐅᔭᖃᖅᑎᑦᑎᑎᓪᓗᑕ ᑖᒃᑯᓂᖓ ᐃᓄᖕᓂᑦ, ᐃᖅᑲᓇᐃᔭᖅᑎᑦᑎᑦᑎᓪᓗᑕ, 

ᐃᓕᓐᓂᐊᖅᑎᑦᑎᑦᑎᓪᓗᑕᓗ ᓄᓇᕗᒻᒥᐅᓂᑦ ᐊᑐᕈᓐᓇᖅᓯᒐᔭᕋᑦᑕ ᓯᕗᓂᒃᓴᑦᑎᓐᓂᒃ ᑮᓇᐅᔭᓕᐅᕈᓐᓇᖅᓯᓗᑎᒃ. 

 

ᑖᓐᓇ ᑐᕋᐃᓯ ᖃᔮᖅ ᑕᕝᕙᓃᒻᒪᑦ, ᒫᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᖅᑲᓇᐃᔭᖅᑐᖅ, 

ᑐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ, ᐊᒃᓱᕈᓐᓇᖏᓐᓂᖅᓴᐅᕗᖃᐃ ᑕᐃᓱᒪᓂᖓᓂᒃ. 

 

ᐱᖃᑎᒋᔭᖓ ᑖᓐᓇ ᐳᓛᕆᐊᖅᓯᒪᔪᖅ ᓯᓚᑦᑐᓴᕐᕕᔾᔪᐊᖓᓐᓂᒃ ᐋᑐᕚ, ᑳᒧᕋᓐ ᕗᐊᔅᓕ. ᒪᓕᒐᓕᐅᕐᕕᒻᒧᑦ ᑐᙵᓱᒋᑦ. 

ᐊᒻᒪᓗᑦᑕᐅᖅ ᑕᒫᓃᑦᑐᑦ ᑐᙵᓱᒋᑦᑎ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑏ: ᑐᙵᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. ᖁᔭᓐᓇᒦᒃ. ᑲᔪᓯᒃᑲᓐᓂᕐᓗᑕ ᑲᑎᒪᔾᔪᑎᑦᑕ 

ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᒃᓴᖅ 9. ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 10. ᑎᑎᖃᖅᓯᒪᔪᑎᒍᑦ ᑐᑦᓯᕋᐅᑏᑦ. ᑲᑎᒪᔾᔪᑎᒃᓴᖅ 

11. ᑎᑎᕋᖅᓯᒪᔪᑎᒍᑦ ᑐᑦᓯᕋᐅᑎᓄᑦ ᑭᐅᔾᔪᑎᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐃᖃᓗᒃᑑᑦᓯᐊᕐᒧᑦ, ᒪᓕᒐᓕᐅᖅᑎ ᐱᑕᓴᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 55 - 7(2): ᐃᓕᓐᓂᐊᖅᑏᓐ ᐃᓱᒫᓘᑎᖏᓐ ᐃᖃᓗᒃᑑᑦᑎᐊᕐᒥ (ᐲᑐᓴᓐ)(ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ, ᖁᕕᓱᑦᑐᖓ 

ᑎᑎᕋᓂᒃ ᒍᕋᐃᑦ 12-ᒥᑦᑐᓄᑦ ᑎᑎᖃᖅᑕᐅᓚᐅᖅᑐᖅ ᐱᔾᔪᑎᓖᑦ ᑕᒪᒃᑯᐊ ᐊᑐᐃᓐᓇᐅᓂᖏᑦ ᐃᒡᓗᕈᓰᑦ 

ᐃᓕᓂᐊᕈᑎᒋᔭᐅᖃᑦᑕᖅᑐᑦ ᐊᒻᒪᓗ ᐅᖃᓪᓚᒋᐊᖅᑐᑦᑐᑦ ᐃᓕᓴᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅ 

ᓚᐃᔪᓪ. 

 

ᓴᖅᑭᑕᐅᔪᖅ ᑎᑎᖅᑲᒃ 56 - 7(2): ᕿᑎᕐᒥᐅᑦ ᒪᒃᑯᒃᑐᖏᑕ ᐅᓂᒃᑳᓕᐊᖏᑦ (ᓚᐃᔪᓪ)(ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᓯᕗᓪᓕᐅᔾᔭᐅᓯᒪᔪᑦ ᓇᑦᓯᓕᐅᑉ 

ᒪᓕᒐᓕᐅᖅᑎᖏᓐᓄᑦ ᓴᖅᑭᑦᑎᔪᒪᔪᖓ. 

 

ᐊᒻᒪᓗ ᐅᑯᐊ ᑎᑎᕋᖃᑕᐅᓚᐅᖅᑐᑦ, ᐊᓕᒍᕋ ᐅᓕᑲᑕᓕᒃ, ᐊᒻᒪᓗ ᓵᓐᑎᐅᓪ ᕿᙳᖅ. 

 

ᐊᒻᒪᓗ ᖁᔭᓐᓇᒦᖅᖢᒋᑦ ᑕᐃᒃᑯᐊ ᒪᒃᑯᒃᑐᑦ ᕿᑎᕐᒥᐅᑦ: ᕕᐅᕋᓐ ᒍᕇᓪᓕ, ᐃᖃᓗᒃᑑᑦᑎᐊᕐᒥᐅᖅ, ᑯᓘᐃ 

ᕼᐅᖃᕐᖓᖅ,  ᖁᕐᓗᖅᑑᕐᒥᐅᖅ; ᑲᐃᓚ ᒪᑲᓚᒻ, ᐅᖅᓱᖅᑑᕐᒥᐅᖅ; ᐊᒻᒪᓗ ᐊᓕᒍᕋ ᐅᓕᑲᑕᓕᒃ, ᑕᓗᕐᔪᐊᕐᒥᐅᑕᕐᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᔪᓯᒍᑦᑕ ᓈᓴᐅᑎ 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑕᐅᓂᐊᖅᑐᓂᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 5 - ᒪᓕᒐᖅ ᐋᖅᑭᒋᐊᖅᑕᐅᓂᖓᓄᑦ ᑲᐃᕙᑦᑐᓐ ᑮᓇᐅᔭᑦ ᐊᑐᓲᓄᑦ ᒪᓕᒐᖅ, - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

ᒪᓕᒐᒃᓴᖅ 6 - ᐃᑦᑕᓐᓂᓴᓕᕆᔨᓄᑦ ᓴᐅᓂᕕᓂᑐᖃᐃᓪᓗ ᐅᔭᕋᕈᖅᓯᒪᔪᓄᑦ ᓄᓇᖏᓄᑦ ᒪᓕᒐᖅ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

ᒪᓕᒐᒃᓴᖅ 7 - ᑭᒃᑯᓕᒫᑦ ᓄᓇᖁᑎᖏᓄᑦ ᒪᓕᒐᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

ᒪᓕᒐᒃᓴᖅ 8 - ᓄᓇᐅᑉ ᖄᖓᓂ ᐱᔪᓐᓇᐅᑎᓄᑦ ᐋᖅᑭᒃᓱᐃᔨᓄᑦ ᒪᓕᒐᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

ᒪᓕᒐᒃᓴᖅ 9 - ᐃᒥᕐᒨᖓᔪᖅ ᒪᓕᒐᖅ,- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

ᒪᓕᒐᒃᓴᖅ 10 - ᑮᓇᐅᔭᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᓐ) ᒪᓕᒐᖅ, 2027-2028 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

ᒪᓕᒐᒃᓴᖅ 11 - ᖄᒃᑲᓐᓂᐊᒍᑦ ᐊᑐᖅᑐᒃᓴᑦ (ᐊᐅᓚᑕᓄᑦ ᐊᒻᒪ ᐸᖅᑭᔭᓄᑦ) ᒪᓕᒐᖅ, ᓇᐄᓴᐅᑖ 3, 2025-

26 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

ᒪᓕᒐᒃᓴᖅ 12 - ᖄᒃᑲᓐᓂᐊᒍᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅᑖ 2, 2026-27 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

ᒪᓕᒐᒃᓴᖅ 13 - ᖁᔭᓈᖅᑕᐅᓂᖏᓄᑦ ᐱᖁᕕᓂᕗᑦ ᒪᓕᒐᖅ, 2025-26 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᑕᓯᓘᑉ ᒪᓕᒐᓕᐅᖅᑎᖓᓐᓄ, ᐱᖁᔭᒃᓴᖅ 5, ᐋᖅᑭᒋᐊᖅᑕᐅᖁᓪᓗᒍ ᐱᖁᔭᖅ ᑮᓇᐅᔭᑦ ᐅᑎᖅᑕᖅᑐᓄᑦ 

ᐱᖁᔭᖓ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑏ: ᐱᖁᔨᕗᖔᕈᑎᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᓂᕈᐊᖅ? ᓈᒻᒪᒃᓴᖅᑐᑦ? ᒪᒥᐊᓇᖅ. ᒪᓕᒐᓕᐅᖅᑏᑦ 

ᐊᖏᖅᐱᓰ ᑖᓐᓇ ᐱᖁᔭᒃᓴᖅ 5 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᖁᓪᓗᒍ? ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ: ᖁᔭᓐᓇᒦᒃ. ᒐᕙᒪᓕᕆᔨᒃᑯᑦ ᐊᖓᔪᖅᑳᖃᕐᕕᒧᓪᓗ, ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑐᓄᓂᕐᒧᑦ ᒪᓕᒐᓕᖅᐅᑎ, ᐱᖁᔭᒃᓴᖅ 6, ᐃᑦᑕᕐᓂᓴᖃᕐᕕᓐᓄᑦ ᐱᖁᔭᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑏ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᒪᓕᒐᓕᐅᖅᑏᑦ ᐊᖏᖅᐱᓰ ᑖᓐᓇ ᐱᖁᔭᒃᓴᖅ 6 

ᐅᖃᓕᒫᖅᑕᐅᓯᒪᖁᓪᓗᒍ ᓯᕗᓪᓕᖅᐹᒥ? ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑏ: ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᐋᒃᑲ ᒪᒥᐊᓇᖅ. 

ᒐᕙᒪᓕᕆᔨᒃᑯᑦ ᐊᖓᔪᖅᑳᖃᕐᕕᒃ, ᒥᓂᔅᑕᖓ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 7, ᒐᕙᒪᒃᑯᑦ ᓄᓇᖁᑎᖏᑕ ᐱᖁᔭᕐᔪᐊᖓ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ: ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᐱᓰ ᑖᓐᓇ ᐱᖁᔭᒃᓴᖅ 7 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᖁᓪᓗᒍ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑏ: ᖁᔭᓐᓇᒦ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒐᕙᒪᓕᕆᔨᒃᑯᑦ ᐊᖓᔪᖅᑳᖃᕐᕕᒻᒧᓪᓗ, ᒥᓂᔅᑕ 

ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᖃᒪᓂ’ᑐᐊᖅ 

ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 8, ᓄᓇᐅᑉ ᖄᖓᓄᑦ ᐱᔪᓐᓇᐅᑏᑦ ᐱᖁᔭᕐᔪᐊᖓᑦ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑏ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᑦᑐᖅ. ᒪᓕᒐᓕᐅᖅᑏᑦ ᐊᖏᖅᐱᓰ ᐱᖁᔭᒃᓴᖅ 8 ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᖁᓪᓗᒍ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑏ: ᖁᔭᓐᓇᒦᒃ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒐᕙᒪᓕᕆᔨᒃᑯᑦ ᐊᖓᔪᖅᑳᖃᕐᕕᒃᑯᓐᓄᑦ, 

ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᓂᐊᖁᙴᒧᑦ ᒪᓕᒐᓕᐅᖅᑎᒧᑦ, ᐱᖁᔭᒃᓴᖅ 9, ᐃᒥᕐᒧᑦ ᐱᖁᔭᕐᔪᐊᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑏ: ᐱᖁᔨᕗᖔᕈᑦ ᓈᒻᒪᑦᑐᖅ. ᒪᓕᒐᓕᐅᖅᑏᑦ ᐊᖏᖅᐱᓰ ᐱᖁᔭᒃᓴᖅ 9 ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᖁᓪᓗᒍ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᒪᐃᓐ.  



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᑕᓯᓗᒃᒧᑦ ᒪᓕᒐᓕᐅᖅᑎᒧᑦ, ᐱᖁᔭᒃᓴᖅ 10, ᑮᓇᐅᔭᖅᑐᕈᑏᑦ (ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓ, 2027-

2028 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑏ: ᐱᖁᔨᕗᖔᕈᑦ ᓈᒻᒪᒻᒪᑦ. ᒪᓕᒐᓕᐅᖅᑏᑦ ᐊᖏᖅᐱᓰ ᐱᖁᔭᒃᓴᖅ 10 ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᖁᓪᓗᒍ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᒪᓂᕋᔭᒻᒧᑦ, ᐱᖁᔭᒃᓴᑦ 11, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ (ᐊᐅᓚᔾᔪᑏᑦ ᒪᑭᒪᐅᑎᓄᑦ) ᐱᖁᔭᕐᔪᐊᖓ, 

ᓈᓴᐅᑎᓕᒃ 3, 2025-2026, ᓯᕗᓪᓕᖅᐹᓂ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑏ: ᐱᖁᔨᕗᖔᕈᑦ ᓈᒻᒪᒻᒪᑦ. ᒪᓕᒐᓕᐅᖅᑏᑦ ᐊᖏᖅᐱᓰ ᐱᖁᔭᒃᓴᖅ 11 ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᖁᓪᓗᒍ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᑦ ᐱᖁᔭᒃᓴᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᑕᓯᓘᑉ  

ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 12, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖓ (ᐊᑭᑐᔪᖅᑐᕈᑏᑦ) ᓈᓴᐅᑎᓕᒃ 2, 2026-

2027, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᒪ’ᓇ, ᐅᖃᖅᑎᑦᓯᔩ.   

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒃᑐᖅ. ᒪᓕᒐᓕᐅᖅᑏᑦ ᐊᖏᖅᐱᓰᑦ, ᐱᖁᔭᒃᓴᖅ 12, ᓯᕗᓪᓕᖅᐹᕐᒥ 

ᐅᖃᓕᒫᖅᑕᐅᓯᒪᖁᓪᓗᒍᒃ? ᐊᖏᖅᐱᓰᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪᑦᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 13, ᐊᑭᓪᓗᑐᖃᐃ ᐱᖁᔭᕐᔪᐊᖓᑦ, 2025-2026, 

ᓯᕗᓪᓕᖅᐹᕐᒥ ᐅᖃᓕᒫᖅᑕᐅᖁᓪᓗᒍᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᐱᓰᑦ ᑖᓐᓇ ᐱᖁᔭᒃᓴᖅ 13, ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓯᒪᖁᓪᓗᒍᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, 

ᐳᕉᔅᑐ. 

 



ᐅᓪᓗᑐᐃᓐᓇᖅ, ᐊᒃᑑᕙ 23, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᓂᖏᓄᑦ ᐋᓐᓂᐊᖅᑐᓕᕆᓂᕐᒧᑦ ᐸᐃᑉᐹᖃᓲᓄᑦ ᒪᓕᒐᖅ, - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᓇᑦᓯᓕᐅᑉ 

ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 14, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᐃᓅᓕᓴᐃᔩᑦ ᐱᖁᔭᕐᔪᐊᖓᓐᓂᒃ, 

ᓯᕗᓪᓕᖅᐹᕐᒥᓪᓗ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒃᑐᖅ. ᐊᖏᖅᐱᓰᑦ ᑖᓐᓇ ᐱᖁᔭᒃᓴᖅ 14, ᓯᕗᓪᓕᖅᐹᕐᒥᒃ 

ᐅᖃᓕᒫᖅᑕᐅᓯᒪᖁᓪᓗᒍᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, 

ᐊᕿᐊᕈᖅ. 

 

ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐃᓕᓐᓂᐊᖅᑎᓄᑦ ᐃᑲᔫᓯᐊᕈᑎᓄᑦ ᒪᓕᒐᖅ, - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ ᒪᓂᕋᔭᒻᒧᑦ, ᑖᓐᓇ ᓈᓴᐅᑎᓕᒃ 15, ᐱᖁᔭᖅ ᐋᖅᑭᒋᐊᖅᑕᐅᒃᑲᓐᓂᕈᓐᓇᐅᑎᒃ 

ᐃᓕᓐᓂᐊᖅᑎᓄᑦ ᑮᓇᐅᔭᓄᑦ ᐃᑲᔫᑎᔅᓴᖅ ᐱᖁᔭᖅ, ᐅᖃᓕᒫᖅᑕᐅᖁᓕᖅᓱᒍ ᓯᕗᓪᓕᖅᐹᕐᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᐱᖁᔨᕗᖔᕈᑎ ᓈᒻᒪᒻᒪᑦ. ᐊᖏᖅᐱᓰᑦ ᐱᖁᔭᒃᓴᖅ 15, ᓯᕗᓪᓕᖅᐹᕐᒥᒃ 

ᐅᖃᓕᒫᖅᑕᐅᓯᒪᖁᓪᓗᒍᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓗᑕ ᑲᑎᒪᔾᔪᑎᑦᑕ ᓈᓴᐅᑎᖓ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒪᐃᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 10 - ᑮᓇᐅᔭᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᓐ) ᒪᓕᒐᖅ, 2027-2028- ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪᑦᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᑕᓯᓘᑉ ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 18, ᑮᓇᐅᔭᖅᑐᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᐱᖁᔭᕐᔪᐊᖓᑦ, 

2027-2028 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍᒃ.  

 

ᑖᓐᓇ ᐱᖁᔭᖅ ᐱᔪᓐᓇᕐᓂᖅᑖᖅᑎᑦᑎᕗᖅ ᓄᓇᕗᑦ ᒐᕙᒪᒃᑯᑦ ᐊᑭᑐᔪᓄᑦ ᑮᓇᐅᔭᖅᑐᕈᑎᓂᒃ ᐊᑐᕈᓐᓇᕐᓗᑎᒃ ᒫᑦᓯ 

31, 2028-ᒧᑦ ᐃᓱᓕᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᐱᓰᑦ ᐱᖁᔭᒃᓴᖅ 10, ᑐᒡᓕᐊᓂ ᐅᖃᓕᒫᖅᑕᐅᓯᒪᖁᓪᓗᒍ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᐱᓯᑦ ᑖᓐᓇ ᐱᖁᔭᒃᓴᖅ 10 ᑲᑎᒪᔨᑐᐃᓐᓇᕐᓄᑦ ᑐᕋᐃᓐᓇᖅᑎᑕᐅᖁᓪᓗᒍ? 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 19. ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᐱᖁᔭᒃᓴᓂᑦ ᐊᓯᖏᓐᓂᓪᓗ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ -- ᒪᒥᐊᓇᖅ. ᑖᓐᓇ ᐱᖁᔭᒃᓴᖅ 10, ᑮᓇᐅᔭᐃᑦ ᑐᕌᖓᔪᑦ (ᐊᑭᑐᔫᑎᓄᑦ) ᐱᖁᔭᖅ 

2027-2028-ᒥ, ᒪᓕᒐᓕᐅᖅᑏᓕᒫᑦ ᑲᑎᒪᓚᐅᖅᑎᓪᓗᒋᑦ ᐃᓱᒪᓕᐅᖅᓯᒪᒻᒪᑕ ᑖᓐᓇ 

ᕿᒥᕐᕈᔭᐅᕙᓪᓕᐊᓛᕐᓂᐊᕐᓂᖓᓂᒃ ᓇᒡᒐᔾᔭᐅᖑᓕᖅᐸᑦ, ᐊᒃᑑᕝᕙ 26, 2026-ᖑᓕᖅᐸᑦ. ᑕᐃᒪᐃᒻᒪᑦ ᒫᓐᓇ ᐅᓪᓗᒥ 

ᐱᓕᕆᐊᕆᑦᑕᐅᑎᒋᔾᔮᙱᑕᕗᑦ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 20. ᐅᓂᒃᑳᑦ ᑲᑎᒪᔨᑐᐃᓐᓇᕐᓃᖔᖅᑐᑦ. ᑲᑎᒪᔾᔪᑎᒃᓴᑦ 21. ᐱᖓᔪᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᐊᓪᓚᒃᑎᒻᒪᕆᒃ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᓯᒋᐊᕋᓱᑦᑐᖓ ᑮᓇᐅᔭᓕᕆᔨᕐᔪᐊᑦ 1-ᒦᖔᖅ 

ᑲᑎᒪᓚᖓᒻᒪᑕ ᐅᓐᓄᓴ.  

 

ᑲᑎᒪᔾᔪᑎᒃᓴᐃᑦ ᓇᒡᒐᔾᔭᐅᒥ, ᐊᒃᑐᕝᕙ 26, 1-ᒦᖔᖅ ᐱᒋᐊᕐᓗᑎᑦ.   

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᑐᐃᓐᓇᐅᑎᓪᓗᒍ, ᑕᓪᓕᕐᒥᐅᑎᓪᓗᒍ ᑖᓐᓇ ᑲᑎᒪᓂᕗᑦ ᐅᓪᓛᒃᑯᑦ 

ᑲᔪᓯᑦᓯᐊᒃᑲᓐᓂᕆᕗᖅ, ᐊᒻᒪᓗ ᐅᓪᓗᒥ ᑖᓐᓇ ᑲᑎᒪᓂᖅ ᓄᖅᑲᓚᐅᒃᑲᓯᒋᕗᖅ ᐊᒻᒪ ᐱᒋᐊᒃᑲᓐᓂᕐᓂᐊᕆᓪᓗᑕ 

ᓇᒡᒐᔾᔭᐅᖑᓕᖅᐸᑦ, ᐊᑦᑑᕝᕙ 26, ᓯᕿᕐᖑᔭᖅ 1:30-ᒨᖅᐸᑦ. ᐃᖅᓱᖅᑏ.  

 

>>ᓄᖅᑲᖅᑐᖅ 11:02ᒧᐊᖅᑎᓪᓗᒍ



 

 

 

 

 


